
ᐆ ᐊᓄᐦᒌᐦᑳᓐ ᐧᒣᐦᒡ, ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᒌ ᐋᐦᒌᔥᑕᒧᒡ ᐁ ᐄᔑ ᐸᑯᐦᓭᔨᐦᑕᐦᐧᑳᐤ ᐁᒌ ᐄᔑ 
ᐊᔨᐧᒣᐅᐦᐄᑯᐧᑖᐤ ᒉ ᒌ ᒌᐧᐁ ᑲᓇᐧᐋᐸᐦᑖᑲᓄᐧᔨᐦᒡ ᐊᓐ ᐁ ᒪᓯᓈᑌᐦᐧᑳᐤ ᐋᐸᑎᓰᐅᐧᐃᓐᐦ  ᑖᓂᔫᐦ ᒉ ᐋᐸᑎᔒᔥᑖᑲᓄᐧᐃᐦᐧᑳᐤ ᑲᔦᐦ ᒉ ᒌ ᐅᑎᓂᑲᓄᐧᐃᐦᐧᑳᐤ 
ᐊᓂᑦᐦ ᐅᐦᒋ 22 ᐊᔅᒌᐦᒡ ᐁ ᒪᓯᓈᑌᒡ ᑲᔦᐦ ᑖᓐ ᐁ ᐄᔑ ᑖᐦᑲᐦᐅᐧᐁᒡ ᑲᔦᐦ ᒦᓐ ᒉ ᑲᓇᐧᐋᐸᐦᑖᑲᓅᐦᐧᑳᐤᐦ ᐊᓐ ᒉ ᐄᔑ ᑲᓇᐧᐋᐸᐦᑖᑲᓅᑯᐸᓀ ᐅᑦᐦ (ᐁ 
ᒪᓯᓈᑌᒡ 1 ᑲᔦᐦ 2)᙮ ᐧᐄᐧᐋᐤ ᐅᒌ ᑳᓇᑖ ᑲᔦᐦ ᑯᐦᐯᒃ ᒋᓭᐅᒋᒫᐅᒡ ᐁᑯᐦ ᒫᒃ ᓅᐦᒌᒦᐅᐄᓅᐤ ᑎᐯᔨᐦᒋᒉᓰᓈᐦᒡ ᐅᐦᒋ ᐁᐅᑯᓂᒡ ᐅᒌ ᒋᐸᐦ ᐋᐦᒌᔥᑕᒧᒡ ᑖᓐ 
ᑳ ᐄᔑ ᐸᑯᐦᓭᔨᐦᑕᒥᔨᒡᐦ ᐅᔫᐦ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᐊᓂᑦᐦ ᒉ ᒌ ᐅᐦᒋ ᒥᓯᐧᐁ ᐄᔑ ᓂᓯᑑᓈᑯᐦᒡ 
ᒉ ᒌ ᓇᓈᑲᑕᐧᐁᔨᐦᑖᑯᐦᒡ ᐊᔅᒌᐦ ᑲᔦᐦ ᐊᓂᑦ ᐁ ᐄᔑ ᐱᒫᑎᓰᓈᓄᐧᐃᐦᒡ᙮ 
ᐊᓂᒌ ᑳ ᒫᒨᐊᐱᔥᑕᐦᐧᑳᐤ ᒌ ᓈᓂᑑᑲᒉᔅᒉᔨᐦᑕᒧᒡ ᐊᓅᐦᒌᔥ ᑖᓐ ᐁ ᐊᑕ ᐄᔑ ᐧᐋᐧᐄᒋᐦᐄᐧᐋᓅᐦᒡ ᐁ ᐋᐸᑎᔒᔥᑖᑲᓄᐧᐃᐦᒡ ᐊᓂᑦᐦ ᒣᓯᓈᑌᒡ 22 ᒉ 
ᐄᔑ ᑲᓇᐧᐋᐸᐦᑖᑲᓅᑯᐸᓀ ᑲᔦᐦ ᒌ ᒪᓯᓇᐦᐊᒧᒡ ᐁᑳ ᐧᐄᒉᐦᑐᔨᒡ ᑖᓐ ᐊᓐ ᐁ ᐄᔑ ᑲᓇᐧᐋᐹᐦᑖᑲᓅᐦᒡ ᐁ ᐧᐋᐧᐄᒋᐦᐄᐧᐋᓅᐦᒡ ᐁ ᐋᐸᑎᔒᔥᑖᑲᓄᐧᔨᒡ᙮ 
ᐊᓐ ᒫᒃ ᔖᔥ ᑳ ᐃᔥᐱᔥ ᐋᐸᑎᔒᔥᑖᑲᓄᐧᐃᐦᒡ ᑲᑕ ᐧᐄᒋᐦᐄᑰᐧᐃᒡ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ 
ᒉ ᒌ ᓂᐦᐄᐸᔨᐦᑖᐧᑖᐤ ᑖᓐ ᐁ ᐄᔑ ᐸᑯᐦᓭᔨᐦᑖᑯᓂᔨᒡ ᐊᓂᑌᐦ ᐄᔑ ᐁ ᐧᐋᐧᐄᒋᐦᐄᐧᐋᓅᐦᒡ ᐁ ᐋᐸᑎᔒᔥᑖᑲᓄᐧᐃᐦᒡ ᐊᓂᑌ ᒉᐄᒥᔅ ᐯᐄ ᐊᔅᒌᐦᒡ ᐁ ᐄᔑ 
ᐧᐄᒉᐦᑑᐦᒡ᙮
ᐊᓂᑦᐦ ᐁ ᓂᔥᑑᐱᔥᑖᑲᓄᐧᐃᐦᒡ ᑳ ᐄᔑ ᐊᔨᐧᒣᐅᐦᐄᐧᐁᒡ, ᓈᔥᒡ ᓂᑕᐧᐁᔨᐦᑖᑯᓐ ᒉ ᒌ ᐋᐦᒋᔥᑖᑲᓅᐦᒡ ᑲᔦᐦ ᒉ ᒌ ᐁᑎᑑ ᒥᐦᔖᒡ ᐊᓐ ᐁ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ 
ᐊᔅᒌᐦ ᐁ ᐄᔑ ᓈᓂᑑᑲᒉᔅᒉᔨᐦᑖᑲᓄᐧᐃᐦᒡ ᐊᓂᑦᐦ ᒉ ᐅᐦᒋ ᓂᓯᑑᓇᑲᓄᐧᐃᐦᐧᑳᐤ ᒉ ᐄᔑ ᐋᐸᑎᔒᔥᑖᑲᓅᐧᐋᑯᐸᓀ ᐊᓂᑦᐦ ᐊᔅᒌᐦᒡ ᐁ ᐃᐦᑖᓅᐦᒡ᙮ ᐊᓐ 
ᒫᒃ ᐃᔥᐱᔥ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᒌ ᑲᓇᐧᐋᐸᐦᑕᒧᒡ ᒌᐧᐁᑕᓅᑖᐦᒡ ᑳ ᐄᔑ ᐅᔦᔨᐦᑖᑲᓄᐧᐃᔨᒡ, 
ᐊᓐ ᓈᔥᒡ ᑳ ᐄᔑ ᐸᑯᐦᓭᔨᐦᑖᑯᐦᒡ ᑳ ᐄᔑ ᐊᔨᐧᒣᐅᐦᐄᑯᑦ ᑯᐦᐯᒃ ᒋᓭᐅᒫᒋᐤ ᒉ ᐄᔑ ᓂᐦᐄᐸᔨᐦᑖᑦ ᐊᓂᑌᐦ ᒋᐧᐁᑕᓅᑖᐦᒡ ᐁ ᐊᑕ ᐃᐦᑖᓄᔨᐦᒡ ᑲᔦᐦ 
ᐅᑕᐦ ᒉᐄᒥᔅ ᐯᐄ᙮ ᐊᓂᒌ ᑳ ᒫᒨᐊᐱᔥᑕᐦᐧᑳᐤ ᐊᔮᔨᑌᔨᐦᑕᒪᐦᐄᑰᒡ ᐊᓂᒌ ᐃᐦᑖᐧᐁᓐ ᐁ ᐊᑕ ᑖᐦᑲᐦᐅᑌᐦᐧᑳᐤᐦ ᐊᔨᑌᔨ ᒉ ᒌ ᐧᐋᐦᑕᒧᐧᐋᑲᓄᐧᐁᐧᑖᐤ ᐊᓂᔫ 
ᒌᐧᐁᑕᓅᑖᐦᒡ ᑳ ᐄᔑ ᐅᔦᔨᐦᑖᑲᓄᐧᐃᔨᒡ᙮ ᐊᓐ ᒦᓐ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᒌ ᐊᔨᐧᒣᐅᐦᐄᑰᒡ 
ᒉ ᒌ ᑲᓇᐧᐋᐸᐦᑕᒥᔨᒡᐦ ᒋᓭᐅᒋᒫᐤᐦ ᐊᓂᔫ ᐊᔅᒌᐦ ᐁ ᓈᓂᑑᑲᒉᔅᒉᔨᑖᑲᓅᐦᒡ ᑖᓐ ᑳ ᐄᔑ ᐅᔦᔨᐦᑖᑲᓅᐦᒡ ᑲᔦᐦ ᒉ ᒌ ᒉᔥᑎᓈᑎᐦᒡ ᐊᔮᐧᑳᐤ ᒉ ᒌ 
ᐃᑌᔨᐦᑕᒪᐦᐄᐧᐁᐧᑳᐤᐦ ᐁᔥᑯ ᐁᑳ ᐁᑎᑑ ᑲᓇᐧᐋᐸᐦᑕᐦᒃ ᒋᓭᐅᒋᒫᐤ ᑖᓂᔫ ᐊᓂᔫ ᐧᐄ ᐁ ᐃᑎᔨᐦᑕᐦᒃ ᒉ ᐄᔑ ᐅᔦᔨᐦᑕᐦᒃ ᒉ ᐃᔑᓈᑯᓂᔨᑯᐸᓀ᙮
ᒫᐦᒋᔅᑕᐃ ᐊᓂᑦᐦ ᒉ ᒌ ᐅᐦᒋ ᓂᐦᐋᑎᐦᒡ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᓂᑕᐧᐁᔦᐦᑖᑯᓂᔫ ᒥᓯᐧᐁ 
ᒉ ᒌ ᐧᐄᒋᐦᒋᐦᐄᐧᐁᐧᑖᐤ ᐊᓂᒌ ᐊᓂᑦᐦ ᓂᔥᑐᔨᒥᓀᑦ ᒥᔮᒨᐊᐱᔥᑕᐦᐧᑳᐤ ᐅᒌ ᑳᓇᑖ ᑲᔦᐦ ᑯᐦᐯᒃ ᐁᑯᐦ ᒫᒃ ᐄᔨᔫᒡ/ᐄᓅᒡ᙮ ᐊᓐ ᒉᐄᒥᔅ ᐯᐄ ᒌᐧᐁᑕᓅᑖᐦᒡ 
ᓂᔅᑯᒧᐧᐃᓂᐦᒡ ᐃᔑᓈᑯᓐ ᒉ ᒌ ᒫᒦᔅᑯᑕᓯᐧᑖᐤ ᐊᓂᒌ ᒉ ᒋᔥᑕᐱᔥᑕᐦᐧᑳᐤ ᐊᓂᑦᐦ ᐅᒌ ᑳᓇᑖ ᑲᔦᐦ ᑯᐦᐯᒃ ᐁᑯᐦ ᒫᒃ ᐄᔨᔫᒡ/ᐄᓅᒡ ᒉ ᒌ ᒫᒦᔥᑯᑕᓰᐧᑖᐤ 
ᐊᓂᑦᐦ ᐁ ᒫᒨᐊᐱᔥᑖᑲᓄᔨᒡ᙮ ᐆ ᒫᒃ ᐊᓄᐦᒌᐦᑳᓐ ᐯᐳᐦᒡ ᐁᐅᒄ ᐆ ᑯᐦᐯᒃ ᑳ ᐃᔑᓈᑯᓂᔨᒡ ᒉ ᒌ ᐅᔦᔨᒫ ᐊᐧᐁᔫᐦ ᒉ ᒋᔥᑕᐱᔥᑕᒥᔨᒡᐦ ᒧᑯ ᒫᒃ ᐊᓂᒌ 
ᑳ ᒫᒨᐊᐱᔥᑕᐦᐧᑳᐤ ᓇᒧᐃ ᐊᐦᒋ ᒌ ᐃᔑᓈᑯᓂᔫ ᒉ ᒌ ᐄᔑ ᓂᐦᐄᐸᔨᐦᑖᐧᑖᐤ ᑖᓂᔫ ᐊᓂᔫ ᒉ ᐃᔑᓈᑯᓂᔨᑯᐸᓀ᙮ ᐁᑯᐦ ᒫᒃ ᓃ ᐊᔮᐸᒡ ᑳ ᓂᔅᑯᒧᔮᓐ ᓃ 
ᐧᐁᔨᐱᔥᒌᔥ ᒉ ᒌ ᓃᑳᓂᐱᔥᑕᒫᓐ ᐊᓂᑦᐦ ᐁ ᒫᒨᐊᐱᔥᑖᑲᓄᐧᐃᐦᒡ᙮ ᒧᑯ ᒫᒃ ᒋᔅᑕᒫᐅᐧᐃᓐᐦ ᐁ ᒋᔅᒉᔨᐦᑖᑯᒡ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ 
ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᐁ ᑌᐱᒉᔨᒫᐧᑖᐤ ᐊᓂᔫ ᓂᔥᑐᔨᒡ ᐁ ᒫᒨᐊᐱᔥᑕᒥᔨᒡᐦ ᐊᓂᑦᐦ ᒉ ᒌ ᐅᐦᒋ ᓂᐦᐄᐸᔨᐦᐧᑖᐤ ᐧᐄᐧᐋᐤ ᑌᑲᔥ ᒉ 
ᓇᓈᑲᑕᐧᐁᔨᐦᑕᒥᐦᐄᑯᐧᑖᐤ ᒉ ᐄᔑ ᐧᐄᔓᐧᐋᑕᐦᐧᑳᐤ ᒉᐧᑳᔫ ᐊᓂᑌᐦ ᑎᐯᔨᐦᒉᓰᓈᐦᒡ ᑖᓐ ᐊᓐ ᐁ ᐊᑕ ᐄᔑ ᑖᐦᑲᐦᐅᐧᐁᒡ ᐊᔅᒌᐦ ᑲᔦᐦ ᐄᓃᓈᒡ ᒉ ᐄᔑ 
ᐃᐦᑕᑯᐦᒡ ᐁ ᓇᓈᑲᑕᐧᐁᔨᐦᑖᑯᐦᒡ ᐊᓂᑦᐦ ᒉᐄᒥᔅ ᐯᐄ ᒌᐧᐁᑕᓅᑖᐦᒡ ᓂᔅᑯᒧᐧᐃᓂᐦᒡ᙮

ᐋᔥᓖ ᐋᐄᓯᐧᕌᕝ
ᑳᒋᔥᑕᐱᔥᑕᐦᒃ
ᐱᓈᔅᒌᐅᐲᓯᒻ 30, 2009

ii

ᑳ ᓃᑳᓂᐱᔥᑕᐦᒃ ᐅᑕᔨᒧᐧᐃᓐ
ᐊᓐ ᑲᔭᐹ ᐁ ᐃᔥᐱᔥ ᒥᔖᒡ ᐁ ᐄᔑ ᐸᑯᐦᓭᔨᐦᑖᑯᐦᒡ ᒉ ᒌ ᐄᔑ ᐋᐸᑎᓰᐦᑲᐦᑕᐦᐧᑳᐤ ᐊᓂᒌ ᒉᐄᒥᔅ ᐯᐄ ᑳ 
ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᒉ ᐃᔑᑳᓈᑯᓂᑯᐸᓀ ᐊᔮᐧᑳᐤ ᒉ ᒌ ᐄᔑ 
ᓇᓈᑲᑕᐧᐁᔨᐦᑖᑯᐦᒡ ᐆ 400 000 km2  ᐁ ᐃᔅᐸᐦᑕᔅᑲᒥᑳᒡ ᐊᔅᒌᐦ᙮ ᐯᔭᒄ ᐊᓐ ᑳ ᐊᔑᑕᐱᑦ ᐃᑕᑯᓂᔫ 
ᑖᓂᔫ ᓃᔥᑕᒻ ᑳ ᐄᔑ ᒫᒥᑐᓀᔨᐦᑕᒪᐦᐄᑯᑦ ᑖᓂᑦᐦ ᐁ ᐊᑕ ᐃᐦᑕᑯᐦᒡ ᐊᓐ ᐁ ᓈᓂᑑᑲᒉᔅᒉᔨᐦᑖᑲᓄᐧᐃᐦᒡ 
ᐊᔅᒌᐦ᙮ ᐊᓂᒌ ᑳ ᒫᒨᐊᐱᔥᑕᐦᐧᑳᐤ ᓲᐦᒃ ᒌ ᑯᒋᔥᑖᐅᒡ ᑖᓐ ᐊᓐ ᐊᓄᐦᒌᔥ ᒉ ᐄᔑ ᑲᓇᐧᐋᐸᐦᑖᑲᓄᐧᐃᑯᐸᓀ 
ᒉ ᐄᔑ ᓇᓈᑲᑕᐧᐁᔨᐦᑖᑯᐦᒡ ᑲᔦᐦ ᒥᓯᐧᐁ ᒉ ᒌ ᐄᔑ ᑖᐦᑲᐦᐄᒉᐸᔨᐦᒡ ᐊᓂᑦᐦ ᒉ ᒌ ᐄᔑ ᓂᓯᑑᓈᑯᐦᒡ ᑖᓐ 
ᐁ ᐊᑕ ᐃᐦᑑᑖᑲᓅᐧᐃᐦᒡ ᐁ ᐊᔑᑎᓂᑲᓄᐧᐃᐦᒡ ᑖᓐ ᐁ ᐄᔑ ᐱᒫᑎᓰᓈᓄᐧᐃᐦᒡ ᐁ ᐊᑕ ᐃᐦᑕᑯᐦᒡ ᐅᑕᐦ 
ᒉᐄᒥᔅ ᐯᐄ ᐊᔅᒌᐦᒡ᙮

ᐊᓐ ᐊᔅᒌ ᐁ ᐃᔥᐱᔖᒡ ᐁ ᐄᔑ ᐊᑯᓇᐦᐄᒉᐸᔨᐦᒡ ᐊᓐ ᐊᔅᒌ ᓀᔥᑦ ᐱᒫᑎᓰᐧᐃᓂᐦᒡ 
ᐁ ᐄᔑ ᑖᐦᑲᐦᐄᒉᐸᔨᐦᒡ ᐁ ᐄᔑ ᑲᓇᐧᐁᔨᐦᑖᑲᓅᐦᒡ (22 ᐁᐲᐦᑐᓯᓈᑌᒡ)

iii



1

ᓃᔥᑕᒻ ᐁ ᐄᔑ ᐧᐄᐦᑖᑯᐦ

ᐊᓐ ᒉᐄᒥᔅ ᐯᐄ ᓀᔥᑦ ᒌᐧᐁᑎᓅᑖᐦᒡ ᑯᐯᒃ ᓂᔅᑯᒧᐧᐃᓐ ᐊᓂᑦᐦ ᑳᓇᑖ ᐁ ᒫᒨᐊᐱᔥᑖᑲᓄᐧᐃᐦᒡ ᐁᑯᑦᐦ ᐁ ᐊᓯᑎᓯᓈᑌᒡ᙮ ᐁᑯᑦᐦ ᐁ ᐧᐄᐦᑖᑯᐦᒡ 

ᐁ ᐃᐦᑕᑯᐦᒡ ᐁ ᐄᔑ ᑲᓇᐧᐋᐸᐦᑖᑲᓅᐦᒡ ᓀᔥᑦ ᐁ ᐄᔑ ᑲᓇᐧᐁᔨᐦᑖᑲᓅᐦᒡ ᐊᔅᒌ ᐊᓂᑦᐦ ᒉᐄᒥᔅ ᐯᐄ ᐄᓅ ᐊᔅᒌᐦᒡ᙮ ᐁᐅᑯᓐ ᐆ ᐧᐁᐦᒋ ᐃᐦᑕᑯᐦᒡ 

ᐆ ᐧᐄᔓᐧᐁᐧᐃᓐ ᐁ ᐃᔑᓈᑯᐦᒡ ᒉ ᒌ ᐅᐦᒋ ᓇᓈᑲᒋᐦᑖᑲᓄᔨᐧᑳᐤᐦ ᐄᓅᒡ ᐁ ᐄᔑ ᐊᔮᐧᑖᐤ ᑲᔅᒋᐦᐅᐧᐃᓐᐦ ᐃᔥᑯᑕᒃ ᐁ ᑲᓇᐧᐋᐸᐦᑖᑲᓅᐦᒡ ᐊᔅᒌ ᐁ 

ᐄᔑ ᓇᓈᑲᒋᐦᑖᑲᓅᐦᒡ ᓀᔥᑦ ᑯᑕᒃ ᐁ ᐄᔑ ᑖᐦᑯᐦᐅᑯᐧᑖᐤ ᐧᐄᔓᐧᐁᐧᐃᓐᐦ ᐁ ᐃᐦᑕᑯᓂᔨᐧᑳᐤᐦ, ᑲᔦᐦ ᐊᓂᔫ ᒥᓯᐧᐁ ᑖᓐ ᐁ ᐄᔑ ᐧᐄᔥᑖᑲᓄᔨᐧᑳᐤ 

ᐧᐄᔓᐧᐁᐧᐃᓐᐦ ᒉ ᐄᔑ ᓇᓈᑲᒋᐦᑖᑲᓄᔨᐧᑳᐤ ᐃᔥᑯᑕᒃ ᐁᒌ ᐧᐃᔦᔨᐦᑖᑲᓅᒡ ᑖᓐ ᒉ ᐄᔑ ᐃᐦᑑᑖᑲᓅᒡ ᐄᓅ ᐊᔅᒋᐦ᙮ ᐁᑯᑦᐦ ᐅᑦᐦ ᒉ ᒌ ᐅᐦᒋ ᓅᐦᑯᒡ ᐁ 

ᐃᐦᑑᑖᑲᓅᐦᒡ ᐆ ᑖᓐ ᐁ ᐄᔑ ᐧᐄᐦᑖᑯᐦᒡ ᐃᔥᑯᑕᒃ ᐊᔮᐧᑳᐤ ᐁ ᐅᐦᒋ ᑲᓇᐧᐋᐸᐦᑖᑲᓅᐦᒡ ᐊᓐ ᐧᐄᔓᐧᐁᐧᐃᓐ ᑖᓐ ᐁ ᐄᔑ ᐃᐦᑕᑯᐦᒡ᙮

(ᐁ ᒪᓯᓈᑌᒡ 22 ᐊᓂᑦᐦ ᒉᐄᒥᔅ ᐯᐄ ᓀᔥᑦ ᒌᐧᐁᑎᓅᑖᐦᒡ ᑯᐯᒃ ᓂᔅᑯᒧᐧᐃᓂᐦᒡ)  

ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᐁᐅᑯᓂᒡ ᐅᒌ ᐁ ᐊᔨᒦᔥᑕᒫᒉᐧᑖᐤ ᐊᓂᑦᐦ 

ᒋᓭᐅᒋᒫᐅᓈᐦᒡ ᓀᔥᑦ ᐁᐅᑯᓂᒡ ᐅᒌ ᐁ ᐧᐃᔭᐱᔥᑕᐦᐧᑳᐤ ᐃᔥᑯᑕᒃ ᐁ ᐧᐄ ᐅᔥᑖᑲᓄᔨᐧᑳᐤᐦ ᐧᐄᔓᐧᐁᐧᐃᓐᐦ ᒉ ᐄᔑ ᑖᐦᑲᐦᐄᒉᐸᔨᔨᐧᑳᐤ ᐊᓂᑦᐦ ᐄᓅ 

ᐊᔅᒌᒡ ᐁ ᐄᔑ ᓇᓈᑲᒋᐦᑖᑲᓄᔨᒡ ᓀᔥᑦ ᐁ ᐄᔑ ᑲᓇᐧᐁᔨᐦᑖᑯᓂᔨᒡ ᐊᔅᒋᔫ᙮ ᑲᔦᐦ ᐁᐅᑯᓂᒡ ᐅᒌ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ 

ᐧᐄᔓᐧᐁᐧᐃᓂᔫ ᓂᔮᓈᑲᒋᐦᑖᐧᑖᐤ ᑖᓐ ᐁ ᐄᔑ ᐃᐦᑕᑯᓂᔨᒡ ᒉ ᐄᔑ ᐋᐸᑎᓰᐦᑲᐦᑖᑲᓄᔨᒡ ᐊᓂᑦᐦ ᒪᓯᓇᐦᐄᒉᐅᑲᒥᑯᐦᒡ ᓀᔥᑦ ᐁ ᐄᔑ ᓇᓈᑲᒋᐦᑖᑲᓄᔨᒡ 

ᐊᓂᑦᐦ ᐅᐦᒋ ᑎᐯᔨᐦᒋᒉᐧᐃᓂᐦᒡ᙮ ᑲᔦᐦ ᐧᐄᔭᐧᐋᐤ ᐸᒋᔅᑕᓇᒧᒡ ᐅᑕᔨᒧᐧᐃᓄᐧᐋᐤ ᓀᔥᑦ ᐅᑎᑌᔨᐦᑕᒧᐧᐃᓄᐧᐋᐤ ᐊᓂᑦᐦ ᐄᔑ ᒋᓭᐅᒋᒫᐅᓈᐦᒡ 

ᐃᔥᑯᑕᒃ ᒉᐧᑳᔫ ᐁ ᐃᑌᔨᐦᑕᐦᐧᑳᐤ ᐁ ᐧᐄ ᐅᔥᑖᐸᔨᐦᐄᐧᐁᔨᒡ ᐊᓂᑦᐦ ᐁ ᐄᔑ ᐃᐦᑕᑯᓂᔨᒡ ᑎᐯᔨᐦᒋᒉᐧᐃᓂᐦᒡ ᐁ ᐄᔑ ᓇᓈᑲᒋᐦᑖᑲᓄᔨᒡ ᐊᔅᒋᔫ 

ᓀᔥᑦ ᐃᔥᑯᑕᒃ ᐁ ᓂᑐᐧᐁᔨᐦᑖᑲᓄᔨᒡ ᐁᑕᑑ ᒉ ᒌ ᐋᐸᑎᓰᐦᑲᐦᑖᑲᓄᔨᒡ ᒉ ᒌ ᐅᐦᒋ ᒥᔫᐸᔨᔨᒡ᙮ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ 

ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᐧᐄᔭᐧᐋᐤ ᒋ ᑳ ᒌ ᐧᐄᐦᑕᒧᒡ ᑖᓐ ᐁ ᐄᔑ ᐱᒥᐸᔨᐦᑖᑲᓅᔨᒡ ᐊᓂᔫ ᐁ ᐄᔑ ᓇᓈᑲᒋᐦᑖᑲᓄᔨᒡ 

ᐊᔅᒋᔫ ᓀᔥᑦ ᑖᓐ ᐁ ᐄᔑ ᑖᐦᑯᐦᐅᑯᔨᒡ

ᐄᓅᐤᐦ ᓀᔥᑦ ᒦᓐ ᒉ ᒌ ᒌᐧᐁ ᑲᓇᐧᐋᐸᐦᑖᑲᓄᔨᒡ ᐊᓂᔫ ᑖᓐ ᑳ ᐄᔑ ᐃᐦᑕᑯᓂᔨᒡ ᐁᒌ ᐄᔑ ᐊᐸᑎᓰᐦᑲᐦᑖᑲᓄᔨᒡ ᔖᔥ᙮

ᐅᑦᐦ 2008 ᐲᐦᐄᒻ 2009, ᒥᔥᑕᐦᐄ ᒌ ᐋᐸᑎᓰᐦᑲᐦᑕᒧᒡ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ 

ᐁ ᐧᐃᔦᔨᐦᑖᑲᓄᔨᒡ ᐊᔅᒌ ᐧᐄᔓᐧᐁᐧᐃᓂᔫ ᒦᓐ ᐁᑕᑑ ᒉ ᒌ ᐋᐸᑎᓰᐦᑲᐦᑖᑲᓄᔨᒡ ᓀᔥᑦ ᒉ ᒌ ᒌᐧᐁ ᑲᓇᐧᐋᐸᐦᑖᑲᓄᔨᒡ ᑖᓐ ᒉ ᒌ ᐁᑕᑑ ᐄᔑ 

ᒥᔪᐸᔨᐦᑖᑲᓄᔨᒡ᙮ ᒌ ᑲᐧᑫᒋᐦᒉᒧᐧᐃᒡ ᑲᔦᐦ ᒉ ᒌ ᒋᒉᔨᐦᑎᔮᑲᓄᐧᐃᐧᑖᐤ ᐊᓂᔫ ᑯᐦᐯᒃ ᑎᐯᔨᐦᒋᒉᓰᓈᐦᒡ ᑖᓐ ᑳ ᐄᔑ ᐊᔨᐧᒣᐅᐦᐄᑯᔨᒡᐦ ᐅᔮ 2008 

ᐊᓂᑌᐦ ᒌᐧᐁᑎᓅᐧᐃᑖᐦᒡ ᒉ ᐄᔑ ᑲᓇᐧᐋᐸᐦᑖᑲᓄᐧᐃᔨᒡ ᑲᔦᐦ ᒉᒌ ᓂᑕᐧᐋᐦᑖᑲᓄᐧᐃᔨᒡᐦ ᑖᓐ ᐁ ᐄᔑ ᑲᓇᐧᐋᐸᐦᑕᒥᔨᒡᐦ ᑯᑕᒃᐦ ᑎᐯᔨᐦᒋᒉᓲ ᐊᓂᑦᐦ 

ᑎᐯᔨᐦᒋᒉᓰᓈᐦᒡ ᑲᔦᐦ ᐊᓐ ᑳ ᐄᔑ ᐧᐄᔥᑖᑲᓄᐧᐃᐦᒡ ᐊᔅᒌᐦ ᒉ ᒌ ᑲᓇᐧᐁᔨᐦᑖᑯᐦᒡ᙮ 

ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᒉ ᐄᔑ ᐋᐸᑎᔒᔥᑕᒧᐧᐋᑯᐸᓀ ᐁᐅᒄ ᐁ ᐄᔑ ᐃᐦᑕᑯᓂᔨᒡ 

ᒉ ᒌ ᒦᓐ ᑲᓇᐧᐋᐸᐦᑕᐦᐧᑳᐤ ᑲᔦᐦ ᒉ ᓂᑑ ᒋᔅᒉᔨᐦᑕᐦᐧᑳᐤ ᑖᓐ ᑳ ᐄᔑ ᐅᔦᔨᐦᑖᑲᓄᐧᐃᔨᒡ ᑲᔦᐦ ᑖᓐ ᒉ ᒌ ᐄᔑ ᐁᑎᑑ ᓂᐦᐄᐸᔨᐦᑖᑲᓄᐧᐃᔨᒡ᙮ 

ᐅᔮ ᒫᒃ 2008-2009 ᐊᓂᒌ ᑳ ᒫᒨᐊᐱᔥᑕᐦᐧᑳᐤ ᒌ ᒌᔥᑖᐅᒡ ᑖᓂᔫ ᐊᓂᔫ ᑳ ᐄᔑ ᐸᑯᐦᓭᔨᐦᑕᐦᐧᑳᐤ ᐁᒌ ᐅᔥᑳᔨᒡ ᐁ ᒪᓯᓈᑌᔨᒡᐦ ᒋᐸᐦ ᐄᔑ 

ᐋᐸᑎᓰᓈᓄᐧᐃᑯᐸᓀ ᐁ ᓅᑯᐦᐧᑳᐤᐦ ᑲᔦᐦ ᒉ ᒌ ᐊᑕ ᐄᒉᓂᑲᐧᐃᐦᐧᑳᐤᐦ ᐊᓂᔫ ᒫᐅᒡ ᐁ ᑖᐦᑲᐦᐅᐧᐁᐦᐧᑳᐤᐦ᙮ ᒌ ᐊᑕ ᑲᓇᐧᐋᐸᐦᑖᑲᓅ ᑲᔦᐦ ᑖᓐ ᒉ ᐊᑕ 

ᐄᔑ ᐅᔦᔨᐦᑖᑲᓄᐧᐃᐦᒡ ᐊᓐ ᐁ ᐧᐄᐦ ᓅᑎᓯᓈᓄᐧᐃᐦᒡ ᑖᓐ ᒉ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ ᑲᔦᐦ ᒉ ᐄᔑ ᓂᑑ ᑲᒉᔅᒉᔨᐦᑖᑲᓄᐧᐃᐦᒡ᙮ ᑲᔦᐦ ᒫᒃ ᐊᓂᒌ ᑳ 

ᒫᒨᐊᐱᔥᑕᐦᐧᑳᐤ ᒌ ᒋᔅᒉᔨᐦᑎᔦᐅᒡ ᐊᓂᔫ ᑳ ᓃᑳᓂᐱᔥᑕᒥᔨᒡ ᐧᐁᒋᒫᐅᐧᐃᔨᒡᐦ ᑖᓐ ᐁ ᐊᑕ ᐃᐦᑕᐦᑕᓂᔨᒡᐦ ᐋᐸᑎᓰᐅᐧᐃᓐ ᐁ ᐃᐦᑕᑯᓂᔨᒡ ᓈᔥᒡ 

ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ 
ᐧᐄᔔᐧᐁᐧᐄᓂᔫ

ᑳ  ᐄᔑ ᐋᐸᑎᓯᐦᑲᐦᑖᑲᓅᐦᐧᑳᐤᐦ ᐆ 2008-2009



2

1. ᐊᓐ ᐁ ᐄᔑ ᓇᓈᑲᑕᐧᐁᔨᐦᑖᑯᐦᒡ ᐊᔅᒌ

1.1	 ᒦᓐ ᐁ ᑲᓇᐧᐊᐸᐦᑖᑲᓄᐧᐃᐦᒡ ᐊᓂᔫᐦ ᐁ ᐊᑕ ᒪᓯᓇᑌᐦᐧᑳᐤᐦ ᒣᐧᑳᒡ ᐁ ᐋᐸᑕᓰᐦᑲᐦᑖᑲᓄᐧᐃᐧᑳᐤᐦ ᒉ ᐄᔑ ᓇᓈᑲᑕᐧᐁᔨᐦᑖᑯᐦᒡ ᐊᔅᒌ

ᒉ ᒌ ᓇᓈᑲᑕᐧᐁᔨᐦᑖᑯᐦᒡ ᑳ ᐄᔑ ᓈᓂᑑᑲᒉᔅᒉᔨᐦᑖᑲᓄᐧᐃᐦᒡ ᑖᓐ ᐁ ᐄᔑ ᑖᐦᑲᐦᐅᐧᐁᒡ ᑲᔦᐦ ᒦᓐ ᒉ ᑲᓇᐧᐋᐸᐦᑖᑲᓄᐧᐃᐦᒡ ᒉ ᐊᑕ ᐃᐦᑑᑖᑲᓄᐧᐃᐦᒡ, 

ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᐁᐅᒄ ᐊᓂᒌ ᒋᐸᐦ ᓇᓈᑲᑕᐧᐁᔨᐦᑕᒧᒡ ᑖᓐ ᑳ ᐄᔑ 

ᐅᔦᔨᐦᑕᒥᔨᒡ ᒋᓭᐅᒋᒫᐤᐦ ᐊᓂᑦᐦ ᒉᒃ ᒉ ᒌ ᐃᔑᓈᑯᓂᔨᒡ ᐁ ᑖᐦᑲᐦᐅᐧᐁᔨᐦᒡ ᐊᓂᑌᐦ ᐄᔑ ᐊᓐ ᐊᔅᒌ ᐁ ᐃᔥᐱᔖᒡ ᐁ ᐄᔑ ᐊᑯᓇᐦᐄᒉᐸᔨᐦᒡ 

ᐊᓐ ᐊᔅᒌ ᓀᔥᑦ ᐱᒫᑎᓰᐧᐃᓂᐦᒡ ᑖᓐ ᐁ ᐄᔑ ᑖᐦᑲᐦᐄᒉᐸᔨᐦᒡ ᐁ ᑲᓇᐧᐁᔨᐦᑖᑲᓅᐦᒡ᙮ ᐊᓂᑦᐦ ᒫᐦᒋᔅᑕᐃ ᐊᓐ ᒉᐄᒥᔅ ᐯᐄ ᒌᐧᐁᑕᓅᑖᐦᒡ ᑯᐦᐯᒃ 

ᓂᔅᑯᒧᐧᐃᓂᐦᒡ ᐃᑎᔥᑌᐤ ᐊᓐ ᐊᔅᒌᐦ ᐁ ᒪᓯᓈᑌᒡ ᒉ ᐄᔑ ᓇᓈᑲᑕᐧᐁᔨᐦᑖᑯᐦᒡ ᒋᐸᐦ ᐸᒋᔅᑕᓇᒧᐧᐋᑲᓄᐧᐃᒡ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ 

ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᐊᓂᔫᐦ ᐅᐦᒋ ᒉ ᐃᑌᔨᐦᑕᒥᐦᐄᑯᐧᐋᐧᑫᓂᒡ ᑲᔦᐦ ᒉ ᐃᐧᑌᐧᐋᐧᑫᓂᒡ ᐁᔥᑯ ᐁᑳ ᓂᔅᑯᒧᓈᓄᐧᐃᐦᒡ 

ᐊᓂᑦᐦ ᒉᓭᐅᒋᒫᐅᐧᐃᓈᐦᒡ᙮ ᐊᓂᒌ ᑳ ᒫᒨᐊᐱᔥᑕᐦᐧᑳᐤ 90 ᒌᔑᑳᐤᐦ ᒥᔮᑲᓄᐧᐃᒡ ᒉ ᒌᔑ ᐅᔦᔨᐦᑕᐦᐧᑳᐤ᙮(ᒣᓯᓈᑌᒡ᙮22᙮3᙮34)᙮

ᐊᓐ ᒉᐄᒥᔅ ᐯᐄ ᐊᔅᒌᐦ ᐃᐦᑕᑯᓐ ᐁ ᐄᔑ ᑲᓇᐧᐋᐸᐦᑖᑲᓅᐦᒡ ᓈᔥᒡ ᒦᔥᑕᐦᐄ ᒉ ᒌ ᓅᑖᐦᑕᐧᑳᓄᐧᐃᐦᒡ᙮ ᐊᓂᑦᐦ ᓈᔥᒡ ᐁ ᐧᐁᔫᓯᓈᑯᐦᓯᑦ ᒥᔥᑎᒄ 

ᐊᐅᔑᐦᑌ 65 0001 ᐄᔑ ᒫᒋᔑᑲᓀᔮᐤ ᐁ ᐊᑯᓈᐦᐅᑌᒡ ᐊᔅᒌᐦ ᑲᔦᐦ ᓈᔥᒡ ᒥᔥᑕᐦᐄ ᑲᑕ ᐅᐦᒋᐸᔫ ᐋᐸᑎᓰᐧᐃᓐ ᐊᓂᑦᐦ ᐅᐦᒋ ᑲᔦᐦ ᒥᓯᐧᐁ ᐅᑦᐦ 

ᑯᐦᐯᒃ ᐊᔅᒌᐦᒡ ᒫᒨ᙮

ᐊᓐ ᐁ ᓅᑖᐦᑕᐧᑳᓄᐧᐃᐦᒡ ᒉᑳᑦ ᒥᓯᐧᐁ ᓅᑖᐦᑕᐧᑳᓅ ᐊᓂᑦᐦ ᐁ ᓂᔮᔨᓄᐦᐧᑳᐤᐦ ᐊᓂᔫᐦ ᐯᔭᑯᔥᑌᐤ ᐁ ᐃᐦᑕᐦᑕᐦᐧᑳᐤᐦ ᐄᓅᐤ ᐊᔅᒌᐦᒡ ᐅᑕᐦ ᒉᐄᒥᔅ 

ᐯᐄ ᐊᓂᑦᐦ ᐁ ᒪᓯᓈᑌᐦᐧᑳᐤᐦ ᒉᐄᒥᔅ ᐯᐄ ᒌᐧᐁᑕᓅᑖᐦᒡ ᑯᐦᐯᒃ ᓂᔅᑯᒧᐧᐃᓂᐦᒡ᙮ ᐸᔅᒡ ᐅᔫ 119 ᓂᑑᐦᐅᔅᒌᐦ (ᐯᔭᑰᑖᓅ ᐆᓂᑑᐦᐅᔅᒌᐧᐋᐤ) ᒫᓐ 

ᐊᐅᔥᑌᐦ ᓂᔥᑐᔨᒡ ᐄᔑ ᒫᒨ ᐁ ᐃᐦᑕᐦᑕᐧᑳᐤᐦ ᑖᐦᑲᐅᑌᐤᐦ ᐊᓐ ᐅᐦᒋ ᐁ ᓅᑖᐦᑕᐧᑳᓅᐦᒡ᙮ ᐋᑕ ᒫᑲᓐ ᐁ ᐄᔑ ᑖᐦᑲᐦᐅᐧᐁᒡ ᐁ ᓈᑖᐦᑕᐧᑳᓄᐧᐃᐦᒡ 

ᑲᔦᐦ ᓇᓈᑲᑕᐧᐁᔨᐦᑖᑯᐦᒡ ᐁ ᐊᑕ ᐃᔑᓈᑯᐦᑖᑲᓄᐧᐃᐦᒡ ᐊᓂᑦᐦ ᐁ ᓂᑑᐦᐅᓈᓅᐦᒡ ᐁᐄᔫ ᐁ ᓅᑕᒣᓵᓅᐦᒡ ᑲᔦᐦ ᑖᓂᑦᐦ ᓂᑲᔮ ᑳᒌᐦ ᓂᑑᐦᐅᐦᐧᑖᐤ 

		  1. 65 000 km2 ᐁᐅᒄ ᐆ ᐁ ᐃᔥᐱᔖᒡ ᐁ ᓅᑖᐦᑕᐧᑳᓄᐧᐃᔨᒡ ᐊᓂᑦᐦ ᐊᓐ 15 FMUs ᐁ ᐃᐦᑕᐦᑕᐦᐧᑳᐤᐦ 			
		  ᐊᓂᑦᐦ ᐧᐋᐦᑖᑯᐦᒡ ᐁ ᐧᐄᔓᐧᐋᑖᑲᓄᐧᐃᔨᒡ ᑳ ᓂᐦᐄᐸᔨᐦᑖᑲᓄᐧᐃᐦᒡ ᒉ ᐄᔑ ᓇᓈᑲᑕᐧᐁᔨᐦᑖᑯᐦᒡ ᐊᔅᒌᐦ (GFMP) ᐧᒣᐦᒋ ᐆ 	
		  6 496 956 ᒫᒋᔑᑲᓐ᙮

ᒥᔥᑕᐦᐄ ᒉ ᑖᐦᑲᐅᐧᐁᔨᒡᐦ ᑲᔦᐦ ᒋᐸᐦ ᒌᑲᓇᐧᐋᐸᐦᑖᑲᓅ ᑖᓐ ᒉ ᐊᑕ ᐄᔑ ᑖᐦᑲᐦᐄᒉᐸᔨᐧᐁᐧᐋᑯᐸᓀᓐᐦ᙮ ᐊᓐ ᒫᐦᒋᔅᑕᐃ, ᐊᓂᒌ ᒉᐄᒥᔅ ᐯᐄ ᑳ 

ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᒌ ᐊᔑᑎᓀᐅᒡ ᐄᓅᐤᐦ ᒉ ᒌ ᐊᔑᑕᐱᔨᒡᐦ ᐊᓂᑦᐦ ᐊᔅᒌᐦ ᐁ ᑲᓇᐧᐋᐸᐦᑖᑲᓄᐧᐃᒡᐦ 

ᑲᔦᐦ ᑖᓐ ᐁ ᐊᑕ ᐄᔑ ᑖᐦᑲᐦᐅᐧᐁᒡ ᑲᔦᐦ ᒉ ᓂᑑ ᑲᒉᔅᒉᔨᐦᑖᑲᓄᐧᐃᐦᒡ ᐱᑕᒫᐦ ᐊᓂᔫᐦ ᒉ ᐊᑕ ᐃᐦᑕᑯᐦᐧᑳᐤᐦ ᒦᓐ ᐋᐸᑎᓰᐧᐃᓐᐦ᙮ ᐊᓂᑦᐦ ᐁ ᐅᐦᒋ 

ᑲᒋᔅᒉᔨᐦᑖᑯᐦᒡ ᐅᑌᐦ ᐄᔑ ᐯᒋ ᐅᑖᐦᒡ ᐅᑕᐦ ᐊᔅᒌᐦᒡ ᑖᓐ ᐁ ᐄᔑ ᐧᐁᐱᓂᑲᓄᐧᐃᐦᐧᑳᐤᐦ ᐱᐧᔮᐱᔅᒄᐦ ᑖᓐ ᐁ ᐃᔥᐱᔥ ᒥᔥᑕᐦᐄ ᑖᐦᑲᐦᐅᐧᐁᒡ ᐅᑦᐦ 

ᒉᐃᒥᔅ ᐯᐄ ᐊᔅᒌᐦᒡ᙮ ᐁ ᐄᔑ ᒋᔅᒉᔨᐦᑖᑯᐦᒡ ᐁ ᐃᐦᑕᑯᐦᒡ ᒉ ᐋᐸᑎᓰᓈᓄᐧᐃᐦᒡ ᐆ ᑖᓐ ᐁ ᐄᔑ ᑖᐦᑲᐦᐅᐧᐁᒡ, ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ 

ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᓈᓈᑲᑕᐧᐁᔨᐦᑕᒪᐦᐄᑰᒡ ᐊᓂᑦᐦ ᐊᔅᒌᐦ ᐁ ᐄᔑ ᓇᓈᑲᑕᐧᐁᔨᐦᑖᑯᐦᒡ ᒉ ᐄᔑ ᑲᓇᐧᐋᐸᐦᑖᑲᓄᐧᐃᑯᐸᓀ 

ᐁᑎᑑ ᐊᔮᐧᑳᐤ ᒉ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ ᑲᔦᐦ ᒫᒃ ᐊᔨᑌᔨ ᑖᐱᑑ ᒉ ᒌ ᒋᔅᒉᔨᐦᑎᐧᑳᐤ ᐊᓂᒌ ᐱᒥᐸᔨᐦᑖᐧᑖᐤ ᑲᔦᐦ ᒫᒃ ᐊᓂᑦᐦ ᐃᐦᑖᐅᐧᐃᓂᐦᒡ᙮

ᐊᓂᑦᐦ ᒦᓐ, ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᑳ ᐊᑕ ᐄᔑ ᐊᐸᑎᔒᔥᑕᐦᐧᑳᐤ ᐅᔮ 2008-2009 

ᓀᐅᐧᐃᓂᔫ ᒉᐧᑳᔫᐦ ᑳ ᐄᔑ ᑖᐦᑲᐦᐊᐧᑳᐤ: 1) ᒉ ᒌ ᐊᔮᔨᑎᐦᒡ ᑖᓐ ᑳ ᐄᔑ ᐧᐄᔥᑖᑲᓄᐧᐃᐦᒡ ᐊᓐ ᐊᔅᒌᐦ ᐁ ᐄᔑ ᓈᓂᑑᑲᒉᔅᒉᔨᐦᑖᑲᓄᐧᐃᐦᒡ ᐁ ᒌᐧᐁ 

ᑲᓇᐧᐋᐸᐦᑖᑲᓄᐧᐃᐦᒡ ᑖᓐ ᑳ ᐄᔑ ᐧᐄᔥᑖᑲᓄᐧᐃᐦᐧᑳᐤᐦ ᒉᐧᑳᔫᐦ ᒦᓐ ᒉ ᐃᐦᑕᑯᐦᐧᑳᐤᐦ ᒉ ᐃᐦᑕᑯᐦᒡ ᐋᐸᑎᓰᐧᐃᓐ ᑲᔦᐦ ᒉ ᓂᑑ ᒋᔅᒉᔨᐦᑖᑲᓄᐧᐃᐦᒡ ᑖᓐ 

ᐁ ᐊᑕ ᐄᔑ ᐧᐄᒋᐦᐄᐧᐋᓄᐧᐃᐦᒡ ᐊᓐ ᐁ ᐄᔑ ᐅᔦᔨᐦᑖᑯᐦᒡ: 2) ᒉ ᓂᑑ ᒋᔅᒉᔨᐦᑖᑲᓅᐦᒡ ᑖᓐ ᐁ ᐄᔑ ᐧᐄᒉᐦᑑᐦᒡ ᑲᔦᐦ ᑖᓐ ᐁ ᐄᔑ ᐧᐄᒋᔥᑖᑲᓄᐧᐃᐦᒡ 

ᐊᓐ ᐊᔅᒌᐦ ᐁ ᐄᔑ ᓇᓈᑲᑕᐧᐁᔨᐦᑖᑯᐦᒡ ᐊᓂᑦᐦ ᐅᐦᒋ ᐁᒌ ᓅᑎᓯᓈᓄᐧᐃᐦᒡ (ᐁ ᓈᓂᑑᒋᔅᒉᔨᐦᑖᑯᐦᒡ ᑲᔦᐦ ᐊᓯᓃ ᐁ ᒥᐧᑌᐧᓵᑲᓅᑦ᙮) 3) ᒉ ᒌ 

ᐃᔑᓈᑯᐦᒡ ᐄᓅᒡ ᒉᔥᑎᓈᔥ ᒉ ᒌ ᐧᐄᒋᐦᐄᐧᐁᐧᑖᐤ ᒉ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ ᐁ ᐅᔦᔨᐦᑖᑯᐦᒡ ᐊᓐ ᐊᔅᒌᐦ ᑲᔦᐦ ᒉ ᐄᔑ ᓇᓈᑲᑕᐧᐁᔨᐦᑖᑯᐦᒡ ᐁᐄᔫ ᒉ 

ᒌ ᒥᔅᑲᐦᐧᑳᐤ ᐋᐸᑎᓰᐧᐃᓂᔫ ᐊᓂᑦᐦ ᒉ ᒌ ᐅᐦᒋ ᐧᐄᒋᐦᐄᑯᐧᑖᐤ ᐁ ᓅᑖᐦᑕᐧᑳᓄᐧᐃᔨᒡ, ᐧᒣᐦᒋ ᐊᓐ ᐁ ᑲᓇᐧᐋᐸᐦᑖᑲᓄᐧᐃᐦᒡ ᑖᓐ ᑳ ᐄᔑ ᑲᓇᐧᐋᐸᐦᑕᐦᒃ 

ᒋᓭᐅᒋᒫᐤ ᐊᓂᔫ ᐊᓂᑦᐦ ᑳ ᓅᑎᓯᓈᓄᔨᒡ ᑳ ᐸᔅᑯᒉᐳᔨᐦᐅᒪᑲᓂᔨᒡ ᐊᓂᑎᐦ ᐅᐱᒥᔥᑳᐦᒡ ᐁᐄᔫ ᒥᔥᑕᐦᐃ ᐁ ᒌ ᐊᑕ ᓯᓰᓈᔑᑲᐅᐧᐃᓂᔨᒡ ᐊᓂᑌᐦ 

ᐄᔑ ᐊᔅᒌᐦᒡ ᑲᔦᐦ ᓰᐲᐦᒡ᙮



3

ᐄᓅᒡ ᒋᐸᐦ ᐃᐦᑕᑯᓐ ᐁ ᓇᓈᑲᑕᐧᐁᔨᐦᑕᒪᐦᐄᐧᐁᒡ ᑖᓐ ᐁ ᐊᑕ ᐃᔅᐸᔨᐦᐄᐧᐁᒡ ᐊᓐ ᒣᔅᑲᓅ ᐁ ᐅᑦᐦᑖᑲᓅᐦᒡ ᐊᓂᑦᐦ ᐁ ᐃᐦᑖᓅᐦᒡ ᑲᔦᐦ ᐊᔓᑲᓐ ᐁ 

ᐅᔑᐦᑖᑲᓄᐧᐃᐦᐧᑳᐤᐦ ᐁᑯᐦ ᒫᒃ ᐁ ᐅᐦᑕᐦᐋᐅᐦᐧᑳᓅᐦᒡ ᑖᓐ ᐊᓐ ᐁ ᐊᑕ ᐄᔑ ᓂᑕᐧᐁᔨᐦᑖᑯᐦᒡ ᐁ ᐧᐄᐦ ᓅᑖᐦᑕᐧᑳᓅᐦᒡ᙮

ᐁᑯᑦᐦ ᐆ ᐁ ᐃᐦᑕᑯᐦᒡ ᐁ ᐄᔑ ᐊᔮᐧᑖᐤ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᐊᓂᑦᐦ ᒉ ᒌ 

ᐊᑯᓂᔅᑳᑯᐧᑖᐤ ᐄᓅᒡ ᑖᓐ ᐁ ᐄᔑ ᐊᔮᐧᑖᐤ ᐄᓅᐤ ᑲᔅᒋᐦᐅᐧᐃᓂᔫ ᒉ ᒌ ᓂᑑᐦᐅᐧᑖᐤ ᑲᔦᐦ ᒉ ᒌ ᑲᓇᐧᐋᑕᐦᒡ ᐄᓅᐤ ᐁ ᐃᑎᔅᑳᓀᓯᐧᑖᐤ ᑲᔦᐦ 

ᐋᐸᑎᓰᐧᐃᓐᐦ ᑲᔦᐦ ᒫᒃ ᒉ ᒌ ᐊᒎᐸᔨᐦᒡ ᐊᓐ ᐁ ᐋᑐᐧᐁᔨᐦᑖᑯᐦᒡ ᑖᓐ ᐁ ᐄᔑ ᐊᔮᐧᑖᐤ ᑲᔅᒋᐦᐅᐧᐃᓂᔫ ᐄᓅᒡ ᐁᑯᐦ ᒫᒃ ᐊᓐ ᐊᔅᒌᐦ᙮

1.1.1 ᐊᓐ ᒦᓐ ᒉ ᒌ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ ᒉ ᐄᔑ ᓂᐦᐄᐸᔨᐦᑖᑲᓄᐧᐃᐦᒡ ᒉ ᐄᔑ ᓇᓈᑲᑕᐧᐁᔨᐦᑖᑯᐦᒡ ᐊᔅᒌᐦ

ᐅᔮ ᑲᔅᑲᑎᓅᐲᓯᒻ 2007, ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᒌ ᐃᑕᔓᐦᐁᐅᒡ ᒋᓭᐅᒋᒫᐤ 

ᐊᔅᒌᔫ ᑳ ᓇᓈᑲᒋᔥᑖᔨᒡᐦ ᑲᔦᐦ ᒋᔐᓂᑑᐦᐅᐧᐃᓂᔫ ᑖᓂᔫ ᐊᓂᔫ ᑳ ᐄᔑ ᐧᐄᔓᐧᐋᑖᑲᓄᐧᐃᔨᒡ ᐊᓂᔫ ᐅᐦᒋ ᒉ ᐄᔑ ᓂᐦᐄᐸᔨᐦᑖᑲᓄᐧᐃᐦᒡ ᒉ ᐄᔑ 

ᓇᓈᑲᑕᐧᐁᔨᐦᑖᑯᐦᒡ ᐊᔅᒌᐦ (GFMP) ᐅᑌᐦ ᐄᔑ 2008 ᐃᔅᑯ 2013᙮

ᑯᑕᒃᐦ ᑲᔦᐦ ᒉᐧᑳᔫᐦ ᐊᓂᒌ ᑳ ᒫᒨᐊᐱᔥᑕᐦᐧᑳᐤ ᒌ ᐃᑕᔓᐧᐁᐅᒡ ᐊᓂᔫᐦ 5 ᑳ ᓂᔅᑯᒧᓈᓄᐧᐃᐦᐧᑳᐤᐦ 15 ᑳ ᐃᐦᑕᐦᑕᐦᐧᑳᐤᐦ ᑳ ᐧᐄᔥᑖᑲᓄᐧᐃᐦᐧᑳᐤᐦ ᐁᑳ 

ᐱᑕᒫᐦ ᒉ ᒌ ᐱᔅᒉᔨᐦᑖᑲᓄᐧᐃᐦᐧᑳᐤᐦ ᐹᑎᔥ ᒌ ᐧᐄᔥᑖᑲᓄᐧᐃᐦᒉ ᐄᓅᒡ ᑲᐦ ᒉ ᒌ ᐧᐄᒋᐦᐄᐧᐁᐧᑖᐤ᙮  ᑖᐹ ᓇᒥᔦᐤ ᒧᒄ ᐊᓂᑦᐦ ᐧᐁᐦᒋ ᐁᑳ ᐅᐦᒋ ᓂᐦᐁᐄᐦᐧᑳᐤᐦ 

ᐅᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᑖᓐ ᑳ ᐄᔑ ᐧᐃᔦᔩᐦᑖᑯᓂᔨᒡ ᐄᓅᐤ ᒉ ᒌ ᐊᔑᑕᐱᑦ, ᐊᓂᑦᐦ ᑳ 

ᐃᐦᑕᑯᐦᐧᑳᐤᐦ ᑖᓂᑦᐦ ᐊᓐ ᐧᐋᐦᑖᑯᐦᒡ ᐆ ᐊᔅᒌ ᐁ ᐃᔥᐱᔖᒡ ᐁ ᐄᔑ ᐊᑯᓇᐦᐄᒉᐸᔨᐦᒡ ᐊᓐ ᐊᔅᒌ ᓀᔥᑦ ᐱᒫᑎᓰᐧᐃᓂᐦᒡ ᑖᓐ ᐁ ᐄᔑ ᑖᐦᑲᐦᐄᒉᐸᔨᐦᒡ 

ᐁ ᑲᓇᐧᐁᔨᐦᑖᑲᓅᐦᒡ ᑲᔦᐦ ᒫᒃ ᓇᒧᐃ ᐅᐦᒋ ᓂᐦᐋᑎᓂᔫ ᒉ ᒌ ᓂᐦᐋᑎᓂᔨᑯᐸᓀ ᑳ ᐄᔑ ᐧᐄᔥᑌᔨᒡ ᒉ ᐃᔑᓈᑯᓂᔨᑯᐸᓀ ᑖᓐ ᑳ ᐄᔑ ᐅᔦᔨᐦᑖᑯᐦᒡ ᑳ 

ᐄᔑ ᐧᐄᔥᑖᐧᐋᑯᐸᓀ ᐁ ᓅᑖᑕᐧᑳᓄᐧᐃᔨᒡ ᐊᓂᑦᐦ ᑳ ᐅᔥᑳᒡ ᓅᒻ ᓂᔅᑯᒧᐧᐃᓂᐦᒡ ᐅᒌ ᑯᐦᐯᒃ ᑎᐯᔨᐦᒋᒉᓰᓈᐦᒡ ᐁᑯᐦ ᒫᒃ ᐄᓅᒡ ᐅᑕᐦ ᑯᐦᐯᒃ (ANRQC).

ᐅᔮ ᐧᒫᑯᐲᓯᒻ 2008, ᐊᓐ ᑳᓃᑳᓂᔥᑲᐦᒡ ᐁ ᓅᑖᐦᑕᐧᑳᓄᐧᐃᔨᒡ ᒌ ᐧᐄᐦᑕᒻ ᑖᓐ ᒉ ᐃᔥᐱᔥ ᓅᑖᐦᑕᐧᑳᓄᐧᐃᔨᒡ ᐊᓂᑦᐦ ᐊᓐ 15 ᐁ ᐃᐦᑕᐦᑕᐦᐧᑳᐤᐦ ᐁ 

ᐃᐦᑕᑯᐦᐧᑳᐤᐦ ᐅᑕᐦ ᒉᐄᒥᔅ ᐯᐄ ᐊᔅᒌᐦᒡ, ᐁᑯᑦᐦ ᐆ ᑳ ᐊᒎᐸᔨᐦᒡ 9% ᒫᒋᔑᑲᓐ ᒉ ᐃᔥᐱᔥ ᓅᑖᐦᑕᐧᑳᓅᑯᐸᓀ᙮ ᒧᒄ ᒫᒃ ᐊᓐ ᐁᒌ ᐊᒎᐸᔨᐦᒡ ᒌ ᐃᐦᑕᑯᓐ 

ᐁ ᐄᔑ ᑖᐦᑲᐦᐄᒉᐸᔨᐦᒡ ᐊᓂᑦᐦ ᐁ ᐅᐦᒋ ᓇᓈᑲᑕᐧᐁᔨᐦᑖᑯᐦᒡ ᐁ ᐊᑕ ᐃᔥᐱᔥ ᐊᒎᐸᔨᐦᒡ ᑲᔦᐦ ᐁ ᐊᑕ ᐃᐦᑕᑯᐦᒡ ᐄᐧᐋᒃ ᐁ ᓅᑖᐦᑕᐧᑳᓅᐦᒡ ᑖᓐ 

ᐊᓐ ᐋᑕ ᒋᐸᐦ ᐃᔥᐱᔥ ᓅᑖᐦᑕᐧᑳᓅ ᒥᓯᐧᐁ ᐊᓂᑦᐦ ᐊᓂᔫ ᑳ ᐄᔑ ᐧᐄᔓᐧᐋᑖᑲᓄᐧᐃᔨᒡ ᑳ ᓂᐦᐄᐸᔨᐦᑖᑲᓄᐧᐃᐦᒡ ᒉ ᐄᔑ ᓇᓈᑲᑕᐧᐁᔨᐦᑖᑯᐦᒡ ᐊᔅᒌᐦ 

(GFMP)ᐊᓂᑦᐦ ᒉᐄᒥᔅ ᐯᐄ ᐊᔅᒌᐦᒡ ᒥᓯᐧᐁ ᒌ ᒌᐧᐁᑲᓇᐧᐋᐸᐦᑖᑲᓅ ᑎᐱᒋᔅᑖᑲᓄᐧᐃᐦᒡ ᑖᓐ ᓂᐦᐋᐤ ᒣᔮᐤ ᒉ ᐃᔅᐸᔨᐦᒡ᙮

ᒉ ᒌ ᐧᐁᐦᑕᐦᑦ ᐁ ᐄᔑ ᓂᑑ ᒋᔅᒉᔨᐦᑖᑲᓅᐧᐃᐦᒡ ᑲᔦᐦ ᒉ ᐄᔑ ᐅᔦᔨᐦᑖᑯᐦᒡ ᑖᓐ ᐁ ᐊᑕ ᐃᔅᐸᔨᐦᐄᐧᐁᒡ, ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ 

ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᐁᔫᒄ ᐊᔮᐸᒡ ᑳ ᐄᔑ ᑲᓇᐧᐋᐸᐦᑕᐦᐧᑳᐤ ᑳ ᓂᑑᒋᔅᒉᔨᐦᑕᐦᐧᑳᐤ ᐊᓂᑦᐦ ᒉ ᒌ ᐄᔑ ᓈᓂᑑᑲᒉᔅᒉᔨᐦᑕᐦᐧᑳᐤ 

ᑳ ᐄᔑ ᐅᔦᔨᐦᑖᑯᓂᔨᒡ ᐧᒣᐦᒋ ᐊᓂᔫ ᑳ ᐄᔑ ᐧᐄᔓᐧᐋᑖᑲᓄᐧᐃᔨᒡ ᑳ ᓂᐦᐄᐸᔨᐦᑖᑲᓄᐧᐃᐦᒡ ᒉ ᐄᔑ ᓇᓈᑲᑕᐧᐁᔨᐦᑖᑯᐦᒡ ᐊᔅᒌᐦ (GFMP) ᐅᔮ 

2007᙮ ᐋᑕ ᒫᒃ ᐊᓂᔫ 12 ᑳ ᒌᐧᐁᑲᓇᐧᐋᐸᐦᑖᑲᓄᐧᐃᐦᐧᑳᐤ ᑳ ᐄᔑ ᐧᐄᔓᐧᐋᑖᑲᓄᐧᐃᔨᒡ ᑳ ᓂᐦᐄᐸᔨᐦᑖᑲᓄᐧᐃᐦᒡ ᒉ ᐄᔑ ᓇᓈᑲᑕᐧᐁᔨᐦᑖᑯᐦᒡ ᐊᔅᒌᐦ 

(GFMP)2 ᓈᔥᑖᐧᐯᐦ ᒥᔥᑕᐦᐄ ᒌ ᐄᔑ ᐧᐄᒋᐦᐄᐧᐁᐸᔫ ᐁ ᓅᑖᐦᑕᐧᑳᓄᐧᐃᐦᒡ ᑖᓐ ᒉ ᐄᔑ ᓇᓈᑲᑕᐧᐁᔨᐦᑖᓄᐧᐃᐦᒡ ᑲᔦᐦ ᐊᔅᒌᐅᓯᓇᐦᐄᑲᓐᐦ ᐁ ᐃᐦᑕᑯᐦᐧᑳᐤᐦ 

ᐊᓂᒌ ᓂᑑᐦᐅᐄᓅᒡ ᐁ ᐧᐋᐧᐄᒋᐦᐄᐧᐁᐧᑖᐤ ᑲᔦ ᐊᓐ ᒥᔥᑕᐦᐄ ᐁ ᓇᓈᑲᒋᐦᐄᐧᐁᐧᑖᐤ ᐁ ᐧᐄᒋᐦᐄᐧᐁᐧᑖᐤ ᐄᓅᒡ ᐅᔮ 2007 ᐁᔥᑯ ᐃᐦᑕᑯᓐ ᑖᓐ ᐊᓐ ᑳ 

ᐄᔑ ᐅᔦᔨᐦᑖᑲᓅᐦᐧᑳᐤᐦ ᒉᑲ ᑳ ᐊᑕ ᐃᔑᓈᑯᐦᒡ ᐊᓂᒌ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᐁᒌ 

ᐧᐄᔓᐧᐁᐧᑖᐤ ᒉ ᓂᔅᑯᒧᐧᑖᐤ 3 ᐊᓂᔫ 12 ᐁ ᐃᐦᑕᐦᑕᓂᔨᒡᐦ ᐊᓂᔫ ᑳ ᐄᔑ ᐧᐄᔓᐧᐋᑖᑲᓄᐧᐃᔨᒡ ᑳ ᓂᐦᐄᐸᔨᐦᑖᑲᓄᐧᐃᐦᒡ ᒉ ᐄᔑ ᓇᓈᑲᑕᐧᐁᔨᐦᑖᑯᐦᒡ 

ᐊᔅᒌᐦ (GFMP) ᒉ ᐊᒎᓂᑲᓄᔨᒡᐦ᙮3  

	 2. ᐃᔅᑯᓈᒃ ᐅᔮ ᒥᒋᓲᐲᓯᒻ 31, 2009 ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ  
	  (JBACE) ᐁᔥᑯ ᓇᒧᐃ ᐅᐦᒋ ᒥᔅᑲᒧᒻ 3 ᐊᓂᔫᐦ 15 ᑳ ᒌᐧᐁᑲᓇᐧᐋᐸᐦᑖᑲᓄᐧᐃᔨᒡᐦ ᒉ ᐄᔑ ᐧᐄᔓᐧᐋᑖᑲᓄᐧᐃᔨᒡ ᑳ ᓂᐦᐄᐸᔨᐦᑖᑲᓄᐧᐃᐦᒡ ᒉ ᐄᔑ 	
	 ᓇᓈᑲᑕᐧᐁᔨᐦᑖᑯᐦᒡ ᐊᔅᒌᐦ (GFMP) ᐊᓂᔫ ᐅᐦᒋ ᒉᐄᒥᔅ ᐯᐄ᙮ 

	 3. ᐊᓐ ᑳ ᐃᑌᔨᐦᑕᒪᐦᐄᐧᐁᒡ ᑳ ᒌᐧᐁᑲᓇᐧᐋᐸᐦᑖᑲᓄᐧᐃᐦᒡ ᐊᓂᑦᐦ ᐧᐋᐦᑖᑯᐦᒡ ᐁ ᐧᐄᔓᐧᐋᑖᑲᓄᐧᐃᔨᒡ ᑳ ᓂᐦᐄᐸᔨᐦᑖᑲᓄᐧᐃᐦᒡ ᒉ ᐄᔑ 		
	 ᓇᓈᑲᑕᐧᐁᔨᐦᑖᑯᐦᒡ ᐊᔅᒌᐦ (GFMP) ᑳ ᐸᒋᔅᑕᓇᐦᒫᑯᑦ ᒋᓭᐅᒋᒫᐤ ᒪᓯᓇᐦᐄᑲᓂᔫ ᐊᓂᔫᐦ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ 		
	 ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᐃᐦᑕᑯᓐ ᒉ ᒌ ᐧᐄᐦᑯᒋᔥᑖᔦᒄ ᐊᓂᒌ ᑳᒫᒨᐊᐱᔥᑕᐦᐧᑳᐤ ᐁ ᐃᐦᑖᐧᑖᐤ ᐲᐦᑌᐸᔨᔦᐧᑫ ᐆ 
	 (www.ccebj-jbace.ca) ᐁ ᓅᑖᐦᑕᐧᑳᓅᐦᒡ ᐁ ᐊᔨᒨᑌᒡ᙮ 



   

ᐆ ᐄᓅᐤ ᐊᔅᒌᐦ ᓇᒧᐃ ᐅᐦᒋ ᐊᔮᐧᑳᐤ ᑎᐱᓯᓇᐦᐄᑲᓅ ᑖᓐ ᐊᓐ ᑳ ᐊᑕ ᐄᔑ ᐅᔦᔨᐦᑖᑲᓄᐧᐃᐦᒡ ᐁᑯᐦ ᐄᓅᒡ ᐃᔑᓈᑯᓂᔫ ᐊᓂᑦᐦ ᒉ ᒌ ᐅᐦᒋ 

ᐧᐄᒋᐦᐄᑯᐧᑖᐤ ᑖᓂᔫ ᐁ ᐄᔑ ᓅᑖᐦᑕᐧᑳᓄᐧᐃᔨᒡ ᐊᓂᑦᐦ ᐁ ᑖᐦᑲᐦᐅᑌᔨᒡ ᒉ ᒌ ᐄᔑ ᒋᔅᑯᑕᒧᐧᐋᑲᓄᐧᐃᐧᑖᐤ ᑲᔦᐦ ᐋᐸᑎᓰᐧᐃᓐᐦ ᒉ ᒌ ᐊᔮᐧᑖᐤ ᒫᒃ 

ᓅᑕᒻ ᒉ ᒌ ᐸᒪᐸᔨᐦᑖᐧᑖᐤ ᐋᐸᑎᓰᐧᐃᓐᐦ ᒉ ᒌ ᐃᐦᑕᑯᓂᔨᒡᐦ᙮  

ᒫᐦᒋᔅᑕᐃ ᒫᒃ, ᐊᓂᒌ ᑳ ᒫᒨᐊᐱᔥᑕᐦᐧᑳᐤ ᒌ ᐊᔨᒨᑕᒧᐧᐁᐅᒡ ᐅᔫᐦ ᒋᓭᐅᒋᒫᐤ	 ᑖᓂᔫᐦ ᐁ ᐊᑕ ᐃᐦᑕᑯᓂᔨᒡ ᒉᐧᑳᔫ ᐅᑕᐦ ᐊᔅᒌᐦᒡ ᑲᔦᐦ 

ᐊᐧᐁᔒᔕᐦ ᑖᓐ ᐁ ᐃᑌᔨᐦᑕᒪᐦᐄᑯᐧᑖᐤ ᐊᓂᔫᐦ ᐅᐦᒋ ᐅᔫᐦ ᑳ ᐄᔑ ᐧᐄᔓᐧᐋᑖᑲᓄᐧᐃᔨᒡ ᑳ ᓂᐦᐄᐸᔨᐦᑖᑲᓄᐧᐃᐦᒡ ᒉ ᐄᔑ ᓇᓈᑲᑕᐧᐁᔨᐦᑖᑯᐦᒡ 

ᐊᔅᒌᐦ (GFMP) ᒥᓯᐧᐁ ᐊᓂᑌᐦ 4000 ᑳᑕᐦᐧᑳᒡ ᑎᐸᐦᐄᑲᓐ ᐁ ᐃᐦᑕᑯᐦᐧᑳᐤᐦ ᓅᑖᐦᑕᐧᑫᐤ ᒣᔅᑲᓅᐦ ᑲᔦᐦ ᓈᔥᒡ ᐁ ᐧᐁᔫᑕᐦᐧᑳᐤᐦ ᐊᔓᑲᓐᐦ ᐁᑯᐦ ᒫᒃ ᐁ 

ᐧᐋᔨᑖᐅᑲᐦᐄᑳᓄᐧᐃᐦᒡ ᐁᑳ ᐊᔮᐧᑳᐤ ᐅᐦᒋ ᓈᓂᑑᑲᒉᔅᒉᔨᐦᑖᑲᓄᐧᐃᐦᐧᑳᐤᐦ᙮ ᐊᓂᔫ ᐁ ᐊᑕ ᐅᔥᑳᐦᐧᑳᐤᐦ ᒣᔅᑲᓅᐦ ᒥᐦᒉᑐᔨᒡ ᐊᓂᑌᐦ ᓂᑑᐦᐅᐊᔅᒌᐦᒡ 

ᒋᐸᐦ ᐊᑕ ᐃᑕᔑᒨᐦ᙮ ᐁᑯᑦᐦ ᒫᒃ ᐆ ᒣᔅᑳᑌᔨᐦᑕᒪᐦᐄᐧᐁᒡ ᑖᓐ ᐊᓐ ᐋᑳ ᒋᐸᐦ ᐅᐦᒋ ᐃᔑᓈᑯᓂᑯᐸᓀ ᐁ ᐊᒎᓂᑲᓄᐧᐃᐦᒡ ᐊᓐ ᐃᐦᑕᐦᐧᑖᐤ ᒋᐸᐦ ᐃᔥᐱᔥ 

ᑕᐅᑲᐦᐄᑳᓄᔨᑯᐸᓀ᙮

ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᑳ ᐄᔑ ᐸᑯᐦᓭᔨᐦᑕᐦᐧᑳᐤ ᐁᒌ ᐧᐄᔓᐧᐁᐧᑖᐤ ᐊᓐ ᒉ ᒌ ᐄᔑ 

ᑲᓇᐧᐋᐦᑖᑲᓄᐧᐃᔨᒡ ᑲᔦᐦ ᑯᑕᒃᐦ ᐁ ᐊᑕ ᐃᐦᑕᑯᓂᔨᒡ ᒉᐧᑳᔫᐦ ᐁᑎᑑ ᒉ ᒌ ᐱᔦᑲᔅᒡᐦ ᐧᐋᐧᐄᐦᑕᒫᑳᓄᐧᐃᐦᒡ ᒉ ᒌ ᐄᔑ ᐃᔦᔕᑯᐧᐄᑖᐧᐋᑲᓄᐧᐃᐧᑖᐤ 

ᐊᓂᒌ ᒦᓐ ᒉ ᐊᐱᔥᑕᐦᐧᑳᐤᐦ ᐅᑕᐦ ᐆ ᐅᐦᒋ ᐅᔫᐦ ᑳ ᐄᔑ ᐧᐄᔓᐧᐋᑖᑲᓄᐧᐃᔨᒡ ᑳ ᓂᐦᐄᐸᔨᐦᑖᑲᓄᐧᐃᐦᒡ ᒉ ᐄᔑ ᓇᓈᑲᑕᐧᐁᔨᐦᑖᑯᐦᒡ ᐊᔅᒌᐦ GFMP 

(2013-2018)᙮ ᐊᓂᑦᐦ ᒫᒃ ᐃᔥᐱᔥ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᐸᑯᐦᓭᔨᐦᑕᒧᒡ ᒉ 

ᒌ ᐧᐄᑖᐸᑎᓰᒫᐧᑖᐤ ᐅᔫᐦ ᒋᓭᐅᒋᒫᐤ ᑖᓂᔫᐦ ᐁ ᐊᑕ ᐃᐦᑕᑯᓂᔨᒡ ᒉᐧᑳᔫ ᐅᑕᐦ ᐊᔅᒌᐦᒡ ᑲᔦᐦ ᐊᐧᐁᔒᔕᐦ ᑲᔦᐦ ᐊᓂᒌ ᒉ ᐊᑕ ᑖᐦᑲᐦᐅᑯᐧᑖᐤ ᐁ 

ᐧᐄᒋᐦᐄᑯᐧᑖᐤ ᐊᓂᑦᐦ ᐊᓂᔫ ᐊᔅᒌᔫ ᑲᔦᐦ ᓈᔥᒡ ᐊᔮᐧᑳᐤ ᒉ ᒌ ᐄᔑ ᓇᓈᑲᑕᐧᐁᔨᐦᐃᐦᑖᑯᐦᒡ ᐊᔅᒌᐦ ᑲᔦᐦ ᑖᓐ ᒉ ᐄᔑ ᐊᑕ ᑖᐦᑲᐦᐅᐧᐁᒡ ᐊᓐ ᒉ 

ᐄᔑ ᐅᔦᔨᐦᑖᑲᓄᐧᐃᐦᒡ ᐊᓐ ᐁ ᓅᑖᐦᑕᐧᑳᓄᐧᐃᐦᒡ᙮ ᐆ ᒫᒃ ᒉ ᐊᑕᐦ ᐃᐦᑑᑖᑲᓄᐧᐃᐦᒡ ᑲᑕ ᑖᐦᑲᐦᐄᑲᓅ ᐊᓐ ᐁ ᒪᓯᓈᑌᒡ ᐧᐄᔓᐧᐁᐅᓯᓇᐦᐄᑲᓂᐦᒡ 22 

ᒣᓯᓈᑌᒡ ᐅᑕᐦ ᒉᐄᒥᔅ ᐯᐄ ᒌᐧᐁᑕᓅᐧᐃᑖᐦᒡ ᑯᐦᐯᒃ ᓂᔅᑯᒧᐧᐃᓂᐦᒡ᙮ ᒦᓐ ᒫᒃ ᐁ ᐊᑕ ᑲᓇᐧᐋᐸᐦᑖᑲᓄᐧᐃᐦᒡ ᑖᓐ ᐊᓐ ᒉ ᐋᐸᑕᐦᒡ ᐁ ᒪᓯᓈᑌᒡᐦ 

ᐊᓂᑦᐦ ᐁ ᐃᐦᑕᑯᐦᒡ 30A ᐅᑕᐦ ᐆ ᒉᐄᒥᔅ ᐯᐄ ᒌᐧᐁᑕᓅᐧᐃᑖᐦᒡ ᑯᐦᐯᒃ ᓂᔅᑯᒧᐧᐃᓂᐦᒡ ᑖᓐ ᑳ ᐄᔑ ᐧᐄᔥᑖᑲᓄᐧᐃᐦᒡ ᔖᔥ ᐊᓂᒌ ᐄᓅᐤ ᒉ 

ᒌ ᐊᔑᑎᐦᐋᑲᓄᐧᐃᐧᑖᐤ ᑲᔦᐦ ᐁ ᐋᐸᑎᓰᓈᓄᐧᐃᔨᒡ ᐁ ᓅᑖᐦᑕᐧᑳᓄᐧᐃᔨᒡ ᑲᔦᐦ ᒫᒃ ᒉ ᒌ ᓇᓈᑲᑕᐧᐁᔨᐦᑖᐦᒡ ᑖᓐ ᐁ ᐊᑕ ᐃᔅᐸᔨᐦᒡ ᒉ ᒌ ᐄᔑ 

ᓂᐦᐋᒋᐦᐄᑯᐧᑖᐤ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᒌ ᐧᐄᔥᑖᐅᒡ ᒉ ᒌ ᐃᔑᓈᑯᓂᔨᒡ ᒉ ᒌ 

ᐧᐄᒋᐦᐄᐧᐁᔨᐦᒡ ᐄᓅᐤᐦ ᐊᓂᑦᐦ ᒉ ᐄᔑ ᑲᓇᐧᐋᐸᐦᑕᑲᓄᐧᐃᐦᒡ ᐊᔅᒌᔫ ᑲᔦᐦ ᑖᓐ ᒉ ᐊᑕ ᐃᔑᓈᑯᓂᔨᒡ ᑲᔦᐦ ᐊᓐ ᐧᐋ ᐄᑦ ᐋᐸᑎᔒᔥᑖᑲᓄᐧᐃᐦᒡ᙮

1.2	 ᐁ ᐄᔑ ᐸᑯᐦᓭᔨᐦᑖᑯᐦᒡ ᒉ ᒌ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ ᐊᓐ ᓅᑖᐦᑕᐧᑫᐤ ᐧᐄᔓᐧᐁᐧᐃᓐ

ᐆ ᑯᐦᐯᒃ ᑎᐯᔨᐦᒋᒉᓲ ᒌ ᐅᑎᓇᒻ ᒉ ᒌ ᐄᔑ ᐋᐸᑎᔒᔥᑕᐦᒃᐦ ᐁ ᓂᑑᑲᒉᔅᒉᔨᐦᑕᐦᒃ ᑖᓐ ᐁ ᐃᔥᐱᐦᔖᒡ ᐊᔅᒌᐦ ᐊᓂᑦᐦ ᒥᔥᑎᑯᒡ ᐁ 

ᐧᐁᔫᑎᓰᐧᑖᐤ᙮ ᐅᔮ ᑳᑕᐦᑯᐦᓯᑕᐲᓯᒻ 2008, ᐊᓐ ᒋᓭᐅᒋᒫᐤ ᑖᓂᔫᐦ ᐁ ᐊᑕ ᐃᐦᑕᑯᓂᔨᒡ ᒉᐧᑳᔫ ᐅᑕᐦ ᐊᔅᒌᐦᒡ ᑲᔦᐦ ᐊᐧᐁᔒᔕᐦ 

ᐁ ᐊᔨᒨᑲᓄᐧᐃᔨᒡᐦ ᒌ ᐸᒋᔅᑕᓇᒻ ᐅᒪᓯᓇᐦᐄᑲᓐ ᐁ ᒥᐧᔮᔅᐧᑫᔮᒡ ᓅᐦᒋᒥᔨᐦᒡ ᐁ ᐃᔑᓇᐦᑳᑌᔨᒡ: ᓃᑳᓈᐱᐦᑕᒧᐧᐃᓂᐦᒡ ᐅᑕᐦ ᑯᐦᐯᒃ, 

ᐁ ᐧᐄᐦᑖᑯᐦᒡ ᒉ ᐊᑕ ᐄᔑᑳᐴᔥᑖᑲᓄᐧᐃᐦᒡ ᐆ ᑯᐦᐯᒃ ᐊᓂᑦᐦ ᐁ ᐊᑕ ᒥᐧᔮᔅᐧᑫᒡ ᓅᐦᒋᒥᔨᐦᒡ ᐁ ᐧᐄᐦᑖᑯᐦᒡ᙮ ᒌ ᐊᔑᑎᓇᒧᐧᐃᒡ ᒉ 

ᒌ ᐄᔑ ᐸᐦᐧᑫᓂᐦᐧᑳᐤ ᐊᐱᐦᔒᔥ ᑖᓂᔫ ᔖᔥ ᐁ ᐊᑕ ᐃᐦᑕᔨᒡᐦ ᒥᔥᑎᒄᐦ ᑖᓂᔫᐦ ᐊᓂᔫᐦ ᒫᐅᒡ ᒉ ᒌᔒᐦᑳᓱᔨᒡᐦ ᐊᐧᐁᔫ ᑲᔦᐦ ᒉ ᒌ 

ᐋᔔᒋᔅᑯᑕᒫᑲᓄᐧᐃᔨᐦᒡ ᒉ ᐄᔑ ᐱᒥᓂᑲᓄᐧᐃᔨᒡ ᐊᓂᑦᐦ ᐁ ᐊᑕ ᒥᒥᐧᔮᔅᐧᑫᔮᔨᒡ ᑖᓂᔫᐦ ᐁ ᐊᑕ ᑖᐦᑲᐦᐅᑯᔨᒡᐦ ᑲᔦᐦ ᒫᒃ ᒉ ᒌ 

ᓃᐱᑌᓂᑲᓄᐧᐃᐦᒡ ᐊᓂᑦᐦ ᐁ ᒥᐧᔮᔅᐧᑫᔮᒡ ᓂᔥᑐᔨᒡ ᒉ ᐄᔑ ᐃᐦᑕᑯᐦᒡ᙮ ᐊᔮᐧᑳᐤ ᒉ ᒌ ᐄᔑ ᓇᓈᑲᑕᐧᐁᔨᐦᑕᒪᐦᐄᐧᐁᒡ  ᐊᓂᑦᐦ ᐁ ᐊᑕ 

ᒥᐧᔮᔅᐧᑫᔮᒡ, ᑲᔦᐦ ᐊᓂᑦᐦ ᐁ ᐊᑕᐦ ᐃᐦᑖᓄᐧᐃᐦᒡ ᑲᔦᐦ ᐊᓐ ᐁ ᑲᓇᐧᐁᔨᐦᑖᑯᐦᒡ ᐊᔅᒌᐦ᙮

ᐆ ᒫᒃ ᐁ ᐄᔑ ᑲᓇᐧᐁᔨᐦᑖᑯᐦᒡ ᑖᓐ ᐊᓐ ᐁ ᐄᔑ ᐸᑯᐦᓭᔨᐦᑖᑯᐦᒡ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ 

ᐊᔅᒌ ᐧᐄᔔᐧᐁᐧᐄᓂᔫ ᑖᓂᔫ ᐊᓂᔫ ᑳ ᐄᔑ ᐸᑯᐦᓭᔨᐦᑖᑲᓄᐧᐃᔨᒡ ᐁᔫᒄ ᑳ ᐄᔑ ᓇᓈᑲᑕᐧᐁᔨᐦᑕᒪᐦᐄᑯᐧᑖᐤ ᒉᒄ ᒉ ᒌ ᐃᔑᓈᑯᓂᔨᒡ 

ᐁ ᑖᐦᑲᐦᐅᐧᐁᔨᒡ ᐊᓂᑦᐦ ᐊᔅᒌᐦᒡ ᑲᔦᐦ ᐊᔅᒌ ᐁ ᐃᔥᐱᔖᒡ ᐁ ᐄᔑ ᐊᑯᓇᐦᐄᒉᐸᔨᐦᒡ ᐊᓐ ᐊᔅᒌ ᓀᔥᑦ ᐱᒫᑎᓰᐧᐃᓂᐦᒡ ᑖᓐ ᐁ ᐄᔑ 

ᑖᐦᑲᐦᐄᒉᐸᔨᐦᒡ ᐊᓂᑦᐦ ᐧᐋᔥᑌᒡ ᒉᐄᒥᔅ ᐯᐄ ᒌᐧᐁᑕᓅᐧᐃᑖᐦᒡ ᑯᐦᐯᒃ ᓂᔅᑯᒧᐧᐃᓂᐦᒡ᙮ ᐊᓂᒌ ᑳ ᐊᐱᔥᑕᐦᐧᑳᐤ ᒌ ᐧᐄᔥᑖᐅᒡ ᐊᓂᑦᐦ 

ᒪᓯᓇᐦᐄᑲᓇᐦᒡ ᒣᓯᓈᑌᔨᒡ ᐁᑳ ᒉᔥᑎᓈᒋᔥᑌᒡ ᑖᓐ ᒉ ᐄᔑ ᑲᓇᐧᐋᐸᐦᑕᒧᐧᐋᑯᐸᓀᓂᒡ ᐅᑕᐦ ᐁ ᐃᐦᑕᑯᐦᒡ ᒉᐄᒥᔅ ᐯᐄ ᒌᐧᐁᑕᓅᐧᐃᑖᐦᒡ 

ᑯᐦᐯᒃ ᓂᔅᑯᒧᐧᐃᓂᐦᒡ ᐊᓐ ᐊᔮᐧᑳᐤ ᒉ ᒌ ᑲᓇᐧᐋᐸᐦᑖᑲᓄᐧᐃᐦᒡ ᐄᓅᒡ ᒉ ᒌ ᐧᐄᒋᐦᐄᐧᐁᐧᐋᑯᐸᓀᓂᒡ ᒉ ᐃᔑᓈᑯᓂᑯᐸᓀ ᑲᔭᐹ ᑖᓐ ᐊᓐ 

ᒉ ᐊᑕ ᐄᔑ ᐧᐄᐸᔨᐦᑖᑲᓄᐧᐃᑯᐸᓀ ᑲᔦᐦ ᒉ ᒌ ᐄᔑ ᒥᔮᑲᓄᐧᐃᐧᑖᐤ ᒉ ᐄᔑ ᓇᓈᑲᑕᐧᐁᔨᐦᑕᐦᐧᑳᐤ ᐊᓂᑦᐦ ᐁ ᐊᑕ ᐃᐦᑖᓄᐧᐃᔨᒡ᙮ ᐆ 

ᒫᒃ ᒧᒄ ᐁ ᑲᓇᐧᐋᐸᐦᑖᑲᓄᐧᐃᐦᒡ ᐁᑎᑑ ᒌ ᐊᔨᒪᓐ ᑖᓐ ᐊᓐ ᐁ ᒫᒨᐊᐱᔥᑖᑲᓄᐧᐃᐦᒡ ᐁ ᐄᔑ ᐃᐦᑕᑯᐦᒡ ᐅᑕᐦ ᐊᔅᒌᐦᒡ ᑲᔦᐦ ᐊᓐ ᒨᒄ 

ᐊᔅᒌᐦ ᐊᓂᑦᐦ ᒉᐄᒥᔅ ᐯᐄ ᐁᑳ ᐅᐦᒋ ᐊᔑᑕᐱᐧᑖᐤ ᐄᓅᒡ᙮ ᐊᓂᒌ ᐧᐄᓂᐯᑰ ᓅᐦᒋᒦᐅᐄᓅᒡ ᐁ ᓈᑕᒫᑐᐧᑖᐤ ᑲᔦᐦ ᐊᓂᒌ ᐄᓅᐤ ᐁᑯᐦ 

ᒫᒃ ᑯᐦᐯᒃ ᐁ ᓅᑖᐦᑕᐧᑳᓄᐧᐃᔨᒡ ᑳ ᒫᒨᐊᐱᔥᑕᐦᐧᑳᐤ ᒌ ᐊᔨᐧᒣᐅᐦᐄᑰᒡ ᑲᔦᐦ ᐧᐄᐧᐋᐤ᙮

ᐅᔮ ᐧᐋᐱᑯᓅᐲᓯᒻ ᒪᓯᓇᐦᐄᑲᓐ ᒌ ᐸᒋᔅᑕᓇᑲᓅ ᐁ ᐧᐄᐦᑕᒫᒉᒫᑲᐦᒡ ᒉ ᐄᔑ ᐊᔮᐧᑳᐤ ᓇᓈᑲᑕᐧᐁᔨᐦᑖᑯᐦᒡ ᑖᓐ ᐊᓐ ᒉ ᐄᔑᑳᐴᔥᑖᑲᓅᑯᐸᓀ 

ᐊᓂᒌ ᒋᓭᐅᒋᒫᐤ ᐊᔅᒌᔫ ᑳ ᓇᓈᑲᒋᔥᑖᐧᑖᐤ ᐁᑯᐦ ᒫᒃ ᐊᓂᑦᐦ ᐁ ᐊᑕ ᒥᐧᔮᔅᐧᑫᔮᔨᒡ ᒌ ᐅᔑᐦᑖᐅᒡ ᒪᓯᓇᐦᐄᑲᓂᔫ ᐁ ᐃᑎᔥᑌᔨᒡ 

ᐊᓂᑦᐦ ᐁ ᐊᑕ ᐃᐦᑖᓄᐧᐃᐦᒡ ᐊᔅᒌᐦᒡ ᐅᑕᐦ ᑯᐦᐯᒃ ᑲᔦᐦ ᐊᓂᑦᐦ ᐁ ᑲᓇᐧᐁᔨᐦᑖᑯᐦᒡ ᒉ ᐄᔑ ᓇᓈᑲᑕᐧᐁᔨᐦᑖᑯᐦᒡ ᐊᓂᑦᐦ ᐁ ᐊᑕ 

ᒥᐧᔮᔅᐧᑫᔮᒡ ᓅᐦᒋᒥᔨᐦᒡ᙮ ᐆ ᒫᒃ ᐁ ᐃᔑᓈᑯᐦᒡ ᐆ ᒪᓯᓇᐦᐄᑲᓐ ᓅᑯᓐ ᐁ ᑖᐦᑲᐦᐄᒉᐸᔨᐦᒡ ᑖᓐ ᐊᓐ ᑳ ᐄᔑ ᑲᐧᑫᒋᐦᒉᒧᓈᓄᐧᐃᐦᒡ 

ᐊᓐ ᒉ ᒌ ᐋᔔᒋᔅᑯᑕᒫᑲᓄᐧᐃᔨᐦᒡ ᒉ ᐄᔑ ᐱᒥᓂᑲᓄᐧᐃᔨᒡ ᐊᓂᑦᐦ ᐁ ᐊᑕ ᒥᒥᐧᔮᔅᐧᑫᔮᔨᒡ ᓅᐦᒋᒥᔨᐦᒡ ᑖᓂᒌ ᐊᓂᒌ ᒉ ᐊᑕ 

ᓇᓈᑲᑕᐧᐁᔨᐦᑕᐦᐧᑳᐤ᙮ ᒧᒄ ᒫᒃ ᒉᔥᑎᓈᒋᔥᑖᐤ ᐆ ᒋᓭᐅᒋᒫᐤ ᐊᓐ ᒉ ᑲᓇᐧᐁᔨᐦᑖᑯᐦᒡ ᑖᓐ ᐁ ᐄᔑ ᐊᔮᐧᑖᐤ ᐄᓅᒡ ᐄᓅᐤ ᑲᔅᒋᐅᐧᐃᓂᔫ 

ᐁᐅᒄ ᒨᔥ ᒉ ᐄᔑ ᑲᓇᐧᐋᑕᐦᒡ᙮

ᐊᓐ ᒫᒃ ᐁ ᐄᔑ ᐃᐦᑕᑯᐦᒡ ᐁ ᒥᐧᔮᔅᐧᑫᔮᒡ ᓅᐦᒋᒥᔨᐦᒡ ᐁ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ ᐁᒌ ᓃᒋᐸᔨᐦᒡ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ 

ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᐊᔭᐸᒡ ᑲᑕ ᐊᑕ ᓇᓈᑲᑕᐧᐁᔨᐦᑕᒪᐦᐄᑰᒡ ᑖᓐ ᐊᓐ ᒉ ᐊᑕ ᐃᐦᑕᑯᐦᒡ ᐋᐸᑎᓰᐧᐃᓐ ᐆ 

ᒦᓐ ᐁ ᐊᑕ ᐃᔅᐸᐦᑖᔮᒡ᙮  

2.	 ᐁ ᐊᔨᒨᑌᒡ ᐁ ᐄᔑ ᐸᑯᐦᓭᔨᐦᑖᑯᐦᒡ ᐆ ᒌᐧᐁᑎᓅᑖᐦᒡ ᐧᐋ ᐄᔑ 		
	 ᑲᓇᐧᐋᐸᐦᑖᑲᓄᐧᐃᐦᒡ 

ᐅᑌᐦ ᒌᐧᐁᑕᓅᑖᐦᒡ ᐊᔮᐧᑳᐤ ᐄᔑ ᓇᓈᑲᑕᐧᐁᔨᐦᑕᒧᒡ ᐁᑳ ᒨᒄ ᐊᒋᔫ ᒉ ᒌ ᐃᔑᓈᑯᐦᑖᑲᓄᐧᐃᔨᒡ ᐁᑳ ᐋᐸᑌᔨᐦᑖᑲᓄᐧᐃᔨᒡ ᑖᓂᑦᐦ ᑳ ᐊᑕ 

ᐋᐸᑎᓰᓈᓄᐧᐃᔨᒡ ᑲᔦᐦ ᑳ ᓅᑎᓯᓈᓄᐧᐃᔨᒡ ᑲᔦᐦ ᐃᔥᑯᑌᐅᔮᐲ ᐁ ᐅᐦᒋ ᐸᒪᐸᔨᐦᐄᓱᒪᑲᐦᒡ ᐁᑯᐦ ᒫᒃ ᐊᓂᑦᐦ ᒉ ᒌ ᓅᑖᐦᑎᐧᑳᓅᐦᒡ᙮ ᐋᑕ ᒫᒃ ᔖᔥ 

ᐁᒌ ᐧᐄᐦᑖᑯᐦᒡ ᐅᔮ 2008 ᑖᓂᔫ ᑳ ᐄᔑ ᐧᐊᐧᐁᔦᔨᐦᑕᐦᒃ ᒌᐧᐁᑕᓅᑖᐦᒡ ᐄᑌᐦᒉ  ᒋᓭᐅᒋᒫᐤ ᑖᓐ ᒉ ᐃᔑᓈᑯᓂᑯᐸᓀ ᓇᒧᐃ ᑌᑲᔥ ᒋᔅᒉᔨᐦᑖᑯᓐ᙮ 

ᐊᓐ ᒌᐧᐁᑕᓅᑖᐦᒡ ᑳ ᐄᔑ ᐧᐊᐧᐁᔦᔨᐦᑖᑯᐦᒡ ᒉ ᒌ ᐃᔮᔅᒌᑲᑲᓅᐦᐧᑳᐤᐦ ᐁ ᐋᐸᑎᓰᓈᓅᐦᒡ ᐁ ᐃᐦᑕᑯᐦᐧᑳᐤᐦ ᐊᓂᑦᐦ ᐁ ᒋᐦᒋᐸᔨᐧᑖᓱᓈᓅᐦᐧᑳᐤᐦ 

ᐊᓂᑌᐦ ᒌᐧᐁᑕᓅᑖᐦᒡ ᐆ 49 ᐁ ᐃᔅᑯᐦᓯᓈᑌᒡ ᐊᔅᒌᐦ, ᐁ ᐄᔑ ᓇᓈᑲᑕᐧᐁᔨᐦᑖᑯᐦᒡ ᒉ ᒌ ᐄᔑ ᓂᐦᐋᑎᐦᒡ ᐊᓂᑌᐦ ᐊᔅᒌᐦᒡ ᒌᐧᐁᑕᓅᑖᐦᒡ ᐁ 

ᐃᐦᑕᔑᓈᓅᐦᒡ᙮ ᐊᓐ ᒫᒃ ᐁ ᐄᔑ ᑲᓇᐧᐋᐸᐦᑖᑲᓅᐦᒡ ᒋᐸᐦ ᐊᔑᑎᓂᑲᓅᐦ ᐊᔅᒌᐦ ᐊᓂᔫ ᐁ ᑖᐦᑲᐦᐄᒉᐸᔨᐦᐧᑳᐤᐦ ᐊᓂᑦᐦ ᒉᐄᒥᔅ ᐯᐄ ᒌᐧᐁᑕᓅᑖᐦᒡ 

ᑯᐦᐯᒃ ᓂᔅᑯᒧᐧᐃᓂᐦᒡ ᑲᔦᐦ ᐊᓂᑌᐦ ᒌᐧᐁᑕᓂᐦᒡ ᐧᐋᐸᓅᑖᐦᒡ ᐄᔑ ᓂᔅᑯᒧᐧᐃᓂᐦᒡ ᑲᔦᐦ ᐊᓂᑌᐦ ᓵᑲᓀᔨ ᓓᐃᒃ ᓯᔨᓂᑦ ᐧᒑᓐ ᑲᔦᐦ ᐊᓂᔫᐦ ᐁ 

ᐊᑕ ᑲᑖᐦᒋᔥᑳᑑᒪᑲᐦᐧᑳᐤᐦ ᐁ ᐃᐦᑖᓅᒡ ᐁ ᐅᐦᒋ ᐸᒪᐸᔨᐦᑖᑲᓄᐧᐃᐦᒃᑳᐤ ᒥᓯᐧᐁ ᒉ ᒌ ᐄᔑ ᐊᑯᓂᐦᐄᒉᐸᔨᐦᐧᑳᐤᐦ᙮ ᐊᓐ ᒫᑲ 12% ᐁ ᐊᑕ ᐃᔥᐱᔥ 

ᑲᑖᐦᑲᐦᐅᑌᒡ  ᑳ ᐄᔑ ᐧᐊᐧᐁᔦᔨᐦᑖᑲᓄᐧᐃᐦᒡ ᒋᐸᐦ ᐃᐦᑕᑯᓐ ᐊᓂᑦᐦ ᐁ ᑲᓇᐧᐋᒋᐦᑖᑲᓄᐧᐃᐦᒡ ᑲᔦᐦ ᒫᒃ ᐊᓂᑦᐦ 38% ᐁ ᐃᔥᐱᔥ ᑖᐦᑲᐦᐅᑌᒡ  ᑳ 

ᐄᔑ ᐧᐊᐧᐁᔦᔨᐦᑖᑲᓄᐧᐃᐦᒡ ᐊᓂᑦᐦ ᐁ ᐊᑯᓂᔥᑳᑌᒡ, ᐊᓐ ᐁ ᒪᒣᑕᐧᐋᓅᐦᒡ ᑲᔦᐦ ᐁ ᐊᑕ ᒪᒫᓂᑌᐅᓈᓅᐦᒡ ᐁ ᐃᐦᑕᑯᐦᒡ ᐊᓂᑦᐦ ᐁ ᐧᐄᐦ ᐅᐦᒋ 

ᒌᐦᑳᓈᑯᐦᑖᑲᓄᐧᐃᐦᒡ ᑖᓐ ᑳ ᐄᔑ ᐯᒋ ᐱᒫᒋᐦᐅᔭᐦᒄ ᒉ ᒌ ᐃᐦᑕᑯᐦᒡ᙮

ᐊᓐ ᒫᒃ ᑳ ᐊᑕ ᐃᔥᐱᐦᔖᒡ ᑳ ᐄᔑ ᐅᔦᔨᐦᑖᑯᐦᒡ ᑲᔦᐦ ᑖᓐ ᒋᐸᐦ ᐊᑕ ᐃᔥᐱᐦᔖᐤ ᐋᐸᑎᓰᐧᐃᓐ ᐁ ᐅᐦᒋᐸᔨᐦᒡ, ᐄᓃᓈᐦᒡ ᑲᔦᐦ ᐊᔅᒌᐦᒡ ᑖᓐ ᐁ 

ᐃᔥᐱᔥ ᑖᐦᑲᐦᐅᐧᐁᒡ ᐁᐅᒄ ᐅᔫ ᐁ ᐄᔑ ᑯᔅᐱᓂᐧᑖᐤ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᐊᓐ ᐁ 

ᐄᔑ ᓈᓂᑑᑲᒋᔅᒉᔨᐦᑖᑲᓄᐧᐃᒡᐦ ᐁ ᐊᑕ ᐃᔅᐸᔨᐦᐄᐧᐁᐦᒡ ᐊᓂᑦᐦ ᐄᓃᓈᐦᒡ ᑲᔦᐦ ᐊᔅᒌᐦᒡ ᑲᔦᐦ ᒫᒃ ᒉ ᒌ ᒌᐧᐁᑲᓇᐧᐋᐸᐦᑖᑲᓄᐧᐃᐦᒡ ᐊᓂᑦᐦ 22 ᑳ 

ᒪᓯᓈᑌᒡ ᐅᑕᐦ ᒉᐄᒥᔅ ᐯᐄ ᒌᐧᐁᑕᓅᑖᐦᒡ ᑯᐦᐯᒃ ᓂᔅᑯᒧᐧᐃᓂᐦᒡ ᒥᓯᐧᐁ ᑖᓂᑦᐦ ᐁ ᐊᑕ ᐃᐦᑕᑯᐦᒡ ᐋᐸᑎᓰᐧᐃᓐ ᐁ ᐋᐸᑎᓰᓈᓅᐦᒡ ᑲᔦᐦ ᒫᒃ ᐁᑯᑦᐦ 

ᐅᑕᐦ ᒋᐸᐦ ᒌ ᐅᐦᒋ ᒋᔅᒉᔨᐦᑖᑲᓅ ᑖᓐ ᐁ ᐊᑕ ᐃᔅᐸᔨᐦᐄᐧᐁᒡ ᒉᐧᑳᓐ᙮ ᐆ ᒫᒃ ᐁ ᐄᔑ ᒫᒥᑐᓀᔨᐦᑕᒪᐦᐄᐧᐁᒡ ᐁᑯᓐ ᐁ ᐄᔑ ᑖᐦᑲᐦᐅᑯᐧᑖᐤ ᑲᔦᐦ 

ᐧᐄᐧᐋᐤ ᐅᒌ ᑳᑎᕕᒃ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ᙮

ᐊᓐ ᐊᔅᒌᐦ ᐊᓂᑦᐦ ᐁ ᐊᑯᓂᔥᑳᑌᒡ ᐄᓅᐤ ᑲᔅᒋᐦᐅᐧᐃᓐ ᑖᓐ ᐊᓐ ᑳ ᐊᑕ ᐄᔑ ᐅᔦᔨᐦᑖᑯᐦᒡ ᐊᓂᑦᐦ ᒌᐧᐁᑎᓅᐧᐃᑖᐦᒡ ᐁᑯᑦᐦ ᐧᐋᐦᑖᑯᐦᒡ ᑖᓐ ᒉ 

ᐄᔑᑳᐴᔥᑕᒧᐧᐋᑯᐸᓀ ᐄᓅᒡ ᑲᔦᐦ ᐃᔅᒌᒣᐅᒡ ᑖᓐ ᐊᓐ ᐧᐋ ᐄᔑ ᒋᐦᒋᐸᔨᐦᑖᑲᓄᐧᐃᐦᒡ ᑲᔦᐦ ᒉ ᐄᔑ ᐊᑕ ᑲᑲᓇᐧᐋᒋᔥᑖᑲᓄᐧᐃᒡᐦ ᐊᓂᑦᐦ ᐊᔅᒌᐦᒡ 

ᑲᔦᐦ ᐊᓐ ᒉᐧᑳᓐ ᐁ ᐊᑕ ᐃᐦᑕᑯᐦᒡ ᐁ ᒪᔅᑲᐧᐋᐦᑖᑲᓄᐧᐃᐦᒡ᙮ ᐁᑯᑦᐦ ᐆ ᑳ ᒪᓯᓈᑌᒡ ᑲᔦᐦ ᐁᒌ ᑲᓇᐧᐁᔨᐦᑖᑯᐦᒡ ᑖᓐ ᒋᐸᐦ ᐊᑕ ᐃᔑᓈᑯᓂᑯᐸᓀ 

ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᐁ ᐅᔥᑳᔨᒡ ᐁᒌ ᐄᔑ ᑲᓇᐧᐋᐸᐦᑕᐦᐧᑳᐤ ᒉ ᒌ ᒋᔅᒉᔨᐦᑕᒥᔨᒡᐦ 

ᑯᐦᐯᒃ ᒋᓭᐅᒋᒫᐤ ᑖᓐ ᐁ ᐃᔥᐱᔥ ᒋᔅᑕᒫᐅᐧᐁᔨᐦᑖᑯᓂᔨᒡ ᒉ ᒌ ᒋᔅᒉᔨᐦᑎᔮᑲᓄᐧᐃᔨᒡᐦ ᐊᓂᔫ ᑳ ᒫᒨᐊᐱᔥᑕᒥᔨᒡᐦ ᐁᔥᑯ ᐁᑳ ᒋᐦᒋᐸᔨᐦᑖᑲᓄᐧᐃᔨᒡ 

ᒉ ᒌ ᐋᐸᑎᓂᔨᒡ ᑲᔦᐦ ᒣᐧᑳᒡ ᐊᓂᑦᐦ ᐁ ᐧᐄᐸᔨᐦᑖᑲᓄᐧᐃᔨᒡ ᑖᓐ ᑳ ᐄᔑ ᐅᔦᔨᐦᑖᑲᓄᐧᐃᔨᒡ ᐊᓂᑌᐦ ᒉ ᐊᑕ ᐃᔑᓈᑯᓂᔨᒡ ᒌᐧᐁᑕᓅᑖᐦᒡ ᐄᔑ᙮ 

ᐊᓂᔫᐦ ᑲᔦᐦ ᑯᑕᒃᐦ ᒉᐧᑳᓐᐦ ᐁ ᐊᑕ ᐃᐦᑕᑯᐦᐧᑳᐤᐦ ᒌ ᐧᐄᔦᔨᐦᑖᑯᓐ ᒉ ᒌ ᐄᔑ ᐋᐸᑎᓰᐦᑲᐦᑖᑲᓄᐧᐃᐦᒡ ᐊᔮᐧᑳᐤ ᐁ ᐄᔑ ᓈᓂᑑᑲᒉᔅᒉᔨᐦᑖᑲᓄᐧᐃᐦᒡ 

ᐊᔅᒌᐦ ᐊᓐ ᑳ ᐄᔑ ᐧᐄᔥᑖᑲᓄᐧᐃᐦᒡ ᑲᔦᐦ ᒉ ᐄᔑ ᒫᒥᑐᓀᔨᐦᑕᒪᐦᐄᐧᐁᒡ ᐊᔮᐧᑳᐤ ᒉ ᐄᔑ ᒋᐦᒌᐦᑳᑲᓄᐧᐃᐦᒡ ᐁ ᐄᔑ ᓇᓈᑲᑕᐧᐁᔨᐦᑕᒪᐦᐄᐧᐁᒡ ᒉ 

ᐊᑕ ᐃᔅᐸᔨᐦᒡ ᑲᔦᐦ ᒉ ᐃᔑᓈᑯᐦᒡ ᐁ ᐄᔑ ᓂᑕᐧᐋᐦᑖᑲᓄᐧᐃᐦᒡ ᑖᓐ ᐁ ᐄᔑ ᑖᐦᑲᐦᐄᒉᐸᔨᐦᒡ ᒥᓯᐧᐁ ᐊᓐ ᑳ ᐄᔑ ᐅᔦᔨᐦᑖᑲᓄᐧᐃᐦᒡ ᐁᔥᑯ ᐁᑳ 

ᒋᐦᒌᓈᓄᐧᐃᐦᒡ ᐹᐦᐯᔭᒄ ᐁ ᐊᑕ ᐄᔑ ᓂᓂᑐᐧᐋᐦᑖᑲᓄᐧᐃᒡᐦ ᑖᓐ ᐁ ᐊᑕ ᐄᔑ ᑲᑖᐦᑲᐦᐅᐧᐁᐧᑳᐤᐦ ᐊᓂᑦᐦ ᐁ ᐊᑕ ᐋᐸᑎᓰᓈᓄᐧᐃᐦᒡ᙮ ᐃᔥᑯᑕᒃ ᐧᐋᐦ 

ᐊᑕ ᑲᒋᐦᒌᐦᑳᑲᓄᐧᐃᐦᒡ ᓈᔥᑖᐧᐯᐦ ᐧᐄᐦ ᓂᓂᑳᔑᒧᐧᐁᐤ ᐃᔥᑯᑕᒃ ᐁ ᐊᑕ ᐧᐄᐦᑖᑯᐦᒡ ᑖᓐ ᒉ ᐊᑕ ᐄᔑ ᐃᐦᑕᑯᐦᒡ ᐊᓂᑦᐦ ᐁ ᐋᐸᑎᓰᓈᓅᐦᒡ᙮ ᐊᓐ 

ᐊᔮᐧᑳᐤ ᒉ ᒌ ᐄᔑ ᓈᓂᑑᑲᒉᔅᒉᔨᐦᑖᑲᓅᐦᒡ ᐊᔅᒌᐦᒡ ᐁᐅᒄ ᐆ ᒨᔥ ᐁ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ ᒉ ᒌ ᐃᐦᑑᑖᑲᓄᐧᐃᐦᒡ ᐁᑯᐦ ᐅᑕᐦ ᐊᔅᒌᐦᒡ ᑲᔦᐦ 

ᐊᓂᑌᐦ ᐊᑳᒻ ᒋᐦᒋᑲᒥᔨᐦᒡ ᐃᕋᑉ᙮

3.	 ᐁ ᐅᔥᑳᐦᐧᑳᐤᐦ ᐁ ᑲᓇᐧᐁᔨᐦᑖᑯᐦᐧᑳᐤᐦ ᐊᔅᒌᐦ

ᐁ ᐧᐄᔥᑖᑲᓄᐧᐃᐦᐧᑳᐤ ᑖᓂᑦᐦ ᒉ ᐊᑕ ᑲᓇᐧᐁᔨᐦᑖᑯᐦᐧᑳᐤ ᐊᔅᒌᐦ ᐁᐅᒄ ᐆ ᐧᐋᐦᑖᑯᐦᒡ ᐁᐧᐄ ᑲᓄᐧᐋᒋᔥᑖᑲᓄᐧᐃᐦᒡ ᐊᔅᒌᐦ᙮ ᐅᔮ 2003 ᐊᓂᑌᐦ ᒉᐄᒥᔅ 

ᐯᐄ ᐊᔅᒌᐦ ᐄᑌᐦᒉ ᒋᓀᐅᔥ ᒌ ᐄᔑ ᓇᓈᑲᑕᐧᐁᔨᐦᑕᒪᐦᐄᐧᐁᐤ ᐆ ᑳ ᐄᔑ ᐊᔨᐧᒣᐅᐦᐄᐧᐁᒡ ᑲᔦᐦ ᐊᓐ 11 874 km2 ᒫᒋᔑᑲᓀᔮᒡ ᐊᔅᒌᐦ ᐊᓂᑌᐦ 

ᐋᓕᐸᓈᓪ ᑎᒥᔅᑲᒦ ᐧᐊᒌᐦᔕᒡ ᐊᔅᒌᐦ ᐁ ᐄᔑ ᐸᐦᐧᑫᓯᓇᐦᐄᑲᓄᐧᐃᐦᒡ ᑳ ᐧᐄᐦ ᐄᔑ ᑲᓇᐧᐋᒋᔥᑖᑲᓄᐧᐃᐦᒡ᙮ ᐅᔮ ᒫᒃ 2008-2009 ᐊᓐ ᑯᐦᐯᒃ ᒋᓭᐅᒋᒫᐤ 

ᒌ ᐸᒋᔅᑕᓇᒻ ᒉ ᐄᔑ ᑲᓇᐧᐋᐸᐦᑖᑲᓄᐧᐃᔨᒡ ᐊᓂᔫ ᐊᔅᒌᔫ ᐧᐋᐦ ᑲᓇᐧᐋᒋᔥᑖᑲᓄᐧᐃᐦᒡ ᐊᓂᑌᐦ ᐹᑯᔓᒧᐧᐋ ᒫᑐᔅᑳᐤ ᐁ ᓈᓂᑑᑲᒉᔅᒉᔨᐦᑖᑲᓄᐧᐃᐦᒡ 

ᐊᓂᒌ ᐧᐄᒥᓂᒌ ᑎᐯᔦᐦᒋᒉᓰᓈᐦᒡ ᐁᒌ ᐃᑕᔓᐧᐁᐧᑖᐤ ᑲᔦᐦ ᒫᒃ ᐅᔮ ᐧᒫᑯᐲᓯᒻ 2008 ᐊᓂᑦᐦ ᐆ ᐸᕐᑎᓐ ᓵᑲᐦᐄᑲᓐ ᐁ ᐃᐦᑕᑯᐦᒡ ᑲᔦᐦ ᐧᕌᐅᑲᓐ ᓰᐲ 

ᑲᔦᐦ ᒫᒃ ᐊᓐ ᐁ ᒥᒋᔥᑌᐧᐁᔮᒡ ᓘᐧᐄ ᓀᐅᔖᑉ ᐁ ᐃᑎᔥᑌᒡ᙮ ᒫᒨ ᒫᒃ 13 000 km2 ᐁ ᐊᑯᓂᔥᑳᒉᒪᑲᐦᒡ ᑖᓐ ᐧᐋᐦ ᑲᓇᐧᐋᒋᔥᑖᑲᓄᐧᐃᐦᒡ ᐊᔅᒌᐦ᙮ 

ᐊᓐ ᒌᐧᐁᑕᓅᑖᐦᒡ ᑳ ᐄᔑ ᐅᔦᔨᑖᑲᓄᐧᐃᒡᐦ ᐁ ᑲᓇᐧᐋᐸᐦᑖᑲᓄᐧᐃᐦᒡ ᐁ ᐄᔑ ᐸᑯᐦᓭᔨᐦᑖᑯᐦᒡ ᐊᓂᑦᐦ 12% ᒉ ᑲᓇᐧᐋᒋᔥᑖᑲᓄᐧᐃᐦᒡ ᐅᑌᐦ 

ᒌᐧᐁᑕᓅᐧᐃᑖᐦᒡ ᑯᐦᐯᒃ ᐊᔅᒌᐦᒡ, ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᒌ ᓂᑕᐧᐁᔦᐦᑕᒧᒡ ᒉ ᒌ 

ᐃᐦᑕᑯᓂᔨᒡ ᒦᓐ ᐊᓂᑦᐦ ᐁ ᑲᓇᐧᐋᒋᔥᑌᔨᒡ ᒉ ᐄᔑ ᓇᓈᑲᑕᐧᐁᔦᐦᑕᒪᐦᐄᐧᐁᔨᒡ ᒉ ᐄᔑ ᐃᐦᑑᑖᑲᓄᐧᐃᒡ ᐊᓂᑦᐦ ᐅᐦᒋ ᒉᐄᒥᔅ ᐯᐄ ᐊᔅᒌᐦᒡ᙮ ᒉ ᒌ 

ᐄᑦ ᐋᐸᑎᔒᔥᑖᑲᓄᐧᐃᐦᒡ ᐧᐄᒉᐦᑐᐧᐃᓂᐦᒡ ᐄᔑ ᐅᒌ ᒥᓯᐧᐁ ᐁ ᐄᔑ ᑖᐦᑲᐦᐅᑯᐧᑖᐤ ᑲᔦᐦ ᑌᐱᔦᐅᓰᐧᑖᐤ ᒉ ᐄᔑ ᓇᓈᑲᑕᐧᐁᔨᐦᑕᐦᐧᑳᐤ ᑲᔦᐦ ᒫᒃ ᐊᓐ 

ᐁ ᐄᔑ ᓇᓈᑲᑕᐧᐁᔨᐦᑕᒪᐦᐄᐧᐁᒡ ᐁ ᐋᐸᑎᔒᔥᑖᑲᓄᐧᐃᐦᒡ ᓈᔥᑖᐧᐯᐦ ᒥᔥᑕᐦᐄ ᒋᐸᐦ ᐄᔑ ᐧᐄᒋᐦᐄᐧᐁᐸᔫ ᒉ ᐄᔑ ᓂᓯᑑᓇᑲᓄᐧᐃᐦᒡ ᑖᓐ ᐊᓐ ᓃᔥᑕᒻ 

ᒋᐸᐦ ᐄᔑ ᑲᓇᐧᐋᒋᔥᑖᑲᓅ ᐊᓂᑦᐦ ᐁ ᑲᓇᐧᐋᐸᐦᑖᑲᓄᐧᐃᐦᒡ ᐁ ᐃᐦᑕᑯᐦᒡ ᔖᔥ ᒫᒃ ᓃᔥᑖᒪᐦᒡ ᒉ ᐄᔑ ᐃᐦᑕᑯᐦᒡ ᐋᐸᑎᓰᐧᐃᓐ ᐁ ᐋᐸᑎᓰᓈᓄᐧᐃᐦᒡ᙮

ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᒋᔅᑕᒫᐧᐁᔨᐦᑕᒪᐦᐄᑰᒡ ᐁ ᒫᒥᑐᓀᔨᐦᑕᒪᐦᐄᑯᐧᑖᐤ ᑖᓂᔫ 

ᐊᓂᔫ ᐄᓅᐤᐦ ᐁ ᐃᑎᔅᑳᓀᓯᔨᒡᐦ ᐧᐋᐦ ᐄᔑ ᑲᓇᐧᐋᒋᔥᑕᔨᐦᒡ ᐊᔅᒌᐦ ᑲᔦᐦ ᐧᐄᒋᐦᑳᐴᔥᑕᐧᐁᐅᒡ ᐧᐋᐧᓵᓂᐲ ᐄᓅᐤᐦ ᒉ ᒌ ᐃᐦᑕᑯᓂᔨᒡ ᐁ ᒥᐧᔮᑲᒥᔨᒡ 

ᓂᐱᔫ ᐧᐋᐧᓵᓂᐲᐅᓵᑲᐦᐄᑲᓂᐦᒡ᙮

ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᒌ ᒉᔅᑎᓈᑎᓯᓇᐦᐊᒧᐧᐋᑲᓄᐧᐃᒡ ᐊᓐ ᐁ ᓂᑑᐦᐅᓈᓄᐧᐃᐦᒡ 

ᑲᔅᒋᐦᐅᐧᐃᓐ ᐁ ᐄᔑ ᐊᔮᐧᑖᐤ ᐄᓅᒡ ᐁᐅᒄ ᐆ ᒉ ᐄᔑ ᔮᔨᑎᔥᑖᑲᓄᐧᐃᐦᒡ ᐁ ᐄᔑ ᑲᓇᐧᐁᔨᐦᑖᑯᐦᒡ ᐊᓂᑦᐦ ᐁ ᐊᑕᐦ ᐃᐦᑕᑯᐦᒡ ᐁ ᑲᓇᐧᐋᒋᔥᑖᑲᓄᐧᐃᐦᒡ 

ᐊᔅᒌᐦ ᑲᔦᐦ ᒉᔥᑎᓈᔥ ᒉ ᒌ ᐋᐸᑕᐦᐧᑳᐤ ᑳ ᐧᐄᔥᑖᑲᓄᐧᐃᐦᐧᑳᐤᐦ ᐧᐄᔓᐧᐁᐧᐃᓐᐦ ᑲᔦᐦ ᑖᓐ ᒉ ᐊᑕ ᐄᔑ ᑲᓇᐧᐋᐸᐦᑖᑲᓄᐧᐃᐦᐧᑳᐤᐦ ᐁ ᐄᔑ 

ᒋᔅᑕᒫᐅᐧᐁᔨᐦᑖᑯᐦᐧᑳᐤᐦ ᐆ ᐅᐦᒋ᙮ ᐊᓂᒌ ᒫᒃ ᐄᓅᒡ ᐋᑕ ᐋᑳ ᓂᐦᐋᐤ ᐧᐄᒋᐦᐄᐧᐁᐧᑖᐤ ᑖᓐ ᒉ ᐄᔑ ᐊᑕ ᐱᒥᐸᔨᐦᑖᑲᓄᐧᐃᔨᒡ ᐊᓂᑦᐦ ᐁ ᐊᑕ 

ᓇᓈᑲᑕᐧᐁᔨᐦᑖᑯᐦᒡ ᐊᔅᒌᐦ ᓇᒧᐃ ᐁᔥᑯ ᒉᔥᑎᓈᑎᒡ ᑲᔦᐦ ᐁ ᒪᓯᓈᑌᒡ ᑖᓐ ᐊᓐ ᒉ ᐊᑕ ᐃᔑᓈᑯᐦᒡ ᐊᓐ ᑲᔭᐹ ᒉ ᒌ ᓅᑯᐦᒡ ᑖᓐ ᐁ ᐃᔑᓈᑯᐦᒡ ᐁ 

ᐋᐸᑕᐦᒡ ᐊᓂᑌᐦ ᐋᐦᒋᔫᐦ᙮

4.	 ᐁ ᐧᐄᐦᑖᑯᐦᒡ ᐁ ᐊᑕ ᐃᔅᐸᔨᐦᐄᐧᐁᒡ ᑖᓐ ᐊᓐ ᐁ ᐄᔑ ᑖᐦᑲᐦᐅᐧᐁᒡ ᒉ 	
	 ᒌᐧᐁ ᑲᓇᐧᐋᐸᐦᑖᑲᓄᐧᐃᐦᒡ ᒉ ᐄᔑᑳᐸᐅᐧᐃᔥᑖᑲᓄᐧᐃᐦᒡ

4.1	 ᐊᓐ ᐁ ᐄᔑ ᐸᑯᐦᓭᔦᐦᑖᑯᐦᒡ ᒉ ᐄᔑ ᓂᐦᐄᐸᔨᐦᑖᑲᓄᐧᐃᐦᒡ ᐊᓐ ᒦᓐ ᑳ ᑲᓇᐧᐋᐸᐦᑖᑲᓄᐧᐃᐦᒡ 1 	
	 ᑲᔦᐦ 2
ᐊᓂᑦᐦ ᒉᐄᒥᔅ ᐯᐄ ᒌᐧᐁᑕᓅᑖᐦᒡ ᑯᐦᐯᒃ ᓂᔅᑯᒧᐧᐃᓂᐦᒡ ᑌᑲᔥ ᐧᐄᐦᑖᑯᓐ ᐊᓐ ᐁ ᐄᔑ ᐃᐦᑕᑯᐦᒡ ᐋᐸᑎᓰᐧᐃᓐ ᐁ ᐄᔑ ᐋᐸᑎᓰᓈᓄᐧᐃᐦᒡ 

ᒪᓯᓈᑌᐤ ᐅᑕᐦ 1 ᑲᔦᐦ 2 ᐊᓂᑦᐦ 22 ᑳ ᐃᑎᔥᑌᒡ ᒪᓯᓇᐦᐄᑲᓐ ᐅᑕᐦ ᐁ ᐃᐦᑕᑯᐦᒡ ᒉᐄᒥᔅ ᐯᐄ ᒌᐧᐁᑕᓅᑖᐦᒡ ᑯᐦᐯᒃ ᓂᔅᑯᒧᐧᐃᓂᐦᒡ 

ᐁ ᐃᑎᔥᑌᒡ ᐊᓂᒌ ᑳ ᒫᒨᐊᐱᔥᑕᐦᐧᑳᐤ ᒉ ᒌᐧᐁᑲᓇᐧᐋᐸᐦᑕᐦᐧᑳᐤ ᒣᔑᑯᒻᐦ ᓂᔮᔦᓄᐱᐳᓐᐦ ᑲᔦᐦ ᑲᑕ ᒌ ᐋᐦᒋᔥᑖᑲᓅ ᑖᓐ ᔖᔥ ᐁ 

ᐃᑎᔥᑌᒡ ᒧᐦᒋ ᐁ ᑲᐧᑫᒋᐦᒉᒧᓈᓄᐧᐃᐦᒡ ᐊᓂᑦᐦ ᐊᓂᒌ ᑳ ᒫᒨᐊᐱᔥᑕᐦᐧᑳᐤ ᐊᓂᑦᐦ ᑲᔭᐹ ᐁ ᑲᓇᐧᐋᐸᐦᑕᐦᐧᑳᐤ ᑖᓐ ᔕᔥ ᐁ ᐊᑕ 

ᐃᔅᐸᔨᐦᒡ ᒉᐧᑳᓐ ᒫᒃ ᐁ ᐊᑕ ᐃᔅᐸᔨᐦᐄᐧᐁᒡ ᑲᔦᐦ ᑖᓐ ᐁ ᐄᔑ ᐃᐦᑕᑯᐦᒡ ᑲᔅᒋᐦᐅᐧᐃᓐ ᐁᑯᐦ ᑲᔦᐦ ᑖᓐ ᒉ ᐊᑕ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ 

ᐁ ᒌᐧᐁᑲᓇᐧᐋᐸᐦᑖᑲᓄᐧᐃᐦᒡ ( ᐁ ᒪᓯᓈᑌᒡ 22.5.1 ᑲᔦᐦ 22.5.2)᙮ 

ᐅᔮ ᒣᐧᑳᓃᐱᓅᐲᓯᒻ 2008, ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᒌ 
ᒋᔅᒉᔨᐦᑎᔦᐅᒡ ᑳ ᒫᒨᐊᐱᔥᑕᒥᔨᒡᐦ ᐊᓂᑦᐦ ᒣᓯᓈᑌᔨᒡ 22 ᐊᓂᑦᐦ ᒉᐄᒥᔅ ᐯᐄ ᒌᐧᐁᑕᓅᑖᐦᒡ ᑯᐦᐯᒃ ᓂᔅᑯᒧᐧᐃᓂᐦᒡ ᑖᓂᔫ ᐁ ᐃᑎᔥᑌᔨᒡ 

ᐁ ᐄᔑ ᐸᑯᐦᓭᔦᐦᑖᑯᓂᔨᒡ ᐊᓂᔫ ᐁ ᒌᐧᐁᑲᓇᐧᐋᐸᐦᑖᑲᓄᐧᐃᐧᑳᐤᐦ ᒉ ᐄᔑ ᐃᐦᑕᑯᓂᔨᒡᐦ ᐁ ᐋᐸᑎᓰᓈᓄᐧᐃᒡ ᑲᔦᐦ ᐋᑲ ᒉ ᒌ ᐊᔑᑕᐱᐧᑖᐤ 

ᐁ ᓂᑑᑲᒉᔅᒉᔨᐦᑖᑯᓂᔨᒡ ᑖᓐ ᐁ ᐊᑕ ᑖᐦᑲᐦᐅᐧᐁᔨᒡᐦ᙮ ᐁᐄᔫ ᑲᔦᐦ ᐁ ᒪᓯᓈᑌᒡ 1 ᑲᔦᐦ ᒫᒃ 2 ᐊᔮᐧᑳᐤ ᐁ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ᙮  ᐅᔮ 
2006 ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᒌ ᐧᐄᔓᐧᐁᐅᒡ ᒉ ᐊᑕ ᐃᐦᑑᑖᑲᓄᐧᐃᒡ ᑲᔦᐦ ᒌ 
ᒌᐧᐁᑲᓇᐧᐋᐸᐦᑕᒧᒡ ᑖᓐ ᑳ ᐄᔑ ᐧᐄᔥᑖᑲᓄᐧᐃᔨᒡ ᐁ ᐊᔑᑎᓂᐦᐧᑳᐤ ᑖᓐ ᑳ ᐄᔑ ᐅᔦᔨᐦᑕᒥᔨᒡᐦ ᐅᔫ ᑳ ᒫᒨᐊᐱᔥᑕᒥᔨᒡᐦ (COMEV)  ᑳ ᐄᔑ 
ᓂᑑᒋᔅᒉᔨᐦᑕᒥᔨᒡᐦ ᑖᓐ ᒉ ᐄᔑᑳᐴᔥᑖᒦᑯᐸᓀᓐᐦ ᑲᔦᐦ ᑖᓐ ᔖᔥ ᐁ ᐄᔑ ᐋᐦᒋᐸᔨᐦᒡ ᒉᐧᑳᓐ ᐊᓄᐦᒌᔥ ᑲᔦᐦ ᑖᓐ ᓂᐦᐋᐤ ᑳ ᐊᑕ ᐃᔑᓈᑯᐦᑖᑲᓄᐧᐃᐦᒡ 
ᒉ ᐃᔑᓈᑯᐦᒡ ᐃᔅᑯᓈᒃ ᐅᔮ 1975 ᑳ ᒪᓯᓇᐦᐅᓱᓈᓄᐧᐃᐦᒡ ᒉᐄᒥᔅ ᐯᐄ ᒌᐧᐁᑕᓅᑖᐦᒡ ᑯᐦᐯᒃ ᓂᔅᑯᒧᐧᐃᓐ᙮ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ 
ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᐄᔑ ᑲᓇᐧᐋᐸᐦᑕᒧᒡ ᐊᓐ ᐁ ᓈᓂᑑᑲᒉᔅᒉᔨᐦᑖᑲᓄᐧᐃᐦᒡ ᑖᓐ ᐁ ᐊᑕ ᐄᔑ ᑲᑖᐦᑲᐦᐅᐧᐁᒡ ᑲᔦᐦ ᐁ 
ᒌᐧᐁᑲᓇᐧᐋᐸᐦᑖᑲᓄᐧᐃᐦᒡ ᑖᓐ ᒉ ᐊᑕ ᐃᔑᑳᐴᔥᑖᑲᓄᐧᐃᐦᒡ ᐁᑎᑑ ᒉ ᒌ ᐱᔦᑲᔅᒡ ᒋᔅᒉᔨᐦᑎᔮᑲᓄᐧᐃᐧᑖᐤ ᐄᓅᒡ ᒉ ᒌ ᐧᐄᒋᐦᐄᐧᐁᐧᑖᐤ ᑲᔦᐦ ᒉ ᒌ 
ᐊᒎᓂᑲᓄᐧᐃᐦᐧᑳᐤᐦ ᐁ ᐃᐦᑕᐦᑕᐦᐧᑳᐤ ᒉ ᐄᔑ ᐋᐸᑎᓰᓈᓄᑯᐸᓀ ᐊᓂᑦᐦ ᐁ ᐃᐦᑕᑯᐦᒡ ᐋᐸᑎᓰᐧᐃᓐ ᐋᑳ ᐊᑯᓂᔥᑳᒉᒪᑲᐦᐧᑳᐤᐦ ᐊᓂᑦᐦ ᐁ ᒪᓯᓈᑌᒡ 1 
ᑲᔦᐦ ᒫᒃ 24,ᐊᓐ ᑳ ᐧᐄᔥᑯᔥᑌᔮᒡ ᒣᓯᓈᑌᒡ ᒉ ᐃᐦᑕᑯᐦᒡ ᐋᐸᑎᓰᐧᐃᓐ ᐊᓂᑦᐦ ᐁ ᐅᐦᒋ ᐧᐄᐸᔨᐦᑖᑲᓄᐧᐃᐦᐧᑳᐤᐦ ᐅᔫ ᑳ ᒫᒨᐊᐱᔥᑕᒥᔨᒡᐦ (COMEV)  
ᒧᒄ ᐁ ᐊᑕ ᐃᑎᔥᑳᑑᐦᐧᑳᐤᐦ ᐋᐸᑎᓰᐧᐃᓐᐦ᙮

ᐊᓐ ᐧᐁᐦᒋ ᑖᐦᒋᔥᑲᐧᐋᑦ ᒋᓭᐅᒋᒫᐤᐦ ᐁ ᐋᐸᑎᓰᓈᓄᐧᐃᐦᒡ ᐁ ᐃᐦᑕᑯᐦᒡ ᒉ ᒌ ᐄᔑ ᐱᒥᐸᔩᐦᑖᑲᓄᐧᐃᐦᒡ ᐊᓐ ᐊᔅᒌᐦᒡ ᑲᔦᐦ ᐋᔅᒌᐦ ᑳ ᑲᓇᐧᐁᔨᑖᑲᓄᐧᐃᐦᐧᑳᐤ 
ᐋᐸᑎᓰᓲᒡ ᒌ ᐧᐄᐦᑕᒧᐧᐁᐅᒡ ᐅᔫ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᐅᔫ ᐧᐁᐦᒋ ᑖᐦᒋᔥᑲᐧᐋᑦ 
ᒋᓭᐅᒋᒫᐤᐦ ᐁ ᐋᐸᑎᓰᓈᓄᐧᐃᐦᒡ ᐁ ᐃᐦᑕᑯᐦᒡ ᒉ ᒌ ᐄᔑ ᐱᒥᐸᔩᐦᑖᑲᓄᐧᐃᐦᒡ ᐊᔅᒌᐦᒡ MDDEP ᔖᔥ ᐁ ᒌ ᒋᔅᑖᐸᑎᓰᐧᑖᐤ ᐁ ᐧᐄᑖᐸᑎᓰᒫᐧᑖᐤ 
ᑖᓂᔫ ᑯᑕᒃᐦ ᐁ ᐊᑕ ᒫᒨᐊᐱᔥᑕᒥᔨᒡᐦ ᐊᓐ ᐁ ᑲᓇᐧᐋᐸᐦᑖᑲᓄᐧᐃᐦᒡ ᐊᓂᒌ ᑳ ᒫᒨᐊᐱᔥᑕᐦᐧᑳᐤ ᑳ ᐄᔑ ᐅᔦᔨᐦᑕᐦᒪᐦᐄᑯᐧᑖᐤ᙮ ᐁᑯᐦ ᐆ ᐁ 
ᑲᓇᐧᐋᐸᐦᑖᑲᓄᐧᐃᐦᒡ, ᐆ ᒋᓭᐅᒋᒫᐤ ᐅᑕᐦ ᑳᓇᑖ ᑳ ᐸᒪᐸᔨᐦᐋᑦ ᐄᓅᐤᐦ ᑲᔦᐦ ᒌᐧᐁᑕᓅᐧᐃᑖᐦᒡ ᒌ ᐧᐄᐦᑕᒻ ᒉ ᐧᐄᒋᑳᐳᔥᑕᐧᐋᑦ ᐊᓂᔫᐦ ᒉᐄᒥᔅ ᐯᐄ ᑳ 
ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᑳ ᐄᔑ ᐸᑯᐦᓭᔨᐦᑕᒥᔨᒡᐦ᙮ ᐁᑯᐦ ᐆ ᒋᓭᐅᒋᒫᑲᓐ ᐅᑌᐦ ᐄᓅᐤᐦ ᐁ ᐃᐦᑖᔨᒡᐦ ᒌ ᐃᐧᑌᐤ 
ᒉ ᐸᒋᔅᑕᓇᐦᒃ ᐊᑕᔨᒧᐧᐃᓐ ᐊᓂᔫᐦ ᑯᑕᒃᐦ ᑳ ᒫᒨᐊᐱᔥᑕᒥᔨᒡᐦ ᒉ ᒌ ᐅᔥᑳᔨᒡᐦ ᐊᓂᑦᐦ ᐁ ᐊᑕ ᒪᐃᓈᑌᔨᒡ 1 ᑲᔦᐦ ᒫᒃ 2᙮ ᐆ ᒫᒃ ᒉ ᐊᑕ ᐃᔅᐸᐦᑖᔮᒡ 
ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᑲᑕ ᓇᓈᑲᒋᔥᑖᐅᒡ ᑖᓂᔫ ᐊᓂᔫ ᒉ ᐄᔑ ᐋᐸᑎᓂᔨᒡ ᑳ ᐄᔑ 
ᐸᑯᐦᓭᔨᐦᑖᑲᓄᐧᐃᔨᒡ ᑳ ᐧᐄᔥᑖᑲᓄᐧᐃᒡ᙮

4.2	 ᒉ ᐄᔑ ᐱᒥᓂᑲᓄᐧᐃᐦᐧᑳᐤᐦ ᐊᔅᒌᐦᒡ ᐁ ᐄᔑ ᒪᔅᑲᐧᐋᐦᑖᑲᓄᐧᐃᐦᒡ ᐁ ᐄᔑ ᐋᐸᑎᐦᓰᓈᓄᐧᐃᐦᒡ

ᐊᓐ ᑳ ᐸᑯᓭᔨᐦᑖᑲᓄᐧᐃᐦᒡ ᒉ ᐃᔑᓈᑯ᙮ᒡ ᐊᓂᑦᐦ ᐧᐋᐦ ᐋᐦᒋᔥᑖᑲᓄᐧᐃᐦᒡ ᐁ ᒪᓯᓈᑌᒡ 1 ᑲᔦᐦ 2, ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ 
ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᒌ ᐊᔨᐧᒣᐅᐦᐄᑰᒡ ᐁᑎᑑ ᐊᔮᐧᑳᐤ ᒉ ᒌ ᐄᔑ ᓈᓂᑑᑲᒉᔅᒉᔨᐦᑖᑲᓄᐧᐃᐦᒡ ᐊᓐ ᐊᔅᒌᐦᒡ ᐁ ᐄᔑ 
ᒪᔅᑲᐧᐋᐦᑖᑲᓄᐧᐃᐦᒡ ᐁᔥᑯ ᐁᑳ ᐃᔑᓈᑯᐦᒡ ᒉ ᐋᐸᑎᓰᓈᓄᐧᐃᐦᒡ ᒫᒃ ᐁᑳ ᒉ ᒌ ᐃᐦᑕᑯᓐ ᐊᓐ ᐁ ᐋᐸᑎᓰᓈᓄᐧᐃᐦᒡ᙮ ᐊᓂᑦᐦ ᐊᓄᐦᒌᔥ ᐁ ᒪᓯᓈᑌᒡ 
ᐊᓐ ᐊᔅᒌᐦ ᐁ ᐄᔑ ᒪᔅᑲᐧᐋᐦᑖᑲᓄᐧᐃᐦᒡ ᓇᒧᐃ ᒪᓯᓈᑌᐤ ᐊᓂᑦᐦ 1 ᑲᔦᐦ 2 ᐁ ᐃᑎᔥᑌᒡ ᒧᒄ ᒫᒃ ᐁᐅᒄ ᐅᒌ ᐊᓂᑦᐦ ᐁ ᐅᐦᒋ ᐧᐄᐸᔨᐦᑖᑲᓄᐧᐃᐦᐧᑳᐤᐦ 
ᐅᔫ ᑳ ᒫᒨᐊᐱᔥᑕᒥᔨᒡᐦ (COMEV)  ᒧᒄ ᐁ ᐊᑕ ᐃᑎᔥᑳᑑᐦᐧᑳᐤᐦ ᐋᐸᑎᓰᐧᐃᓐᐦ ᒉ ᐅᔦᔨᑕᐦᐧᑳᐤ ᒉ ᐋᐸᑎᓂᐧᑫ ᐊᓐ ᑖᓐ ᐁ ᐄᔑ ᑖᐦᑲᐦᐅᐁᒡ ᑳ 
ᓈᓂᑑᑲᒉᔅᒉᔨᐦᑖᑲᓄᐧᐃᐦᒡ᙮ ᐊᓐ ᒫᒃ ᐁ ᐃᑎᔥᑌᒡ ᒉ ᒌ ᐄᔑ ᑲᓇᐧᐋᐦᐹᑲᓄᑯᐸᓀ ᐊᓂᒌ ᑳᓃᑳᓂᔥᑲᐦᐧᑳᐤ ᐁᐅᒄ ᒉ ᐄᔑ ᓂᔅᑯᒧᐧᑖᐤ ᑖᓐ ᑳ ᐄᔑ 
ᐅᔦᔨᐦᑕᒥᔨᒡ ᐅᔫ ᐊᓂᑦᐦ ᐁ ᐅᐦᒋ ᐧᐄᐸᔨᐦᑖᑲᓄᐧᐃᐦᐧᑳᐤᐦ ᐅᔫ ᑳ ᒫᒨᐊᐱᔥᑕᒥᔨᒡᐦ (COMEV)  ᒧᒄ ᐁ ᐊᑕ ᐃᑎᔥᑳᑑᐦᐧᑳᐤᐦ ᐋᐸᑎᓰᐧᐃᓐᐦ᙮

ᐋᑖ ᒫᒃ ᒉᑳᑦ ᒥᓯᐧᐁ ᐊᓐ ᐊᔅᒌᐦᒡ ᐁ ᐄᔑ ᒪᔅᑲᐧᐋᐦᑖᑲᓄᐧᐃᐦᒡ ᐁ ᐄᔑ ᐋᐸᑎᐦᓰᓈᓄᐧᐃᐦᒡ ᐁ ᐄᒉᓂᑲᓄᐧᐃᐦᒡ ᐊᓂᑦᐦ ᐁ ᑲᓇᐧᐋᐸᐦᑖᑲᓄᐧᐃᐦᒡ 
ᐁ ᐊᑕ ᐄᔑ ᑖᐦᑲᐦᐅᐧᐁᒡ, ᐊᓐ ᐁ ᒨᓂᐦᐄᑳᓄᐧᐃᐦᒡ ᓈᔥᑖᐧᐯᐦ ᒥᔥᑕᐦᐄ ᐃᐦᑑᑖᒉᒪᑲᓐ ᐁ ᐹᐱᑯᔅᑲᒥᒋᐱᒋᑳᓄᐧᐃᐦᒡ ᑲᔦᐦ ᐁ ᐸᑎᔅᑲᐦᐄᑳᓄᐧᐃᐦᒡ 
ᑲᔦᐦ ᒫᒃ ᐸᓯᔅᒎᑲᐦᐄᑲᓐᐦ ᐁ ᐅᔑᐦᑖᑲᓄᐧᐃᐦᐧᑳᐤᐦ ᐁᐅᒄ ᒫᒃ ᐆ ᓈᔥᑖᐧᐯᐦ ᒥᔥᑕᐦᐄ ᑲᑕ ᐄᔑ ᑖᐦᑲᐦᐄᒉᐸᔫ ᐊᔅᒌᐦᒡ ᑲᔦᐦ ᐊᓂᑦᐦ ᐱᒫᑎᓰᐧᐃᓂᐦᒡ ᐁ 
ᐃᐦᑖᓅᐦᒡ᙮ ᐃᔅᑯᓈᒃ ᐅᔮ 2004 ᐊᓂᑌᐦ ᐄᔑ 2007, ᔖᔥ 250 ᐁ ᒌ ᐃᐦᑕᐦᑕᐦᐧᑳᐤᐦ ᔖᔥ ᐁᒌ ᐃᔥᐱᔥ ᓅᑎᓯᓈᓄᐧᐃᐦᒡ ᐅᑕᐦ ᐆ ᒉᐄᒥᔅ ᐯᐄ ᐄᓅᐤ 
ᐊᔅᒌᐦᒡ, ᓈᔥᑖᐧᐯᐦ ᒋᔅᑕᒫᐅᐧᐃᓐ ᑖᓐ ᐋᓐ ᐁ ᐃᔥᐱᔥ ᒥᔥᑕᑖᐦᑲᐦᐄᒉᐸᔨᐦᒡ ᐅᔫᐦ ᐁ ᐋᐸᑎᓰᓈᓅᐦᒡ᙮ 

ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᓈᔥᒡ ᒥᔥᑕᐦᐄ ᒌ ᐋᐸᑎᔒᔥᑕᒧᒡ ᐁ ᐄᔑ ᓂᑕᐧᐋᐦᑖᐧᑖᐤ 
ᐊᓂᑦᐦ ᒉ ᒌ ᐱᔦᑲᔅᒡ ᓂᓯᑐᐦᑖᑲᓅᐦᒡ ᑖᓐ ᐁ ᐄᔑ ᒪᔅᑲᐧᐋᑖᑲᓄᐧᐃᔨᒡ ᐁ ᐄᔑ ᑖᐦᑲᐦᐄᒉᐸᔨᐦᒡ ᐊᓐ ᐁ ᓅᑎᓯᓈᓄᐧᐃᐦᒡ, ᐧᒣᐦᒋ ᐊᓐ ᒉ ᒌ ᐃᐦᑕᑯᐦᒡ 
ᐁ ᓂᑕᐧᐋᐦᑖᑲᓄᐧᐃᐦᒡ ᐊᓐ ᐁ ᐋᐸᑎᓰᓈᓄᐧᐃᐦᒡ ᐁ ᐧᐋᐧᐄᐦᑕᒫᑳᓄᐧᐃᐦᒡ ᑖᓐ ᒉ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ ᐁ ᐋᐸᑎᓰᓈᓄᐧᐃᐦᒡ, ᒉ ᐄᔑ ᐋᐸᑕᐦᒡ 
ᐊᔅᒌᐦ ᑲᔦᐦ ᒉ ᐄᔑ ᓇᓈᑲᑕᐧᐁᔨᐦᑖᑯᐦᒡ ᑖᓐ ᐁ ᐊᑕ ᐄᔑ ᑖᐦᑲᐦᐅᐧᐁᒡ᙮ ᒦᓐ ᐊᓐ ᐁ ᐊᑕ ᒪᓯᓈᑌᒡ ᐊᓐ ᒫᐦᒋᔅᑕᐃ ᐧᐄᐦᑖᑯᓐ ᐁ ᐧᐄᔥᑖᑲᓄᐧᐃᐦᒡ 
ᐊᓐ ᐁ ᓇᓈᑲᑕᐧᐁᔨᐦᑖᑯᐦᒡ ᐊᓐ ᐁ ᓅᑎᓯᓈᓅᐦᒡ ᐁ ᐃᐦᑕᑯᐦᒡ ᐁ ᒌ ᒥᔫᐸᔨᐦᒡ ᐊᓐ ᑳ ᐄᔑ ᓈᓂᑑᑲᒉᔅᒉᔨᐦᑖᑲᓅᐦᒡ ᑖᓐ ᐁ ᐊᑕ ᐄᔑ ᑖᐦᑲᐦᐅᐧᐁᒡ, 

4. ᐊᓐ ᒪᓯᓇᐦᐄᑲᓐ ᑳ ᐸᒋᔅᑕᓇᑲᓄᐧᐃᒡᐦ ᑖᓐ ᐁ ᐊᑕ ᐄᔑ ᐸᑯᐦᓭᔨᐦᑖᑯᐦᒡ ᒉᐧᑳᓐ ᐃᐦᑕᑯᓐ ᒉ ᒌ ᐧᐄᐦᑯᒋᔥᑖᔦᒄ 
ᐊᓂᑦᐦ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᐁ 
ᐱᐦᑌᐸᔨᔭᓐ ᑳ ᐅᔑᐦᑖᑲᓄᐧᐃᐦᒡ ᒪᓯᓇᐦᐄᑲᓐ ᐁ ᐃᑎᔥᑌᒡᐧᐁ ᐊᑕ ᐅᔥᑳᒡ 22 ᒣᓯᓈᑌᒡ᙮

ᒧᒄ ᒫᒃ ᐁᑳ ᑌᑲᔥ ᐁᔥᑯᐦ ᐃᐦᑕᑯᐦᒡ ᑲᔦᐦ ᒉ ᒌ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ ᒉ ᒌ ᐃᐦᑕᑯᐦᒡ ᐁ ᒪᔅᑰᐦᑖᑲᓄᐧᐃᐦᒡ ᑖᓐ ᒉ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ ᒉ 
ᐃᔥᐱᐦᔖᒡ ᐊᓂᑦᐦ ᐁ ᐋᐸᑎᓰᓈᓄᐧᐃᐦᒡ ᐁᐄᔫ ᒉ ᓇᓈᑲᑕᐧᐁᔨᐦᑖᑯᐦᒡ ᑖᓐ ᐁ ᐊᑕ ᐃᔅᐸᔨᐦᐄᐧᐁᒡ ᐊᓐ ᐁ ᐊᑕ ᐄᔑ ᑖᐦᑲᐦᐅᐧᐁᒡ ᑖᓂᑦᐦ ᐊᓂᑦᐦ 
ᐁ ᐊᑕ ᐋᐸᑎᓰᓈᓄᐧᐃᐦᒡ ᑲᔦᐦ ᒉ ᒌ ᒉᔥᑎᓈᑎᐦᒡ ᒥᓯᐧᐁ ᒉ ᔑ ᒋᔅᒉᔨᐦᑏᐧᐋᓅᐦᒡ ᐊᓂᑌᐦ ᐄᔑ ᐄᓅᐤ ᐊᔅᒌᐦᒡ᙮

4.3	 ᐁ ᐃᒉᓂᑲᓄᐧᐃᐦᐧᑳᐤᐦ ᐊᓐ ᒉ ᐋᐸᑎᓰᐦᑲᐦᑖᑲᓅᑯᐸᓀ ᐧᐁᓵ ᒥᔥᑕᐦᐄ ᐁ ᑖᐦᑲᐦᐅᐧᐁᒡ 

ᐁ ᐃᐦᑕᑯᐦᒡ ᒉ ᐄᔑ ᓇᓈᑲᒋᔥᑖᑲᓅᑯᐸᓀ ᒉ ᐄᔑ ᑲᓇᐧᐋᐸᐦᑖᑲᓅᑯᐸᓀ ᐊᓂᑦᐦ ᐁ ᐅᐦᒋ ᐋᐸᑎᓰᑲᐦᑖᑲᓄᐧᐃᐦᒡ ᐊᓐ ᑖ ᐁ 
ᐃᔥᐱᔥ ᑖᐦᑲᐦᐅᐧᐁᒡ ᐁ ᓂᑕᐧᐋᐦᑖᑲᓄᐧᐃᐦᒡ ᑲᔦᐦ ᒦᓐ ᐁ ᒌᐧᐁ ᑲᓇᐧᐋᐸᐦᑖᑲᓄᐧᐃᐦᒡ, ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ 
ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᒌ ᐋᑕᐧᐁᔨᐦᑕᒧᒡ ᑖᓐ ᑳ ᐄᔑ ᐅᔦᔨᐦᑖᑲᓄᐧᐃᒡ ᑲᔦᐦ ᐁᒌ ᐃᔑᓈᑯᐦᒡ ᐁᑳ ᐄᔑ ᓂᐦᐋᑎᐦᒡ 
ᐊᓐ ᐁ ᓇᓈᑲᑕᐧᐁᔨᐦᑖᑯᐦᒡ ᐊᔅᒌᐦ ᑲᔦᐦ ᑖᓐ ᒉ ᐊᑕ ᐄᔑ ᑲᑲᓅᔥᑳᒉᒪᑲᓂᑯᐸᓀ᙮
 
4.3.1	 ᐧᕌᐸᕐᑦ ᐧᐹᔨᑦ ᑳ ᑲᓇᐧᐁᔨᐦᑖᑯᐦᒡ ᐊᔅᒌᐦ

ᐅᔮ 2007 ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᒌ ᒪᓯᓇᐦᐊᒧᐧᐁᐅᒡ ᑎᐯᔨᐦᒋᒉᓲ ᐊᓂᔫ ᐁ 
ᐋᐸᑎᔒᔥᑕᒥᔨᒡᐦ ᐁᒌ ᐃᐧᑌᐧᑖᐤ ᐁ ᐄᑦ ᐸᑯᐦᓭᔨᐦᑕᐦᐧᑳᐤ ᐊᓐ ᐧᐋᐦ ᒋᐦᒋᐸᔨᐦᑖᑲᓄᐧᐃᐦᒡ ᐧᕌᐸᕐᑦ ᐧᐹᔨᑦ ᐊᔅᒌᐦ ᐧᐋᐦ ᑲᓇᐧᐋᒋᔥᑖᑲᓄᐧᐃᐦᒡ ᐊᓂᑌᐦ 
ᒉ ᐄᔑ ᐸᒋᔅᑕᓇᑲᓄᐧᐃᐦᒡ 22 ᒣᓯᓈᑌᒡ ᑖᓐ ᐁ ᐄᔑ ᑖᐦᑲᐦᐄᒉᐸᔨᐦᒡ ᐊᔅᒌᐦᒡ ᑲᔦᐦ ᑖᓐ ᒥᓐ ᒉ ᐄᔑ ᒌᐧᐁᑲᓇᐧᐋᐸᐦᑖᑲᓄᐧᐃᐦᒡ᙮ ᐊᓂᑦᐦ ᐁ 
ᐧᐊᓂᔅᐧᑳᒡ 2 ᐁ ᐃᐦᑕᑯᐦᒡ ᐅᔅᑯᑕᒻ ᓵᑲᐦᐄᑲᓂᐦᑳᓂᐦᒡ ᐁ ᐃᑕᑯᐦᒡ ᐁ ᒌᐦᑳᔮᐸᒫᑲᓄᐧᐃᐦᐧᑖᐤ ᑖᓂᒌ ᐊᓂᒌ ᑳ ᐯᒋ ᐋᐸᑎᓰᐧᑖᐤ ᐅᑌᐦ ᐄᔑ ᐅᑖᐦᒡ 
1970᙮ ᐧᐁᔅ ᐊᓂᔫ ᓅᐦᒋᒦᐅᒣᔅᑲᓈᐦᑳᓐᐦ ᑳ ᐅᔑᐦᑖᑲᓄᐧᐃᐦᐧᑳᐤᐦ ᐊᓂᑌᐦ ᐊᓐ ᐊᔅᒌᐦ ᑳᑲᓇᐧᐁᔨᐦᑖᑯᐦᒡ ᑲᑕ ᑖᐦᑲᐦᐅᑰᐧᐃᐦᒡ ᑖᓂᑦᐦ ᐊᓂᑦᐦ ᐁ 
ᐊᑕ ᐲᐦᑌᐸᔨᓂᔨᒡ ᐅᑕᔅᒌᐧᐋᐦᒡ ᑲᔦᐦ ᒫᒃ ᓇᒧᐃ ᑲᑕ ᒌ ᓂᑑᐦᐅᐧᐃᒡ ᐊᓂᑦᐦ ᒣᐧᑳᒡ ᐁ ᐋᐸᐦᐄᑲᓄᐧᐃᐦᐧᑳᐤᐦ ᐅᔫᐦ ᓅᐦᒋᒦᐅᒣᔅᑲᓈᐦᑳᓐᐦ᙮ 

ᐅᔮ ᒣᐧᑳᓃᐱᓅᐲᓯᒻ, ᐊᓂᒌ ᑎᐯᔨᐦᒋᒉᓰᓈᐦᒡ ᑳ ᐋᐸᑎᔒᔥᑕᐦᐧᑳᐤ ᒌ ᐧᐄᐦᑕᒧᐧᐁᐅᒡ ᐊᓂᔫᐦ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ 
ᐊᔅᒌ ᐧᐄᔔᐧᐁᐧᐄᓂᔫ ᐊᓂᔫᐦ ᐧᐁᐦᒋ ᑖᐦᒋᔥᑲᐧᐋᑦ ᒋᓭᐅᒋᒫᐤᐦ ᐁ ᐋᐸᑎᓰᓈᓄᐧᐃᐦᒡ ᐁ ᐃᐦᑕᑯᐦᒡ ᒉ ᒌ ᐄᔑ ᐱᒥᐸᔩᐦᑖᑲᓄᐧᐃᐦᒡ ᐊᔅᒌᐦᒡ MDDEP 
ᐁᒌ ᐃᔦᔅᑯᐧᐄᐦᑲᒥᔨᒡᐦ ᐁ ᒋ ᐄᔑ ᐧᐄᔓᐧᐁᔨᒡᐦ ᐊᓂᑦᐦ ᒉ ᒌ ᔮᔨᑎᓂᔨᒡ ᑖᓐ ᐁ ᐃᑕᐸᑦ ᐊᓂᔫ ᐧᕌᐸᕐᑦ ᐧᐹᐃᑦ ᐊᔅᒌᐦ ᑳᑲᓄᐧᐋᒋᔥᑖᑲᓄᐧᐃᐦᒡ 
ᐁᑳ ᐅᐦᒋ ᐧᐄᔥᑖᑲᓄᐧᐃᐦᒡ ᐊᔅᒌᐦ ᐁᑯᐦ ᒫᒃ ᓇᒧᐃ ᐄᔑ ᑖᐦᑲᐦᐅᑌᐤ ᐊᓂᑌᐦ ᑯᑕᒃ ᐊᔅᒌᐦ ᐁ ᑲᓇᐧᐁᔨᐦᑖᑯᐦᐧᑳᐤᐦ ᐊᓂᑦᐦ ᐁ ᑲᓇᐧᐋᐸᐦᑖᑲᓄᐧᐃᐦᒡ 
ᑳ ᐁ ᐃᔥᐱᔥ ᑖᐦᑲᐦᐅᐧᐁᒡ ᐊᔅᒌᐦ᙮ ᐊᓂᔫ ᐧᐄ ᐁ ᐄᔑᑳᐴᔥᑕᐦᒃᐦ ᐃᐦᑕᑯᓂᔫ ᐁ ᐄᔑ ᑲᐧᑫᒋᐦᒉᒧ ᐅᐦᔫ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ 
ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᑖᓐ ᒉ ᐄᔑ ᓇᓈᑲᑕᐧᔦᐦᑕᒧᐧᐋᑯᐸᓀ ᐧᐄᐧᐋᐤ ᒉ ᐄᔑ ᓂᔅᐧᑫᐅᔑᐄᐧᐁᐧᐋᑯᐸᓀᓂᒋ ᐊᓂᔫ ᒉ ᐊᑕ ᐃᐦᑕᑯᓂᔨᒡ 
ᐁ ᐋᐸᑎᓰᓈᓄᐧᐃᒡ ᒉ ᐄᔑ ᓂᓂᑕᐧᐋᐦᑖᑲᓄᐧᔨᒡ ᐁ ᐃᔅᐸᔨᓂᔨᒡᐦ᙮ ᐁᑯᐦ ᐆ ᐧᐄ ᐧᕌᐸᕐᑦ ᐧᐹᔅᑦ ᐊᔅᒌᐦ ᐁ ᑲᓇᐧᐋᐸᐦᑖᑲᓄᐧᐃᐦᒡ ᐊᓂᒌ ᐊᓂᑦᐦ 
ᑳ ᐋᐸᑎᔒᔥᑕᐦᐧᑳᐤ ᒌ ᓂᔅᑯᒨᐧᐃᒡ ᐁ ᒌ ᐄᔑ ᐅᔦᔨᐦᑕᐦᐧᑳᐤ ᐊᓐ ᐊᔅᒌᐦ ᐁᑳ ᒉ ᒌ ᐃᐦᑕᑯᐦᒡ ᐊᓐ ᒉ ᒌ ᓂᑑᑲᒉᔅᒉᔨᐦᑕᑲᓄᐧᐃᐦᒡ ᑖᓐ ᒉ ᐄᔑ 
ᑖᐦᑲᐦᐅᐧᐁᒡ    

ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᐄᔑ ᑖᐦᐧᐯᑕᒧᒡ ᒨᔥ ᒉ ᒌ ᓈᑲᓂᑑᑲᒉᔅᒉᔨᐦᑖᑲᓄᐧᐃᒡ 
ᐃᔥᑯᑕᒃ ᐁ ᐃᐦᑕᑯᐦᒡ ᐊᓂᑦᐦ ᐁ ᐋᐸᑎᓰᓈᓅᐦᒡ ᑖᓂᔫᐦ ᐊᓂᔫ ᓈᔥᒡ ᒥᔥᑕᐦᐃ ᒉ ᑖᐦᑲᐦᐅᐧᐁᐦᐧᑳᐤ ᐊᔅᒌᐦᒡ ᑲᔦᐦ ᐊᓂᑦᐦ ᐄᓃᓈᐦᒡ ᑎᒫᑎᓰᐧᐃᓂᐦᒡ 
ᑲᔦᐦ ᒦᓐ ᒉ ᒌ ᑲᓇᐧᐋᐦᐸᑖᑲᓄᐧᐃᐦᒡ ᑖᓐ ᐊᓐ ᑳ ᐄᔑ ᐊᔨᐧᒣᐅᐦᐄᐧᐁᒡ ᐊᓂᑦᐦ ᒫᒨ ᒉ ᒌ ᐋᐸᑎᔒᔥᑖᑲᓄᐧᐃᐦᒡ ᑲᔦᐦ ᒉ ᒌ ᐋᐸᑎᓂᔨᒡ ᑖᓐ 
ᐃᑌᔨᐦᑕᒪᐦᐄᐧᐁᒡ ᒉ ᒌ ᐃᔑᓈᑯᐦᒡ᙮ ᐅᔮ ᐱᓈᔅᒌᐅᐲᓯᒻ ᐊᓂᒌ ᑳᒫᒨᐊᐱᔥᑕᐦᐧᑳᐤ ᒌ ᑲᐧᑫᒋᒣᐅᒡ ᓂᑑᐦᐅᐧᐃᓂᔫ ᑲᔦᐦ ᐁ ᓅᑕᒣᓵᓄᐧᐃᒡ ᐁᑯᐦ ᒫᒃ ᐁ 
ᓂᑑᐦᔫᓈᓄᐧᐃᒡ ᑳ ᐋᐸᑎᔒᔥᑕᒥᔨᒡ ᐁ ᒫᒨᐊᐱᔥᑕᒥᔨᒡᐦ ᑖᓐ ᐁ ᐃᑌᔨᐦᑕᒪᐦᐄᑯᔨᒡ ᐊᓂᔫ ᐁ ᐄᔑ ᑖᐦᑲᐦᐅᑌᔨᒡ ᐊᓂᔫ ᐧᕌᐸᕐᑦ ᐧᐹᔨᐃᑦ ᐊᔅᒌᐦ 
ᑳ ᐧᐄᐦ ᑲᓅᐦᑖᑲᓄᐧᐃᐦᒡ ᒉ ᒌ ᐊᔮᐧᑖᐤ ᑲᔅᒋᐦᐅᐧᐃᓂᔫ ᐅᒌ ᐄᓅᒡ ᒉ ᒌ ᓂᑑᐦᐅᐧᑖᐤ ᐊᓂᑦᐦ ᐁ ᒪᓯᓈᑌᔨᐦᒡ ᐧᐄᔓᐧᐁᐧᐊᓂᐦᒡ 24 ᐁ ᐃᑎᔥᑌᒡ᙮  

4.3.2	 ᓅᑖᐦᑕᐧᑫᐤ ᒣᔅᑲᓅᐦ

ᐊᓐ ᑳᓃᑳᓂᐱᔥᑕᐦᒃᐦ ᐊᔅᒌᐦᒡ ᒉᐧᑳᓐ ᐁ ᐊᑕ ᐃᐦᑕᑯᐦᒡ ᐅᑌᐅᐦᒡ ᐄᓅᐤ ᑎᐯᔨᐦᒋᒉᓰᓈᐦᒡ ᐅᔮ ᐱᓈᔅᒌᐅᐲᓯᒻᐦ 2008 ᒌ ᓂᒋᔥᑲᐧᐁᐤ ᐅᔫᐦ ᒉᐄᒥᔅ 
ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᐁ ᐊᔨᐧᒣᐅᐦᐄᑯᐧᑖᐤ ᒉ ᒌ ᐅᔦᔨᐦᑖᑯᐦᒡ ᒣᔅᑲᓅ ᒉ ᒌ ᐅᔑᐦᑖᑲᐧᐃᐦᒡ 
ᑲᔦᐦ ᒉ ᐱᒋᔅᑕᓇᑲᓄᐧᐃᐦᒡ ᐊᓂᑦᐦ ᒣᓯᓈᑌᒡ 22 ᑖᓐ ᒉ ᐄᔑ ᑖᐦᑲᐦᐄᒉᐸᔨᐦᒡ ᑲᔦᐦ ᑖᓐ ᒋᐸᐦ ᐊᑕ ᐄᔑ ᒌᐧᐁᑲᓇᐧᐋᐸᐦᑖᑲᓅ᙮ ᐊᓂᑦᐦ ᐁ ᐅᐦᒋ 
ᐃᐦᑕᑯᐦᒡ ᐊᓂᒌ ᑳ ᓅᑖᐦᑕᐧᑫᐧᑖᐤ ᐅᑌᐦ ᔑᐳᑯᒨ ᐧᔖᓂᒋᔦᐃ ᒌ ᓂᑕᐧᐁᔨᐦᑕᒧᒡ ᐅᔫ ᒣᔅᑲᓈᔫ ᐊᓂᑌᐦ ᒉ ᒌ ᐃᑕᔑᒧᔨᒡ ᑖᔥᒋᐳᒋᑲᓂᐦᒡ᙮ ᐆ 

ᒫᒃ ᒣᔅᑲᓅ ᓂᑯᐧᑖᔥᒡ ᓂᑑᐆᐦᔅᒌᐦ ᒋᐸᐦ ᑖᐦᑲᐦᐅᑌᐤᐦ ᑲᔦᐦ 150 ᒋᐸᐦ ᐃᔅᑯᐦᔑᒨ᙮ ᐊᓐ ᒫᒃ ᒉᔥᑎᐱᔥᑕᐦᒃ 24 ᒋᐸᐦ ᐅᔥᒋᐦᑖᐤ ᒣᔅᑲᓅᐦᒡ ᐁ 
ᐅᔥᑳᔨᒡᐦ ᑲᔦᐦ ᑯᑕᒃᐦ ᒋᐸᐦ ᐧᐊᐧᐁᔥᑖᑲᓅᐦ ᐅᔦᔥ ᒫᒃ 125 ᑳᑕᐦᐧᑳᒡ ᑎᐸᐦᐄᑲᓐ ᒋᐸᐦ ᐃᔅᐧᑳᐤ᙮  ᐋᑕ ᒫᒃ ᐊᓐ ᔑᐳᑯᒨ ᐧᔖᓂᒋᔦᐃ ᐁᒌ ᐃᐧᑌᑦ ᐁᒌ 
ᐊᔨᒨᑕᒧᐧᐋᑦ ᐊᓂᔫᐦ ᐧᐁᒉᐦᒡ ᐧᐁᓂᑑᐦᐅᔅᒌᔭᒡᐦ ᑖᓐ ᐊᓂᔫ ᐁ ᐃᑎᔥᔨᒡ ᐊᓂᑦᐦ ᑳ ᐅᔥᑳᒡ ᓅᒻ ᓂᔅᑯᒧᐧᐃᓂᐦᒡ ᐅᒌ ᑯᐦᐯᒃ ᑎᐯᔨᐦᒋᒉᓰᓈᐦᒡ ᐁᑯᐦ 
ᒫᒃ ᐄᓅᒡ ᐅᑕᐦ ᑯᐦᐯᒃ (ANRQC), ᐊᓂᒌ ᐄᓅᒡ ᐅᑌᐦ ᐅᒉᐳᑯᒨ ᒌ ᓂᑕᐧᐁᔨᐦᑕᒧᒡ ᒉ ᒋᔅᒉᔨᐦᑎᔮᑲᓄᐧᐃᐧᑖᐤ ᑖᓂᑦᐦ ᐧᐁᔥᑖᐸᔨᐦᐄᐧᐁᒡ ᐊᓂᑦᐦ 
ᒣᓯᓈᑌᒡ ᐅᒌ ᑳ ᐧᐄᔥᑖᐧᑖᐤ ᑳ ᐅᔥᑳᒡ ᓅᒻ ᓂᔅᑯᒧᐧᐃᓂᐦᒡ ᐅᒌ ᑯᐦᐯᒃ ᑎᐯᔨᐦᒋᒉᓰᓈᐦᒡ ᐁᑯᐦ ᒫᒃ ᐄᓅᒡ ᐅᑕᐦ ᑯᐦᐯᒃ (ANRQC) ᒉ ᒌ ᐋᐸᑎᓂᔨᒡ᙮

ᐊᓐ ᑳᓃᑳᓂᔥᑲᐦᒃ ᐁ ᐋᐸᑎᔒᔥᑕᐦᒃᐦ ᑳ ᐅᔑᐦᑖᑲᓄᐧᐃᒡ ᐅᔫ ᒣᔅᑲᓈᔫ ᒌ ᐃᒉᓇᒻ ᒉ ᒌ ᓈᓂᑑᑲᒉᔅᒉᔨᐦᑖᑲᓄᐧᐃᒡ ᐊᔅᒌᔫ ᐁ ᐃᐧᑌᑦ ᐊᓂᑌᐦ ᐁ 
ᓅᑖᐦᑕᐧᑳᓄᐧᐃᒡ ᐁᐅᒄ ᐊᓂᒌ ᒋᐸᐦ ᓈᓂᑑ ᑲᒉᔅᒉᔨᐦᑕᒧᒡ ᐃᔥᐃᐦᔖᑦ ᐧᐄ ᒉ ᒌ ᓈᓂᑑᑲᒉᔅᒉᔨᐦᑕᐦᒃ ᐁᑯᐦ ᒫᒃ ᑳ ᒪᓇᑲᓄᐧᐃᐦᒡ ᐊᓂᑦᐦ ᒣᓯᓈᑌᒡ 
2 ᐊᓂᑦᐦ ᐁ ᐃᐦᑕᑯᐦᒡ 22 ᐧᐄᔓᐧᐁᐧᐊᓂᐦᒡ᙮ ᐅᔮ 2008 ᒪᔅᑰᑎᓅᐲᓯᒻ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ 
ᐧᐄᔔᐧᐁᐧᐄᓂᔫ (JBACE) ᐄᓅᐤ ᑎᐯᔨᐦᒋᒉᓰᓈᐦᒡ ᐅᑕᔨᒥᔨᔥᑕᒫᒉᓰᒧᐧᐊᐤᐦ ᒌ ᒪᓯᓇᐦᐊᒧᐧᐁᐅᒡ ᐅᔫ ᑳᓃᑳᓂᐱᔥᑕᒥᔨᒡ ᐁ ᐋᐸᑎᔒᔥᑕᒥᔨᒡᐦ 
ᐁ ᒋᔅᒋᓲᒫᐧᑖᐤ ᐊᓂᔫᐦ ᒥᔥᑕᒣᔅᑲᓈᐦᑳᓄᐧᐃᐦᒡ ᐊᓂᑦᐦ ᐁᐦ ᐅᐦᑖᐸᒋᐦᐅᐧᐋᑳᓄᐧᐃᐦᒡ ᐁ ᓅᑖᐦᑕᐧᑳᓅᐦᒡ ᐃᔑᓈᑯᓂᑯᐸᓀ ᒉ ᒌ ᐃᐦᑕᑯᐦᒡ ᐊᓐ 
ᐊᔮᐧᑳᐤ ᒉ ᒌ ᐄᔑ ᓈᓂᑑᑲᒉᔅᒉᔨᐦᑖᑲᓄᐧᐃᐦᒡ ᐊᓂᑦᐦ ᒣᓯᓈᑌᒡ 2 ᐊᓂᑦᐦ ᐁ ᐃᐦᑕᑯᐦᒡ 22 ᐧᐄᔓᐧᐁᐧᐊᓂᐦᒡ᙮ ᐆ ᒫᒃ ᒣᔅᑲᓅ ᐁᑳ ᐅᐦᒋ ᐄᔑ 
ᑲᓇᐧᐋᐸᐦᑖᑲᓄᐧᐃᐦᒡ ᐁ ᒥᔥᑕᒣᔅᑲᓈᐅᐧᐃᒡᐦ ᓇᒧᐃ ᒋᐸᐦ ᐅᐦᒋ ᐊᑯᓂᐦᐄᒉᐸᔫ ᐊᓂᑦᐦ ᒣᓯᓈᑌᒡ 2 ᐊᓂᑦᐦ ᐁ ᐃᐦᑕᑯᐦᒡ 22 ᐧᐄᔓᐧᐁᐧᐊᓂᐦᒡ ᐧᐄᐧᐋᐤ 
ᐊᓂᒌ ᑳᓈᓂᑑᒋᔅᒉᔨᐦᑕᐦᐧᑳᐤ ᒋᐸᐦ ᐋᐸᑎᔒᔥᑕᒧᒡ ᑖᓐ ᐁ ᐊᑕ ᐃᔅᐸᔨᐦᐄᐧᐁᔨᒡ ᐁᑲᐦ ᒫᒃ ᐁᑯᑦᐦ ᐅᑕᐦ ᒋᐸᐦ ᐅᔦᔨᐦᑕᒧᒡ ᒉ ᒌ ᐄᔑ ᐋᐸᑎᓂᔨᒡ 
ᑖᓐ ᐁ ᐊᑕ ᐄᔑ ᑖᐦᑲᐦᐄᒉᐸᔨᓂᔨᒡ ᐁ ᓈᓂᑑᑲᒉᔅᒉᔨᐦᑖᑲᓄᐧᐃᐦᒡ ᑲᔦᐦ ᑖᓐ ᒉ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ᙮ ᐊᓂᒌ ᐄᓅᐤ ᑎᐯᔨᐦᒋᒉᓰᓈᐦᒡ ᑳ 
ᐊᔑᑎᐱᐧᑖᐤ ᒌ ᐊᔨᐧᒣᐅᐦᐄᑰᒡ ᐊᓐ ᒣᔅᑲᓈᐤ ᑳ ᐧᐄᐦ ᐅᔑᐦᑖᑲᓄᐧᐃᐦᒡ ᑳ ᓂᑕᐧᐁᔨᐦᑕᐦᐧᑳᐤ ᐅᒌ ᐧᔖᓂᒋᔦᐃ ᔑᐳᑯᒨ ᐁᒌ ᐄᒉᓂᑲᓄᐧᐃᒡ ᐧᐊᓂᑦᐦ ᒉ 
ᒌ ᐃᐦᑕᑯᓂᔨᒡ ᐊᓂᑦᐦ ᐁ ᐸᒪᐸᔨᐦᑖᑲᓄᐧᐃᐦᒡ ᐁ ᓅᑖᑕᐧᑳᓅᐦᒡ ᑲᔦᐦ ᓇᒧᐃ ᐅᐦᒋ ᐸᒋᔅᑕᓇᑲᓅ ᐊᓂᑌᐦ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ 
ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᒉ ᒌ ᐊᔨᐧᒣᐅᐦᐄᑯᐧᑖᐤ ᑲᔦᐦ ᒉ ᒌ ᐸᒋᔅᑕᓇᒧᐧᐋᐧᑫ ᐅᑕᔨᒧᐧᐃᓇᐧᐋᐤ ᑖᓐ ᑳ ᐄᔑ 
ᓂᑕᐧᐁᔨᐦᑖᑯᓂᒡ ᐅᑕᐦ ᒉᐄᒥᔅ ᐯᐄ ᒌᐧᐁᑕᓅᑖᐦᒡ ᓂᔅᑯᒧᐧᐃᓂᐦᒡ᙮ 

ᐊᓂᒌ ᐄᓅᐤ ᑎᐯᔨᐦᒋᒉᓲ ᓅᐦᒋᒦᐅᐄᓅᐤ ᐁᓈᑕᒫᑐᐧᑖᐤ ᐁᑯᐦ ᒫᒃ ᐅᒌᐦ ᐅᒉᐳᑯᒨ ᐄᓅᒡ ᒌ ᐅᔮᔅᑯᓂᒉᐅᐧᐃᒡ ᐅᔮ ᐲᐦᒉᒪᑲᓅᐲᓯᒻ 2008, ᐊᓂᑦᐦ 
ᐅᔮᔅᑯᓂᒉᐅᐧᐃᓂᐦᒡ ᒌ ᐧᐄᔓᒣᐅᒡ ᐊᓂᔫ ᐧᔖᓂᒋᔦᐃ ᓅᑖᐦᑕᐧᑫᓲᐦ ᒉ ᒌ ᐴᓂᐦᑖᔨᒡᐦ ᐁ ᐅᔑᐦᑕᔨᒡ ᒣᔅᑲᓈᔫ ᐹᔅᑎᔥ ᐅᔮᔅᑯᓂᒉᐅᑲᒥᑯᐦᒡ ᒌ 
ᐃᑐᐦᑖᑲᓅᐧᑫ ᒉ ᐃᑎᔓᐧᐋᓅᐧᑫ᙮
 
4.4	 ᐄᓅᒡ ᐁ ᐧᐄᒋᐦᐄᐧᐁᐧᑖᐤ ᐁ ᓈᓂᑑ ᑲᒉᔅᒉᔨᐦᑖᑲᓄᐧᐃᐦᒡ ᐊᔅᒌᐦ ᑲᔦᐦ ᑖᓐ ᐁ ᐊᑕ ᐄᔑ 			
	 ᑖᐦᑲᐦᐅᐧᐁᒡ ᐁ ᐊᑕ ᐃᔅᐸᔨᐦᐄᐧᐁᒡ

ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᒌ ᐧᐄᑖᐸᑎᓰᒣᐅᒡ ᐊᓂᔫᐦ ᐧᒫᓐᑎᕆᐧᔮᓪ ᑳ 
ᐃᔥᐹᒡ ᒋᔅᑯᑕᒫᒉᐅᐧᐃᓂᐦᒡ ᐊᓐ ᐁ ᐃᔅᐸᐦᑎᔅᑲᒥᑳᒡ ᐊᔅᒌᐦᒡ ᐁ ᐃᐦᑕᑯᐦᒡ ᒉᐧᑳᓐ ᐊᓂᒌ ᑳ ᒋᔅᑯᑕᒧᐧᐋᑲᓄᐧᐃᐧᑖᐤ ᐁ ᔖᐳᒋᔅᒉᔨᐦᑕᐦᐧᑳᐤ ᒉ ᒌ 
ᐧᐄᒋᐦᐄᐧᐁᔦᐧᑫᓐᐦ ᐄᓅᐤᐦ ᑖᓐ ᐊᓐ ᐁ ᐄᔑ ᐅᔦᔨᐦᑖᑲᓄᐧᐃᐦᒡ ᐊᔅᒌᐦᒡ ᑲᔦᐦ ᑖᓐ ᐁ ᐊᑕ ᐄᔑ ᑖᐦᑲᐦᐅᐧᐁᒡ ᑲᔦᐦ ᑖᓐ ᒉ ᐄᔑ ᒌᐧᐁᑲᓇᐧᐋᐸᐦᑖᑲᓄᐧᐃᐦᒡ᙮ 
ᐊᓐ ᒫᒃ ᐁ ᓈᓂᑑᑲᒉᔅᒉᔨᐦᑖᑲᓄᐧᐃᐦᒡ ᐁ ᑲᓇᐧᐋᐸᐦᑖᑲᓄᐧᐃᐦᒡ ᑖᓐ ᔖᔥ ᑳ ᐄᔑ ᑲᐧᑫᒋᔅᑖᑲᓄᐧᐃᐦᒡ ᐊᓂᑦᐦ 22 ᐁ ᒪᓯᓈᑌᒡ ᑖᓐ ᐊᓐ ᐁ ᐃᔑᓈᑯᐦᒡ 
ᐁᒌ ᐧᐄᔓᐧᐋᓄᐧᐃᐦᒡ ᑯᑕᑲᒡ ᒉ ᒌ ᐧᐄᒋᐦᐄᐧᐁᐧᐋᑯᐸᓀ᙮

ᐄᓅᒡ ᐁ ᐧᐄᒋᐦᐄᐧᐁᐧᑖᐤ ᐁ ᓈᓂᑑ ᑲᒉᔅᒉᔨᐦᑖᑲᓄᐧᐃᐦᒡ ᐊᔅᒌᐦ ᑲᔦᐦ ᑖᓐ ᐁ ᐊᑕ ᐄᔑ ᑖᐦᑲᐦᐅᐧᐁᒡ ᐁ ᐊᑕ ᐃᔅᐸᔨᐦᐄᐧᐁᒡ ᒌ ᓂᑑ ᒋᔅᒉᔨᐦᑖᑲᓅ 
ᐁ ᓀᐅᐦᐧᑳᐤ ᔖᔥ ᐁ ᒌ ᒋᐦᒋᐸᔨᐦᑖᑲᓄᐧᐃᐦᒡ ᐋᐸᑎᓰᐧᐃᓐ ᑖᓂᔫ ᐊᓂᔫ ᒥᓯᐧᐁ ᐊᐧᐁᓐ ᐁ ᐃᓯᓈᑯᐦᓯᑦ ᒉ ᒌ ᐧᐄᒋᐦᐄᐧᐁᑯᐸᓀ᙮ ᐊᓐ ᒫᒃ ᑳ ᐄᔑ 
ᓈᓂᑑᑲᒉᔅᒉᔨᐦᑖᑲᓄᐧᐃᐦᒡ ᒌ ᑲᐧᑫᒋᒫᑲᓄᐧᐃᒡ ᐊᓂᒌ 36 ᐁ ᐃᐦᑕᐦᑕᐦᐧᑳᐤ ᐊᓂᑦᐦ ᐁ ᐃᐦᑕᑯᓂᔨᒡ ᐁ ᐋᐸᑎᓰᓄᐧᐃᒡ᙮ ᐁᐅᒄ ᐅᒌ ᑳ ᐧᐄᑕᐱᔥᑕᐦᐧᑳᐤ 
ᐁ ᓈᓂᑑᑲᒉᔅᒉᔨᐦᑖᑲᓄᐧᐃᐦᒡ ᑲᔦᐦ ᐊᓂᒌ ᑳᒌ ᒌᐧᐁᑲᓇᐧᐋᐸᐦᑕᐦᐧᑳᐤ ᐁᑯᐦ ᒫᒃ ᒋᓭᐅᒋᒫᐤ, ᐁᑯᐦ ᒫᒃ ᐊᓂᒌ ᐄᓅᒡ ᐁ ᐃᑎᔅᑳᓀᓯᐧᑖᐤ ᑲᔦᐦ ᐊᓂᒌ 
ᒉ ᓇᓈᑲᒋᔅᑖᐧᐋᑯᐸᓀ᙮

ᐊᓐ ᒫᒃ ᑳ ᐄᔑ ᐸᑯᐦᓭᔨᐦᑖᑯᐦᒡ ᒪᓯᓈᑌᐤ ᐊᓂᑦᐦ ᒪᓯᓇᐦᐄᑲᓂᐦᒡ ᑲᔦᐦ ᐊᓐ ᒉ ᒌ ᐃᐦᑕᑯᐦᒡ ᒥᓯᐧᐁ ᐊᐧᐁᓐ ᒉ ᒌ ᐊᔑᑎᓈᑲᓄᐧᐃᐦᒡ ᐁ 
ᒋᔅᒉᔨᐦᑎᔮᑲᓄᐧᐃᑦ ᐅᑌᐦ ᒉᐄᒥᔅ ᐯᐄ ᐊᔅᒌᐦᒡ ᑲᔦᐦ ᐊᓐ ᒉ ᒌ ᓈᓂᑑ ᑲᒉᔅᒉᔨᐦᑖᑲᓄᐧᐃᐦᒡ ᐊᔅᒌᐦ ᐁ ᑎᐱᓯᓇᐦᐄᑲᓅᐦᒡ ᑲᔦᐦ ᑖᓐ ᐁ ᐊᑕ 
ᐃᔑᑳᐴᔥᑖᑲᓄᐧᐃᐦᒡ ᒉ ᒌ ᒥᔫᐸᔨᐦᒡ ᐁ ᐧᐄᒋᐦᐄᐧᐁᐧᑖᐤ ᑯᑕᒃ ᐊᐧᐁᓂᒌᐦ᙮ ᐆ ᒫᒃ ᒦᓐ ᒉ ᐊᑕ ᑲᓇᐧᐋᐸᐦᑖᑲᓄᐧᐃᐦᒡ ᐊᓂᒌ ᒉᐄᒥᔅ ᐯᐄ ᑳ 
ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) 
ᑲᑕ ᓂᑑᑲᒉᔅᒉᔨᐦᑕᒧᒡ ᑖᓂᔫ ᐊᓂᔫ ᑳ ᐄᔑ ᐸᑯᐦᓭᔨᐦᑖᑯᓂᔨᒡ ᐁᑯᑦᐦ ᒉ ᐅᔦᔨᐦᑕᐦᐧᑳᐤ ᑖᓐ ᐊᓐ ᒉ ᐋᐸᑕᐦᒡ᙮ ᐸᔅᒡ ᐊᓂᑦᐦ ᐁ ᐊᑕ ᑲᑖᐦᑲᐦᐄᑲᓄᐧᐃᐦᒡ 
ᐃᔑᓈᑯᓐ ᒉ ᒌ ᒪᔅᑰᐦᑖᑲᓄᐧᐃᐦᒡ ᐄᓅᒡ ᒉ ᒌ ᐧᐄᒋᐦᐄᐧᐁᐧᑖᐤ ᐊᓐ ᐊᔅᒌᐦ ᒉ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ ᐁ ᓈᓂᑑᑲᒉᔅᒉᔨᐦᑖᑲᓄᐧᐃᐦᒡ, ᓇᒧᐃᐦ 
ᐃᐦᑕᑯᓐ ᐆ  ᐊᔮᐧᑳᐤ ᒉ ᒌ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ ᐊᓂᑌᐦ ᔖᐧᐋᓅᑖᐦᒡ ᑯᐦᐯᒃ᙮

 5.  ᒉ ᒌ ᐊᒎᓂᑲᓄᐧᐃᐦᐧᑳᐤᐦ ᑖᓐ ᐊᓐ ᐁ ᐄᔑ ᑖᐦᑲᐅᐧᐁᒡ ᐊᓂᑦᐦ ᐁ 	
	 ᐅᐦᒋᐸᔨᐦᒡ ᐁ ᐄᔑ ᐋᐸᑎᓰᓈᓄᐧᐃᐦᒡ

ᐁ ᐊᒎᓂᑲᓄᐧᐃᐦᒡ ᐊᓐ ᐁᑳ ᑯᔨᔅᑯ ᐄᔑ ᓇᓈᑲᑕᐧᐁᔨᐦᑖᑯᐦᒡ ᑖᓐ ᒋᐸᐦ ᐄᔑ ᓇᓈᑲᑕᐧᐁᔨᐦᑖᑯᐦᒡ ᑖᓐ ᐊᓐ ᐁ ᐄᔑ ᑖᐦᑲᐦᐅᐧᐃᒡ ᐊᒌᐦᒡ ᑲᔦᐦ 
ᐊᓂᑌᐦ ᐄᓅᐤ ᐁ ᐃᐦᑖᐧᑖᐤ ᑲᔦᐦ ᐊᓂᑌᐦ ᐄᓅᐤ ᐊᔅᒌᐦᒡ ᐁᐅᒄ ᐆ ᒋᔅᒋᓄᐦᐊᒫᒉᐅᐧᐃᓐ ᐊᓂᑦᐦ 22 ᒣᓯᓈᑌᒡ ᐅᑕᐦ ᒉᐄᒥᔅ ᐯᐄ ᒌᐧᐁᑕᓅᑖᐦᒡ 
ᑯᐦᐯᒃ ᓂᔅᑯᒧᐧᐃᓂᐦᒡ᙮ ᐊᓐ ᒫᒃ ᐁ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ ᐁ ᐄᔑ ᐸᑯᐦᓭᔨᐦᑖᑯᐦᒡ ᐁ ᒌᐧᐁᑲᓇᐧᐋᐸᐦᑖᑲᓄᐧᐃᐦᐧᑳᐤᐦ ᐊᓂᔫ ᐧᐄᔓᐧᐁᐧᐃᓐ 
ᑲᔦᐦ ᑖᓐ ᓂᐦᐋᐤ ᒉ ᐊᑕ ᐃᔑᓈᑯᐦᒡ ᐁᐅᒄ ᐆ ᐊᔮᐸᒡ ᐁ ᐧᐄᐸᔨᐦᑖᑲᓄᐧᐃᐦᒡ ᑲᔦᐦᓚ ᐁ ᑲᓇᐧᐋᐸᐦᑖᑲᓄᐧᐃᐦᒡ ᐆ ᑖᓐ ᐁ ᐊᑕ ᐃᔥᐱᔥ 
ᑖᐦᑲᐦᐅᐧᐃᒡ ᐊᓂᑦᐦ ᐁ ᐊᑕ ᐋᐸᑎᓰᓈᓄᐧᐃᐦᒡ ᐁ ᐃᐦᑕᑯᐦᒡ᙮ ᐁᔫᒄ ᐅᔫ ᑳ ᐄᔒ ᐋᐸᑎᔒᔥᑕᐦᐧᑳᐤᐦ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ 
ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᐊᓂᑦᐦ ᐁ ᐊᑕ ᐃᑌᔨᐦᑖᑯᐦᒡ ᒌᔑᒄ ᑲᔦᐦ ᐁ ᐱᐦᒋᐳᑖᑲᓄᐧᐃᐦᒡ ᑖᓂᑦᐦ ᑳ ᐊᑕ ᓅᑎᓯᓈᓄᐧᐃᐦᒡ 
ᑲᔦᐦ ᒉ ᒌ ᐧᐊᐧᐁᔥᑑᑖᑲᓄᐧᐃᐦᒡ ᐊᓂᑦᐦ ᐁ ᐃᐦᑕᑯᐦᐧᑳᐤ ᐧᐁᐱᓈᓲᓐᐦ᙮

5.1 ᒦᓐ ᒉ ᒌ ᐊᑕ ᑲᓇᐧᐋᐸᐦᑖᑲᓄᐧᐃᐦᒡ ᑖᓐ ᐁ ᐊᑕ ᐃᔅᐸᔨᐦᒡ ᐁᑯᐦ ᐁ ᐊᑕ ᐃᔅᐸᐦᑖᔮᐦᒡ ᐁ ᐋᑐᔅᒑᓅᐦᒡ

ᐁ ᐊᑕ ᐃᔅᐸᔨᐦᒡ ᐁᑯᐦ ᐁ ᐊᑕ ᐃᔅᐸᐦᑖᔮᐦᒡ ᓈᔥᑖᐧᐯᐦ ᒥᔥᑕᐦᐄ ᑲᑕ ᐄᔑ ᑖᐦᑲᐦᐅᐧᐁᐤ ᐊᓂᑌᐦ ᐄᓅᐤ ᐊᔅᒌᐦᒡ ᑲᔦᐦ ᐊᓂᒌ ᓀᑑᐦᐅᐦᐧᑖᐤ᙮ 
ᐊᓐ ᒫᒃ ᐁ ᑲᓇᐧᐋᐸᐦᑖᑲᓄᐧᐃᐧᑳᐤᐦ ᐆ  ᐃᔅᐸᔨᐦᐄᐧᐁᒡ ᓈᔥᑖᐧᐯᐦ ᐊᔮᐧᑳᐤ ᑲᑕ ᐃᐦᑑᑖᑲᓄᐧᐃᐦᒡ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ 
ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᒌ ᐸᒋᔅᑕᓇᒧᒡ ᐅᒪᓯᓇᐦᐄᑲᓇᐧᐋᐤ ᐅᔮ 2008 ᑖᓐ ᐁ ᐃᔥᐱᔥ ᐊᑕ ᑲᒋᔅᒉᔨᐦᑖᑯᐦᒡ ᐊᓐ ᑖᓐ 
ᐁ ᐃᔥᐱᔥ ᑖᐦᑲᐦᐅᐧᐁᒡ ᐅᑌᐦ ᒉᐄᒥᔅ ᐯᐄ ᐄᓅᐤ ᐊᔅᒌᐦᒡ᙮ ᐧᐄᐦᑖᑯᓐ ᐊᓂᑦᐦ ᒪᓯᓇᐦᐄᑲᓂᐦᒡ ᑖᓐ ᒉ ᒌ ᐊᑕ ᐃᔅᐸᔨᐦᒡ ᐊᓐ ᐁ ᐊᑕ ᐃᔅᐸᔨᐦᒡ 
ᐁᑯᐦ ᐁ ᐊᑕ ᐃᔅᐸᐦᑖᔮᐦᒡ ᑲᔦᐦ ᒣᐧᑳᒡ ᐊᑕ ᐊᔨᐧᒣᐅᐦᐄᐧᐁᐤ ᑖᓐ ᒉᒃ ᒉ ᒌ ᐄᔑ ᑖᐦᑲᐦᐅᐧᐁᒡ ᐊᓐ ᐁ ᐊᑕ ᐃᔅᐸᔨᐦᒡ ᐁᑯᐦ ᐁ ᐊᑕ ᐃᔅᐸᐦᑖᔮᐦᒡ 

ᐊᓂᑌᐦ ᓂᐲᐦᒡ ᑲᔦᐦ ᓅᐦᒋᒥᔨᐦᒡ ᐁᑯᐦ ᒫᒃ ᐊᐧᐁᔒᔕᒡ ᐁ ᐃᐦᑖᐧᑖᐤ᙮ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ 
(JBACE) ᑲᑕ ᐃᐦᑑᑕᒧᒡ ᒉ ᑲᓇᐧᐋᐸᐦᑕᐦᐧᑳᐤ ᑖᓐ ᐁ ᐃᑎᔥᑌᒡ ᐆ ᒪᓯᓇᐦᐄᑲᓐ ᐁ ᐃᐦᑕᑯᐦᒡ ᑲᔦᐦ ᑖᓐ ᐁ ᐃᐧᑌᑦ ᐄᓅᐤ ᑲᔦᐦ ᐧᐄ ᐁ ᑲᓇᐧᐋᐸᐦᑕᐦᒃᐦ ᐊᓂᔫ 
ᐋᐦᒋᔫᐦ ᐁ ᐊᑕ ᐃᔑᓈᑯᓂᔨᒡ ᐊᓂᑌᐦ ᐄᓅᐤ ᐊᔅᒌᐦᒡ᙮ ᐃᔅᑯᓈᒃ ᒫᒃ ᐆ ᐊᓐ ᑳ ᐄᔑ ᒪᔅᑲᐧᐋᐦᑖᑲᓄᐧᐃᐦᒡ ᒥᓯᐧᐁ ᐊᓂᑌᐦ ᐄᓅᐤ ᐊᔅᒌᐦᒡ ᒌ ᐃᑕᔑᐦᐊᒧᒡ 
ᑲᔦᐦ ᒌ ᑲᐧᑫᒋᒫᑲᓄᐧᐃᐦᒡ ᑖᓐ ᒉ ᒌ ᐃᔑᑳᐴᔥᑖᑲᓄᐧᐃᐦᒡ ᐆ ᐁ ᐧᐄᐦ ᐋᐸᑎᔒᔥᑖᑲᓄᐧᐃᐦᒡ᙮ ᒦᓐ ᐁ ᐃᐦᑕᑯᐦᒡ ᐊᓂᒌ ᑳᒫᒨᐊᐱᔥᑕᐦᐧᑳᐤ ᐁ ᓂᔥᑐᐧᐄᓈᓄᐧᔨᒡ 
ᒌ ᐸᒋᔅᑕᓇᒧᒡ ᑖᓐ ᑳ ᐄᔑ ᒪᔅᑲᐧᐋᐦᑖᐧᑖᐤ ᒣᐧᑳᒡ ᐅᔫᐦ ᐃᐦᑖᐅᐧᐃᓂᐦᒡ ᐊᔅᒌᔫ ᑳ ᐋᐸᑎᔒᔥᑕᒥᔨᒡ ᐁ ᓂᔥᑐᐧᐄᔭᒡᐦ ᐅᔮ ᐲᐦᒉᒪᑲᓅᐲᓯᒻ 2008 ᑲᔦᐦ 

ᐊᓂᑌᐦ ᒋᓵᓰᐲᐦᒡ ᑳ ᓂᔥᑐᐧᐄᔥᑖᑲᓄᐧᐃᐦᒡ ᐆ ᐁ ᐊᑕ ᐃᔅᐸᔨᐦᒡ ᐁᑯᐦ ᐁ ᐊᑕ ᐃᔅᐸᐦᑖᔮᐦᒡ ᐅᔮ ᑳᑕᐦᑯᓯᑕᐲᓯᒻ 2009, ᐊᓂᑦᐦ ᒉ ᒌ ᐅᐦᒋ ᒋᔅᑖᑲᓄᐧᐃᐦᒡ 

ᑖᓐ ᒉ ᒌ ᐧᐄᒉᐦᑑᐦᒡ ᒋᓭᐅᒋᒫᐤ ᑎᐯᔨᐦᒋᒉᓰᓈᐦᒡ ᐋᐸᑎᓰᐧᐃᓐᐦ ᐁ ᐅᐦᒋ ᓇᓈᑲᑕᐧᐁᔩᐦᑖᑯᐦᐧᑳᐤ ᐊᓂᑦᐦ ᑲᔦᐦ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ 

ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᐁ ᐃᐦᑖᐧᑖᐤ ᒉ ᒌ ᒋᔅᒉᔨᐦᑕᐦᐧᑳᐤ ᓂᐦᐋᐤ ᐁ ᐄᔑ ᐸᑯᐦᓭᔨᐦᑖᑯᓂᔨᒡ ᑖᓂᔫ ᐧᐋᐦ ᐄᔑ ᑲᓇᐧᐋᐸᐦᑕᒥᒡ 

ᑯᐦᐯᒃ ᐊᓂᔫ ᐁ ᐊᑕ ᐃᔅᐸᔨᐦᒡ ᐁᑯᐦ ᐁ ᐊᑕ ᐃᔅᐸᐦᑖᔮᐦᒡ ᐁ ᐄᔑ ᐅᔦᔨᐦᑖᑲᓄᐧᐃᒡ᙮ 

5.1.1	 ᑳ ᐄᔑ ᐸᑯᐦᓭᔨᐦᑕᐧᑳᐤ ᒉ ᐃᔑᓈᑯᓂᔨᒡ ᐅᒌ ᓂᑑᐦᐅᐄᓅᐤᐦ ᑳ ᒫᒨᐊᐱᔥᑕᐧᐋᐧᑖᐤ

ᐊᓐ ᐄᓅᐤ ᑎᐯᔨᐦᒋᒉᓰᓈᐦᒡ ᓈᑳᓂᔥᑲᐦᒃ ᐋᐸᑎᓰᓲ ᒌ ᐊᔨᒨᑕᒧᐧᐁᐤ ᐅᔫᐦ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ 

(JBACE) ᒉ ᒌ ᑖᐸᑎᓰᒫᐧᑖᐤ ᐁ ᐄᔑ ᓈᓂᑑᑲᒉᔅᒉᔨᐦᑕᐦᐧᑳᐤᐦ ᐅᔫ ᑖᓐ ᐁ ᐊᑕ ᐃᔅᐸᔨᐦᒡ ᐁᑯᐦ ᐁ ᐊᑕ ᐃᔅᐸᐦᑖᔮᐦᒡ ᑲᔦᐦ ᑖᓐ ᒉ ᐄᔑᑳᐴᔥᑕᑲᓅᐦᒡ᙮ ᐊᓐ ᒫᒃ 

ᐁ ᐧᐄᐦ ᐄᔑ ᐋᐸᑎᔒᔥᑖᑲᐧᐃᐦᒡ ᒋᐸᐦ ᐊᑕ ᐃᐦᑕᑯᓐ ᐁ ᐄᔑ ᒋᔅᑯᑕᒫᑳᓅᐦᒡ ᐊᓂᑌᐦ ᒥᓯᐧᐁ ᐄᓅᐤ ᐊᔅᒌᐦᒡ᙮ ᐧᐁᓴ ᐆ ᐁ ᐋᐸᑎᔒᔥᑖᑲᓄᐧᐃᐦᒡ ᐁ ᐧᐄᐦᒉᑑᐦᒡ 

ᐊᓂᑦᐦ ᐅᔫᐦ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᐁ ᐃᐦᑖᔨᒡᐦ ᐁ ᐄᔑ ᑲᓇᐧᐋᐸᐦᑕᒥᔨᒡᐦ ᐄᓅᐤ ᑖᓐ ᐁ 

ᐃᑌᔨᐦᑕᒪᐦᐄᑯᔨᒡᐦ ᑲᔦᐦ ᑖᓂᔫ ᐊᓂᔫ ᒫᐅᒡ ᐁ ᐃᑌᔨᐦᑖᑯᐦᐧᑳᐤ ᒉ ᒌ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ ᐆ ᑖᓐ ᐁ ᐊᑕ ᐃᔅᐸᔨᐦᒡ ᐁᑯᐦ ᐁ ᐊᑕ ᐃᔅᐸᐦᑖᔮᐦᒡ ᑲᔦᐦ 

ᐧᐄᒋᔥᑖᐅᐧᐃᒡᐦ ᐅᒌ ᑳᒫᒨᐊᐱᔥᑕᐦᐧᑳᐤ ᒥᐦᒉᑐᔨᒡ ᐁ ᐄᔑ ᐊᔮᐧᑖᐤ ᑲᔅᒋᐦᐅᐧᐃᓂᔫ ᑲᔦᐦ ᐊᓂᔫᐦ ᐁ ᐃᔥᐱᔥ ᐊᑕ ᐃᐦᑕᑯᓂᔨᒡ ᐁ ᐅᐦᒋ ᐸᒪᐸᔨᐦᑖᑲᓄᐧᐃᔨᒡ᙮ 

ᐊᓂᒌ ᓂᑑᐦᐅᐄᓅᐤ ᑳᐸᒪᐸᔨᐦᐋᐧᑖᐤ ᒌ ᓂᑐᐧᐁᔨᐦᑕᒧᒡ ᔔᓕᔮᔫ ᐊᓂᑌᐦ ᐄᓅᐤ ᑳᐸᒪᐸᔨᐦᐋᔨᒡ ᒋᓭᐅᒋᒫᐤᐦ ᐅᑌᐦ ᒌᐧᐁᑕᓅᐧᐃᑖᐦᒡ ᐅᑕᐦ ᑳᓇᑖ ᒉ ᒌ 

ᐱᒥᐸᔨᓂᔨᒡ ᐅᔫ ᐧᐋᐦ ᐄᔑ ᐋᐸᑎᔒᔥᑖᑲᓄᐧᐃᔨᒡ ᐁ ᐊᑕ ᐃᔅᐸᔨᐦᒡ ᐁᑯᐦ ᐁ ᐊᑕ ᐃᔅᐸᐦᑖᔮᐦᒡ᙮

5.2	 ᐅᔅᑯᑕᒻ ᑳ ᐲᑯᐸᔨᐦᐅᒪᑲᐦᒡ ᐊᓂᑌᐦ ᔖᐯᐦᐃ ᑳᓅᑎᓯᓈᓄᐧᐃᐦᒡ ᑲᔦᐦ ᐁ ᓅᑯᐦᒡ ᐁ ᒪᓯᓈᐱᔅᒋᐦᑎᐦᒡ ᐁ ᐊᑕ 

   	 ᐁ ᐊᑕ ᐃᔅᐸᔨᐦᒡ ᐁᑯᐦ ᐁ ᐊᑕ ᐃᔅᐸᐦᑖᔮᐦᒡ ᐃᔑᓈᑯᐦᒡ

ᐅᔮ ᐧᐋᐱᑯᓅᐲᓯᒻ 23,2008 ᓈᔥᒡ ᐁᒌ ᒌᔅᑰᐦᑖᐦᒡ ᐊᓐ ᒉᐧᑳᓐ ᑳ ᐄᔑ ᐃᐦᑕᑯᐦᒡ ᐊᓂᑦᐦ ᐁ ᒌ ᓅᑎᓯᓈᓄᐧᐃᐦᒡ ᒌ ᐸᔅᑯᒉᐸᔨᐦᐅᒪᑲᓐ ᐊᓂᑌᐦ ᐅᐱᒥᔥᑳ ᑳᒌ 

ᓅᑎᓯᓈᓄᐧᐃᐦᒡ ᐧᐁᔥᑲᒡ ᐯᔓᒡ ᔖᐯᐄ ᐁᑯᐦ ᑲᔦᐦ ᐅᔦᔥ ᐱᔭᐧᑳᐤ ᒣᓯᔭᓐ ᒌ ᐃᔅᐧᑳᒎᐧᐃᒡ ᐊᓐ ᓂᐲ ᐁ ᒥᓯᐦᑌᔮᔑᑯᐧᐃᐦᒡ ᑲᔦᐦ 50 000 ᒋᔐᒥᑖᐦᑐᒥᑐᓀᐧᐋᐤ 

ᒥᓯᑦ ᒌ ᐄᔑ ᐱᓈᐳᑌᐤ ᐁ ᐧᐄᓈᒡ ᒉᐧᑳᓐ᙮ ᐊᓐ ᒫᒃ ᓈᔥᒡ ᐁᒌ ᓲᐦᑲᐦᐋᓀᒎᐧᐄᐦᒡ ᒌ ᒋᒫᐳᑌᐤ ᒥᔥᑕᒣᔅᑲᓅ 113 ᑳ ᐃᑎᔥᑌᒡ ᑲᔦᐦ ᒌ ᐊᑕ ᑳᐦᒋᒎᐧᐃᓐ 

ᐊᓂᑌᐦ ᐄᔑ ᐧᐋᐧᓵᓂᐲ ᓰᐲᐦᒡ ᐃᑌᐦᒉ᙮ ᐊᓂᒌ ᒋᓭᐅᒋᒫᐤ ᑰᐦᐹᓀᐤ ᐅᑖᐸᒋᐦᐋᑲᓐᐦ ᑳᒫᒨᐊᐱᔥᑕᐦᐧᑳᐤ ᓈᔥᑖᐧᐯᐦ ᓲᐦᒄ ᒌ ᑯᒋᐦᑖᐅᒡ ᐁᑳ ᓈᔥᒡ ᒥᔥᑕᐦᐄ ᒉ 

ᒌ ᐅᓈᒋᔥᑖᒉᒪᑲᓂᔨᒡ ᐊᓂᑌᐦ ᐄᓃᓈᐦᒡ ᐱᒫᑎᓰᐅᐧᐃᓂᐦᒡ ᑲᔦᐦ ᐊᓂᑌᐦ ᐊᔅᒌᐦᒡ ᑲᔦᐦ ᐊᓂᒌ ᐅᔫ ᐧᐁᐦᒋ ᑖᐦᒋᔥᑲᐧᐋᑦ ᒋᓭᐅᒋᒫᐤᐦ ᐁ ᐋᐸᑎᓰᓈᓄᐧᐃᐦᒡ 

ᐁ ᐃᐦᑕᑯᐦᒡ ᒉ ᒌ ᐄᔑ ᐱᒥᐸᔩᐦᑖᑲᓄᐧᐃᐦᒡ ᐊᔅᒌᐦᒡ MDDEP ᑲᔦᐦ ᓂᐲᔫ ᑖᓐ ᐁ ᐊᑕ ᐃᔨᓂᔨᒡ ᑖᓐ ᐁ ᐃᔥᐱᔥ ᑖᐦᑲᐦᐄᒉᐸᔨᓂᔨᒡ ᐱᐧᔮᐱᔅᑯᔫ ᐁ 

ᐧᐄᓂᐦᑖᒉᒪᑲᓂᔨᒡ ᐊᓂᑌᐦ ᒥᓯᐦᑌᔮᐳᑌᔨᒡ ᑲᔦᐦ ᒫᒃ ᐊᓂᑌᐦ ᐧᐋᐧᓵᓂᐲᐅᓰᐲᐦᒡ ᐁᑯᐦᒫᒃ ᐅᐹᐦᑎᑯᒫᐅᓰᐲᐦᒡ᙮

ᐅᔮ ᒫᒃ ᐲᐦᒉᒪᑲᓅᐲᓯᒻ 2008, ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᒌ ᒪᓯᓇᐦᐊᒧᐧᐁᐅᒡ 

ᒋᓭᐅᒋᒫᐤᐦ ᐁ ᓅᑎᓯᓈᓄᔨᒡ ᐧᐁᐦᒋ ᐧᐄᑖᐸᑎᓰᒫᔨᒡᐦ ᒉ ᒌ ᒋᔅᒉᔨᐦᑎᑳᔭᓄᐧᐃᐧᑖᐤ ᐊᓂᒌ ᐄᓅᐤ ᐃᐦᑖᐅᐧᐃᒡᐦ ᒉ ᑖᐦᑲᐦᐅᑯᐧᑖᐤ ᐅᔫ ᑳ ᐳᔥᐧᑳᒎᐧᐃᓂᔨᒡ ᐊᓂᑦᐦ 

ᑲᔭᐹ ᐅᓂᑑᐦᐅᔅᒌᐧᐋᐦᒡ ᐅᐦᒋ ᑲᔦᐦ ᓅᑕᒣᓵᓈᓂᐦᒡ ᐁᑯᐦ ᒫᒃ ᐊᓂᑦᐦ ᓂᐦᐋᐤ ᑳᒌ ᓂᑑᐦᐅᐧᑖᐤ᙮ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ 

ᐊᔅᒌ ᐧᐄᔔᐧᐁᐧᐄᓂᔫ (JBACE) ᒌ ᐯᐦᑕᐧᐁᐤ ᑖᓐ ᑳ ᐄᔑ ᐊᔨᐧᒣᐅᐦᐄᑯᔨᒡ ᐧᐋᐧᓵᓂᐲᐅᐄᓅᐤᐦ ᑖᓐ ᒉ ᐃᔥᐱᔥ ᒥᔥᑕᐦᐄ ᑖᐦᑲᐦᐅᒉᐸᔨᓂᔨᒡ ᐊᓂᑦᐦ ᓂᐲᐦᒡ ᐁ 

ᐃᐦᑕᑯᐦᒡ ᒦᒋᒻ᙮ 

ᐅᔮ ᒫᒃ ᐧᐄᐧᐄᒪᑲᓅᐲᓯᒻ 2009 ᐊᓂᒌ ᒋᓭᐅᒋᒫᐤ ᑰᐦᐹᓀᐤ ᐅᑖᐸᒋᐦᐋᑲᓐᐦ ᑳᒫᒨᐊᐱᔥᑕᐦᐧᑳᐤ ᒌ ᐧᐄᒋ ᓂᔥᑐᐧᐄᐅᒡ ᐅᔫᐦ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ 



13

ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᐁ ᐧᐄᐦᑕᒧᐧᐋᐧᑖᐤ ᑖᓐ ᒉ ᐄᔑ ᓇᓈᑲᑕᐧᐁᔨᐦᑖᑯᓂᔨᒡ ᐊᓂᑦ ᑳ ᐳᔅᐧᑳᒎᐦᒡ ᑲᔦᐦ ᒉ 

ᐸᒋᔅᑕᓇᑲᓄᐧᐃᐦᐧᑳᐤᐦ ᒪᓯᓈᐱᔅᑲᐦᐄᑲᓐᐦ ᑖᓂᑦᐦ ᑳ ᐊᑕ ᐃᐦᑕᑯᐦᐧᑳᐤ ᑳ ᐊᑕ ᓅᑎᓯᓈᓄᐧᐃᐦᒡ ᐅᑌᐦ ᒉᐄᒥᔅ ᐯᐄ ᐊᔅᒌᐦᒡ ᑖᓐ ᒉ ᐄᔑ 

ᑲᓇᐧᐋᐸᐦᑕᒥᔨᒡ ᐅᔫᐦ ᒋᓭᐅᒋᒫᐤ ᑰᐦᐹᓀᐤ ᐅᑖᐸᒋᐦᐋᑲᓐᐦ ᑳᒫᒨᐊᐱᔥᑕᐦᐧᑳᐤ ᐅᑖᐸᑎᓰᐧᐃᓂᔫᐦ᙮ ᐊᓐ ᒫᓐ ᑳᒫᒨᐊᐱᔥᑕᐦᐧᑳᐤ ᒌ ᐧᐄᐦᑕᒧᒻ ᐧᐁᑖᐦᒡ 

ᐁ ᐃᐦᑕᑯᐦᒡ ᐊᔮᐧᑳᐤ ᐁ ᐄᔑ ᓇᓈᑲᑕᐧᐁᔨᐦᑖᑯᐦᐧᑳᐤᐦ ᐅᔫᐦ ᐁ ᐊᑕ ᐃᐦᑕᑯᐦᐧᑳᐤ ᐃᔅᑯᓈᒃ ᐆ ᑳ ᐄᔑ ᐸᔅᑯᒉᒎᐦᒡ ᐆ ᐅᐱᒥᔅᑳ ᑳᓅᑎᓯᓈᓄᐧᐃᐦᒡ 

ᑲᔦᐦ ᑖᓐ ᓂᐦᐋᐤ ᑳ ᐊᑕ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ ᔖᔥ ᐁ ᒌ ᐃᐦᑕᑯᐦᒡ ᐆ ᐁᒌ ᐃᔅᐸᔨᐦᒡ᙮ 

ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᒦᓐ ᒌ ᓂᑕᐧᐋᐦᑖᐅᒡ ᑖᓐ ᐄᔑ ᐧᐋᐧᐄᐦᑕᒫᑳᓄᐧᐃᔨᒡ 

ᐁᒌ ᑲᑫᒉᒫᐧᑖᐤ ᐅᔫ ᒋᓭᐅᒋᒫᐤ ᑰᐦᐹᓀᐤ ᐅᑖᐸᒋᐦᐋᑲᓐᐦ ᑳᒫᒨᐊᐱᔥᑕᐦᐧᑳᐤ ᑲᔦᐦ ᑖᓐ ᑳ ᐊᑕ ᐃᔑᑳᐴᔥᑕᑲᓄᐧᐃᒡ ᐃᔥᑯᑕᒃ ᑳ ᐧᐄᐦᑕᒧᐧᐋᐧᑖᐤ 

ᐧᐋᐧᓵᓂᐲᐅᐄᓅᐤᐦ ᑲᔦᐦ ᐅᒉᐳᑯᒨᐄᓅᐤᐦ ᑖᓂᔫ ᑳ ᐄᔑ ᓇᓈᑲᑕᐧᐁᔦᐦᑖᑯᓂᔨᒡ ᑲᔦᐦ ᒉ ᒌ ᐧᐄᐦᑕᐦᐧᑳᐤ ᑖᓐ ᐧᐋᐦ ᐄᔑ ᑲᐧᑫᒋᐦᒉᒧᐧᑖᐤ ᐁ ᐊᑕ 

ᐃᑌᔨᐦᑕᒪᐦᐄᑯᐧᑖᐤ᙮ ᐊᓂᒌ ᑳᒫᒨᐊᐱᔥᑕᐦᐧᑳᐤ  ᓂᑕᐧᐁᔨᐦᑕᒧᒡ ᒉ ᒌ ᐧᐄᑕᒧᐧᐋᑲᓄᐧᐃᐧᑖᐤ ᑖᓐ ᑳ ᐄᔑ ᓂᑑᑲᒉᔅᒉᔨᐦᑖᑲᓄᐧᐃᔨᒡ ᑲᔦᐦ ᑖᓐ ᐁ ᐊᑕ 

ᐄᔑ ᓇᓈᑲᑕᐧᐁᔨᐦᑖᑲᓄᐧᐃᔨᒡ ᐁ ᐋᐸᑎᓰᐦᑲᐦᑖᑲᓄᐧᐃᔨᒡ ᒥᓯᐧᐁ ᐊᓂᔫᐦ ᑎᔮᐦᑲᐦᐅᑌᔨᐧᑳᐤᐦ ᐊᓂᑦᐦ ᑳ ᐊᑕ ᓇᓅᑎᓯᓈᓄᐧᐃᔨᒡ ᐊᓂᑎᐦ ᐄᓅᐤ 

ᐊᔅᒌᐦᒡ᙮ ᐊᓐ ᒫᒃ ᒫᐦᒋᔅᑕᐃ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᒌ ᐃᐧᑌᐅᒡ ᒥᓯᐧᐁ ᒉ ᒌ 

ᐅᐦᑎᓂᐦᐧᑳᐤ ᐁ ᒪᓯᓈᐱᔅᒋᐦᑎᓂᔨᒡ ᐊᓂᑦᐦ ᑳ ᐊᑕ ᓇᓅᑎᓯᓈᓄᐧᐃᔨᒡ ᐊᓂᑌᐦ ᐄᓅᐤ ᐊᔅᒌᐦᒡ ᐋᑕ ᐁ ᐃᔑᓈᑯᓃᑯᐸᓀ ᐅᔫ ᒋᓭᐅᒋᒫᐤ ᑰᐦᐹᓀᐤ 

ᐅᑖᐸᒋᐦᐋᑲᓐᐦ ᑳᒫᒨᐊᐱᔥᑕᐦᐧᑳᐤ ᒫᒃ ᐅᔫ ᐧᐁᐦᒋ ᑖᐦᒋᔥᑲᐧᐋᑦ ᒋᓭᐅᒋᒫᐤᐦ ᐁ ᐋᐸᑎᓰᓈᓄᐧᐃᐦᒡ ᐁ ᐃᐦᑕᑯᐦᒡ ᒉ ᒌ ᐄᔑ ᐱᒥᐸᔩᐦᑖᑲᓄᐧᐃᐦᒡ 

ᐊᔅᒌᐦᒡ MDDEP ᒫᒃ ᑳᓅᑎᓯᓀᔨᒡ ᐯᒥᐸᔨᐦᑕᔨᒡᐦ᙮

5.3  	 ᒉ ᐄᔑ ᓇᓈᑲᒋᔥᑖᑲᓄᐧᐃᐦᒡ ᑖᓐ ᐁ ᐊᑕ ᐃᔑᓈᑯᐦᒡ ᐁ ᐄᔑ ᓇᓈᑲᑕᐧᐁᔨᐦᑖᑯᐦᒡ ᐁ 			 
	 ᐧᐁᐱᓈᓱᓈᓄᐧᐃᐦᒡ ᐁ ᐊᑕ  ᐃᔅᐸᔨᐦᐄᐧᐁᒡ

ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᐧᐄᑖᐸᑎᓰᒣᐅᒡ ᐅᔫᐦ ᑳ ᐃᔥᐹᔨᒡ ᒋᔅᑯᑕᒫᒉᐅᐧᐃᓂᐦᒡ 

ᐋᐸᑎᓰᓲᐦ ᐁ ᓈᓂᑑᑲᒉᔅᒉᔨᐦᑕᒥᔨᒡᐦ ᑖᓐ ᐁ ᐊᑕ ᐄᐦᒋ ᒉᐧᑳᓐ ᐊᓂᑦᐦ ᑳ ᐊᑕ ᐃᐦᑕᑯᓂᔨᒡ, ᑲᔦᐦ ᑖᓐ ᐁ ᐃᔅᐸᔨᐦᐄᐧᐁᔨᒡ ᐁ ᐋᐸᑎᓰᐦᑲᐦᑌᒡ 

ᑲᔦᐦ ᑖᓐ ᐁ ᐄᔑ ᐱᒥᓂᑲᓅᐦᒡ ᐊᓂᑦᐦ ᒉ ᒌ ᓂᑑᑲᒉᔅᒉᔨᐦᑖᑲᓄᐧᐃᐦᒡ ᐊᓂᔫ ᐧᐁᐱᓈᓱᓐᐦ ᐁ ᐃᐦᑕᑯᐦᐧᑳᐤ ᒉ ᐄᔑ ᓇᓈᑲᑕᐧᐁᔨᐦᑖᑯᐦᐧᑳᐤᐦ ᐊᓂᑌᐦ 

ᒥᓯᐧᐁ ᐄᓅᐤ ᐃᐦᑖᐅᐧᐃᓂᐦᒡ᙮ ᐄᔑ ᑲᓇᐧᐋᐸᐦᑖᑲᓅ ᐆ ᐁ ᐄᔑ ᓇᓈᑲᑕᐧᐁᔨᐦᑖᑯᐦᒡ ᒉ ᒌ ᒉᔥᑎᓈᒋᔥᑕᐧᐋᑲᓄᐧᐃᐧᑖᐤ ᐄᓅᒡ ᐁ ᐧᐄᐦᑖᑯᓂᔨᒡ ᑖᓐ 

ᐁ ᐄᔑ ᑖᐦᑲᐦᐄᒉᐸᔨᓂᔨᒡ ᐊᔅᒌᐦᒡ ᑲᔦᐦ ᐱᒫᑎᓰᐧᐃᓂᐦᒡ ᑖᓐ ᓂᐦᐋᐤ ᒉ ᐃᐦᑑᑖᑲᓄᐧᐃᐦᒡ ᐧᒣᐦᒋ ᐁ ᐊᔨᐦᐄᑳᓄᐧᐃᐦᒡ ᐁ ᐊᔅᐧᑳᓯᑲᓄᐧᐃᐦᐧᑳᐤᐦ ᑖᓐ 

ᒉ ᐃᔥᐱᐦᔒᐦᑳᓱᒪᑲᐦᒡ ᐊᓐ ᒉᐧᑳᓐ ᐁᑳ ᒉ ᒋᔅᒉᔨᐦᑖᑯᐦᒡ᙮ ᐆ ᒫᒃ 2009 ᐁᑯᑦᐦ ᐯᑯᐦᓭᔨᐦᑖᑯᐦᒡ ᒉ ᒌ ᐧᐄᐦᑖᑯᐦᒡ ᑖᓐ ᐁ ᐄᔑ ᒪᔅᑲᐧᐋᐦᑖᑲᓄᐧᐃᐦᒡ 

ᐊᓂᑦᐦ ᒉ ᒌ ᐅᐦᒋ ᐧᐄᒋᐦᐄᑯᐧᑖᐤ ᐅᑕᐦ ᐄᓅᐤ ᐊᔅᒌᐦᒡ᙮ 

6.	 ᒉ ᐃᔑᓈᑯᐦᐧᑳᐤᐦ ᐋᐸᑎᓰᐧᐃᓐᐦ ᒉ ᒌ ᐃᐦᑑᑖᑲᓄᐧᐃᐦᒡ ᑖᓐ 		
	 ᐁ ᐄᔑ ᓂᑕᐧᐁᔨᐦᑖᑯᐦᒡ ᐊᓂᑦᐦ ᐊᓂᒌ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ 	
	 ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ

ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᐃᐦᑕᑯᓂᔫ ᑖᓐ ᐁ ᐄᔑ ᐋᐸᑎᔒᔥᑕᐦᐧᑳᐤ ᑖᓐ ᓂᐦᐋᐤ ᒉ 

ᐊᑕᐦ ᐃᐦᑑᑕᐦᐧᑳᐤ ᐊᓂᔫ ᒋᐸᐦ ᐄᔑ ᐃᐦᑑᑕᒧᒡ ᑲᔦᐦ ᐊᓂᑦᐦ ᐄᓃᓈᐦᒡ ᐁᑯᐦ ᒫᒃ ᔔᓕᔮᐤ ᐁ ᐅᐦᒋ ᐅᔑᐦᑖᒉᐸᔨᐦᒡ ᑲᔦᐦ ᐊᓂᒌ ᑳ ᐋᐸᑎᔒᔥᑕᐦᐧᑳᐤᐦ ᓈᔥᒡ 

ᐁ ᐋᐸᑎᓯᐧᑖᐤ ᐁᑯᐦ ᒫᒃ ᑖᓐ ᐁ ᐊᑕ ᐸᒪᐸᔨᐦᑖᑲᓄᐧᐃᐦᒡ᙮

6.1	 ᒉ ᒌ ᓇᓈᑲᑕᐧᐁᔨᐦᑖᑯᐦᒡ ᐁ ᐊᑕ ᐃᔅᐸᔨᐦᒡ ᐋᐸᑎᓰᐧᐃᓐ

ᐃᔑᓈᑯᓐ ᑲᔭᐹ ᑖᐧᐯᐦ ᑎᔦᐱᒉᔨᐦᑖᑯᓂᑯᓂᑯᐸᓀ ᒉ ᒌ ᐃᐦᑑᑖᑲᓄᐧᐃᐦᒡ ᐁᔥᑯ ᒉ ᐃᐦᑑᑖᑲᓄᐧᐃᐦᒡ ᐁᐅᒄ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ 

ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᒋᐸᐦ ᓈᓂᑑᑲᒉᔅᒉᔨᐦᑕᒧᒡ ᐁᑯᐦ ᒫᒃ ᒋᐸᐦ ᐊᑕ ᐊᔨᐧᒣᐅᐦᐄᑰᐧᐃᐦᒡ ᑖᓐ ᐁ ᐊᑕ ᐄᔑ ᑲᑖᐦᑲᐦᐅᑌᔨᒡ ᐊᔅᒌᐦᒡ 

ᑲᔦᐦ ᐄᓃᓈᐦᒡ ᐱᒫᑎᓰᐧᐃᓂᐦᒡ ᐊᓂᑌᐦ ᒉᐄᒥᔅ ᐯᐄ ᐄᓅᐤ ᐊᔅᒌᐦᒡ᙮ ᐊᓂᑦᐦ ᒉ ᒌ ᐄᔑ ᐧᐄᒋᔥᑖᑲᓄᐧᐃᐦᒡ ᐊᓐ ᐁ ᐃᔥᐱᐦᔖᒡ ᒉᐧᑳᓐ ᐊᓂᒌ ᒉᐄᒥᔅ ᐯᐄ ᑳ 

ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᒌ ᐃᐦᑕᑕᒧᒡ ᐋᐸᑎᓰᐧᐁᓂᔫ ᒉ ᒌ ᐃᐦᑕᑯᓂᔨᒡ ᑌᑲᔥ ᑳ ᓈᓂᑑᒋᔅᒉᔨᑕᐦᒃ ᐊᐧᐁᓐ 

ᑖᓐ ᐁ ᐊᑕ ᐃᔅᐸᔨᐦᐄᐧᐁᒡ ᒉᐧᑳᓐ᙮ ᐊᓐ ᒫᑲ ᑳ ᐅᑎᓈᑲᓄᐧᐃᐦᒡ ᔖᔥ ᐅᔮᐦ ᒣᐧᑳᓂᐱᓅᐲᓯᒻ 2008 ᐁᔫᒄ ᔖᔥ ᑳ ᒋᔅᑖᐸᑎᓰᐦᑲᐦᑕᒃᐦ ᐊᓂᔫᐦ ᒪᓯᓇᐦᐄᑲᓐᐦ ᑲᔦᐦ 

ᑖᓐ ᐁ ᐃᔥᐱᔥ ᑖᐦᑲᐦᐄᒉᐸᔨᓂᔨᒡ ᐊᓐ ᐁ ᓅᑎᓯᓈᓄᐧᐃᔨᒡ ᑲᔦᐦ ᐁ ᐊᔭᐦᒋᐦᑖᑲᓄᐧᐃᐦᐧᑳᐤᐦ ᓅᑖᐦᑕᐧᑫᐅᒣᔅᑲᓅᐦ ᐊᓂᑌᐦ ᐄᔑ ᓂᑑᐦᐅᐊᔅᒌᐦᒡ᙮

6.2	 ᒨᔥ ᒉ ᒌ ᐃᐦᑕᑯᐦᒡ ᔔᓕᔮᐤ ᐊᓂᑦᐦ ᐁ ᐅᐦᒋ ᐸᒪᐸᔨᐦᑖᑲᓄᐧᐃᐦᒡ

ᐊᓂᑦᐦ ᒉ ᒌ ᐅᐦᒋ ᒥᔫᐸᔨᐦᒡ, ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᓂᑕᐧᐁᔨᐦᑕᒧᒡ ᑖᓂᑦᐦ ᒉ ᒌ 

ᒉᔥᑎᓈᑎᓂᔨᒡ ᑖᓐ ᒉ ᐅᐦᒋ ᐸᒪᐸᔨᐦᑖᑲᓄᐧᐃᔨᒡ ᑲᔦᐦᒨᔥ ᒉ ᒌ ᐃᐦᑕᑯᓂᔨᒡ ᔔᓕᔮᔫ ᐊᓂᑦᐦ ᐊᓂᔫᐦ ᒉ ᐊᑕ ᓇᓈᑲᑕᐧᐁᔦᐦᑕᒥᑯᐸᓀ ᐊᓂᒌ ᐅᑕᐦ ᑳᓇᑖ 

ᐊᔅᒌᔫ ᑳᓇᓈᑲᒋᔥᑖᔨᒡᐦ ᐋᐸᑎᓰᓲᐦ ᐁᑯᐦ ᒫᒃ ᐊᓂᒌ ᐅᔫ ᐧᐁᐦᒋ ᑖᐦᒋᔥᑲᐧᐋᑦ ᒋᓭᐅᒋᒫᐤᐦ ᐁ ᐋᐸᑎᓰᓈᓄᐧᐃᐦᒡ ᐁ ᐃᐦᑕᑯᐦᒡ ᒉ ᒌ ᐄᔑ ᐱᒥᐸᔩᐦᑖᑲᓄᐧᐃᐦᒡ 

ᐊᔅᒌᐦᒡ MDDEP5᙮ ᐊᓐ ᒫᒃ ᐋᑲ ᐃᔥᐱᔥ ᐃᐦᑕᑯᐦᒡ ᒉᐧᑳᓐ ᐁ ᐅᐦᑖᐸᒋᐦᐅᓈᓄᐧᐃᐦᒡ ᐊᓂᒌ ᑳᒫᒨᐊᐱᔥᑕᐦᐧᑳᐤ ᒌ ᓈᑖᔑᒧᑕᐧᐁᐅᒡ ᐊᓂᔫ ᐁ ᐃᔮᔨᒡ ᔔᓕᔮᔫ 

ᒉ ᒌ ᓈᑕᒫᒉᔨᑯᐸᓀ ᐁ ᐱᒋᔅᑕᓂᒥᔨᒡ ᐊᓂᑦᐦ ᑳᐦ ᐃᐦᑕᑯᓂᔨᒡ 2005ᐧ2006 ᐅᔫ $251.000, ᐋᑳ ᒫᒃ ᒌᐦᐄᒉ ᐁᑯᐦ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ 

ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᒋᐸᐦ ᒪᓯᓇᐦᐄᒉᐸᔫᒡ ᑲᔦᐦ ᐊᑐᒋᐧᐄ ᒋᐸᐦ ᒌ ᐃᐦᑑᑕᒧᒡ ᑖᓐ ᒉ ᐃᐦᑑᑕᒧᐧᐋᑯᐸᓀ ᑖᓂᔫᐦ ᐊᓂᔫ 

ᓈᔥᒡ ᐁ ᐃᑌᔨᐦᑖᑯᓂᔨᒡ ᒉ ᒌ ᐱᒥᐦᑳᑲᓄᐧᐃᔨᒡ᙮

ᐅᔮ ᒫᒃ 2006 ᐊᓂᒌ ᐧᐁᐦᒋ ᑖᐦᒋᔥᑲᐧᐋᑦ ᒋᓭᐅᒋᒫᐤᐦ ᐁ ᐋᐸᑎᓰᓈᓄᐧᐃᐦᒡ ᐁ ᐃᐦᑕᑯᐦᒡ ᒉ ᒌ ᐄᔑ ᐱᒥᐸᔩᐦᑖᑲᓄᐧᐃᐦᒡ ᐊᔅᒌᐦᒡ MDDEP ᓇᒧᐃ ᐱᑎᒫ 

ᐅᐦᒋ ᐱᔅᒉᔨᐦᑕᒧᒡ ᐊᓂᔫ ᒉ ᐸᐦᑯᓂᑲᓄᐧᐃᔨᑯᐸᓀ ᒉ ᐄᔑ ᐸᒋᔅᑕᓂᒥᔨᑯᐸᓀᓐᐦ ᐅᔫᐦ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ 

ᐧᐄᔔᐧᐁᐧᐄᓂᔫ (JBACE) ᑮᐹ ᒥᓯᐧᐁ ᐱᑎᒫ ᒉ ᒌ ᐋᐸᒋᔥᑖᐧᑖᐤ ᑖᓂᔫ ᐊᓂᔫ ᑳ ᐃᔅᑯᐸᔨᐦᐧᑖᐤ᙮ ᐃᔥᑯᑕᒃ ᒫᒃ ᑳᐦ ᐃᐦᑕᑯᐦᒡ ᔔᓕᔮᔫ ᐁ ᐸᒋᔅᑎᓂᑲᓄᐧᐃᒡ 

$100.000 ᒌ ᐃᔥᐱᔥ ᐊᒎᓂᑲᓅ ᐁᑯᐦ ᐅᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᓂᑕᐧᐁᔨᐦᑕᒧᒡ ᒉ 

ᒌ ᐃᔅᐧᑳᐦᒋᐸᔨᐦᑖᑲᓄᐧᐃᔨᒡ ᐊᓂᔫ ᓂᑲᔮ ᑳ ᐃᔥᐱᐦᔖᔨᒡ ᑲᔦᐦ ᐊᓂᒌ ᐧᐁᐦᒋ ᑖᐦᒋᔥᑲᐧᐋᑦ ᒋᓭᐅᒋᒫᐤᐦ ᐁ ᐋᐸᑎᓰᓈᓄᐧᐃᐦᒡ ᐁ ᐃᐦᑕᑯᐦᒡ ᒉ ᒌ ᐄᔑ 

ᐱᒥᐸᔩᐦᑖᑲᓄᐧᐃᐦᒡ ᐊᔅᒌᐦᒡ MDDEP ᐁᑯᐦ ᒫᒃ ᐄᓅᐤ ᑎᐯᔨᐦᒋᒉᓰᓈᐦᒡ ᒉᔥᑎᓈᔥ ᒉ ᒌ ᒪᔅᑲᒥᔨᒡ ᐁ ᐧᐄᐦᐋᑲᓄᐧᐃᔨᒡᐦ ᐅᔫ 2010ᐧ2011᙮ ᐁᐅᒄ ᐆ ᐊᔮᐸᒡ 

ᑲᔦᐦ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᒉ ᒌ ᒋᔅᒋᓲᒫᐧᑖᐤ ᐊᓂᔫᐦ ᐯᒥᐸᔨᐦᑖᔨᒡ ᔔᓕᔮᔫ ᑖᓐ 

ᒋᐸᐦ ᐊᑕ ᐄᔑ ᐱᒥᐸᔨᐦᑖᔫᐦ ᒉ ᒌ ᐃᐦᑑᑕᒥᔨᒡ ᒉᔥᑎᓈᔥ ᐊᓂᑦᐦ ᐊᓂᔫ ᐁ ᐅᐦᒋ ᑲᓇᐧᐋᐦᐸᑖᑲᓄᐧᐃᔨᒡ ᑳ ᐅᑖᔅᑯᓈᐧᑖᐤ ᐋᐸᑎᓰᓲᐦ ᑲᔦᐦ ᑖᓐ ᐁ ᐊᑕ 

ᐄᑖᐸᒋᐦᐋᑲᓄᐧᐃᐧᑖᐤ ᐋᐸᒋᐦᐋᑲᓂᒡ ᐊᓂᔫ ᐁ ᓂᑑ ᑲᒉᔅᒉᔨᐦᑕᐧᑳᐤ ᑖᓐ ᐁ ᐊᑕ ᐄᔑ ᐸᒪᐸᔨᐦᑖᑲᓄᐧᐃᔨᒡ ᐊᔅᒌᔫ ᐁ ᓇᓈᑲᑕᐧᐁᔨᐦᑖᑯᓂᔨᒡ᙮    

5. ᐃᔅᑯᓈᒃ ᒫᒃ ᐆ 2002 ᐊᓂᒌ ᐄᓅᐤ ᑎᐯᐦᐄᒋᒉᓰᓈᐦᒡ ᐧᐄᒋᔥᑖᐅᒡ ᐋᐱᐦᑑ ᑖᓐ ᐁ ᐃᔥᐱᔥ ᐱᒋᔅᑕᓂᒥᔨᒡ ᔔᓕᔮᔫ ᐅᔫ ᐧᐁᐦᒋ 
ᑖᐦᒋᔥᑲᐧᐋᑦ ᒋᓭᐅᒋᒫᐤᐦ ᐁ ᐋᐸᑎᓰᓈᓄᐧᐃᐦᒡ ᐁ ᐃᐦᑕᑯᐦᒡ ᒉ ᒌ ᐄᔑ ᐱᒥᐸᔩᐦᑖᑲᓄᐧᐃᐦᒡ ᐊᔅᒌᐦᒡ MDDEP᙮

6.3	 3 ᒉ ᒌ ᐧᐋᐧᐄᒋᐦᐄᐧᐁᐧᑖᐤ ᐊᓂᒌ ᒉ ᐋᐸᑎᔒᔥᑕᒧᐧᐋᑯᐸᓀ

ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᐁᐅᑯᓂᒡ ᐅᒌ ᒫᒨ ᓀᔥᑑᐱᔥᑕᐦᐧᑳᐤ ᐁ ᒌ 

ᐅᔦᔨᒫᑲᓄᐧᐃᐧᑖᐤ ᒉ ᐄᔑ ᓇᓈᑲᒋᔥᑖᐧᐋᑯᐸᓀ ᐊᔅᒌᔫ ᑲᔦᐦ ᐄᓃᓈᐦᒡ ᐱᒫᑎᓰᐧᐃᓂᐦᒡ ᐊᓂᑦᐦ ᐁ ᒫᒨᐊᐱᔥᑖᑲᓄᐧᐃᔨᒡ, ᐁᐅᒄ ᐅᒌ, ᑳᓇᑖ 

ᑎᐯᔨᐦᒋᒉᓰᓈᐦᒡ6 ᐅᑕᐦ ᑯᐦᐯᒃ ᐁᑯᐦᒫᒃ ᐄᓅᐤ ᑎᐯᔨᐦᒋᒉᓰᓈᐦᒡ6᙮ ᑖᓂᔫ ᐊᓂᔫ ᑳ ᐄᔒ ᐋᐸᑎᔒᔥᑕᐦᐧᑳᐤ ᐊᓂᒌ ᑳᒫᒨᐊᐸᑎᔒᔥᑕᐦᐧᑳᐤ 

ᓈᔥᑖᐧᐯᐦ ᐧᐄᒋᐦᐄᑰᒡ ᐧᐁᓴ ᐊᓂᔫᐦ ᐁ ᐋᐸᑎᓰᐦᑲᐦᑖᑲᓄᐧᐃᐦᒡ ᐋᐸᑎᓰᓲᒡ ᐅᑖᐸᔨᓰᐧᐃᓇᐧᐋᐤᐦ ᒥᓯᐧᐁ ᐊᓂᑦᐦ ᓂᔥᑐᔨᒡ ᐄᔑ ᐧᐄᒋᐦᐄᐧᐁᐸᔫᐦ᙮ ᒦᓐ 

ᐁ ᑲᓇᐧᐋᐸᐦᑖᑲᓄᐧᐃᐦᒡ ᐁᐅᒄ ᐆ ᐁ ᐄᔑ ᐸᑯᐦᓭᔨᐦᒫᑲᓅᐧᑖᐤ ᐊᓂᒌ ᐊᓂᑦ ᓀᔥᑑᐊᐱᔥᑕᐦᐧᑳᐤ ᓈᔥᒡ ᒉ ᒌ ᐋᐸᑎᓰᐦᑲᐦᑕᐦᐧᑳᐤ᙮

ᓇᒧᐃ ᒫᒃ ᒧᒄ ᐯᔭᐧᑳᐤ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᒌ ᑲᐧᑫᒋᒣᐅᒡ ᒋᓭᐅᒋᒫᐤᐦ 

ᐊᓂᔫ ᓂᔮᓈᑲᒋᔥᑖᔨᒡ ᐁ ᐃᐦᑕᑯᐦᒡ ᐋᐸᑎᓰᐧᐃᓐ ᐊᔅᒌᐦ ᐁ ᓇᓈᑲᑕᐧᐁᔨᐦᑖᑯᐦᒡ ᑲᔦᐦ ᐊᔅᒌᐦ ᐊᓐ ᐧᐋᐦ ᑲᓇᐧᐁᔦᐦᑖᑯᐦᒡ ᒉᔥᑎᓈᔥ ᒉ ᒌ ᐃᐦᑕᑯᐦᒡ 

ᐁ ᐧᐄᒋᐦᐄᐧᐁᐧᑖᐤ ᐅᒌ ᐅᑕᐦ ᑯᐦᐯᒃ ᐁ ᒫᒨᐊᐱᔥᑕᐦᐧᑳᐤ᙮ ᐊᓂᑦᐦ ᐊᓐ ᓃᔥᑕᒻ ᑳ ᓂᑕᐧᐁᔨᐦᑖᑯᐦᒡ ᐋᐸᑎᓰᐧᐃᓐ ᒉ ᐋᐸᑎᓰᑯᐸᓀ ᐊᐧᐁᓐ᙮ ᐊᓐ ᒫᒃ 

ᐊᐧᐁᓐ ᐁ ᒋᔥᑕᐱᔥᑕᐦᒃ ᐁ ᐋᐦᒋᐦᐋᑲᓄᐧᐃᑦ ᒫᓐᐦ ᐁᐅᒄ ᐅᒌ ᑯᐦᐯᒃ ᐧᐄᐧᐋᐤ ᑳ ᐅᔦᔨᒫᐧᑖᐤ ᐊᐧᐁᔫ ᐊᓂᑦᐦ ᑳ ᒋᔥᑕᐱᔥᑕᒥᔨᒡ ᐅᔮ 2008ᐧ2009᙮ 

ᐊᓐ 

ᒋᓭᐅᒋᒫᐤ ᓇᒧᐃ ᑏᐧᐁᐦᒡ ᐅᐦᒋ ᐃᐦᑑᑕᒧᐧᐁᐤ ᐊᓂᔫᐦ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) 

ᑳ ᐄᔑ ᐸᑯᐦᓭᔨᐦᑕᒥᔨᒡᐦ, ᐁᑯᐦ ᒫᒃ ᐅᒌ ᐧᐄ ᐧᐁᐦᒋ ᑖᐦᒋᔥᑲᐧᐋᑦ ᒋᓭᐅᒋᒫᐤᐦ ᐁ ᐋᐸᑎᓰᓈᓄᐧᐃᐦᒡ ᐁ ᐃᐦᑕᑯᐦᒡ ᒉ ᒌ ᐄᔑ ᐱᒥᐸᔩᐦᑖᑲᓄᐧᐃᐦᒡ 

ᐊᔅᒌᐦᒡ MDDEP ᒌ ᒪᓯᓇᐦᐊᒧᐧᐁᐅᒡ ᐅᔫᐦ ᓅᐦᒋᒦᐅᐄᓅᐤ ᑲᔦᐦ ᐧᐄᓂᐯᑰᐄᓅᐤ ᐁ ᓈᑕᒫᑐᐧᑖᐤ ᑎᐯᔨᐦᒋᒉᓰᓈᐦᒡ ᒉ ᒌ ᐄᐦᒋᐦᑖᑲᓄᐧᐃᔨᒡ ᑖᓐ 

ᑳ ᐃᑖᐸᒋᐦᐋᓇᐧᐃᑦ ᐆ ᐋᔥᓖ ᐋᐄᓯᐧᕌᕝ ᐊᓂᑦᐦ ᑳ ᓃᑳᓂᐱᔥᑕᐦᒃ᙮

ᐊᓐ ᒫᒃ ᐁ ᒌ ᐄᔑ ᐅᔦᔨᐦᑕᐦᐧᑳᐤ ᐅᒌ ᓂᔥᑐᒥᓀᔨᑦ ᐁ ᐃᐦᑖᐧᑖᐤ ᑲᔦᐦ ᑖᐱᑑ ᐁ ᐄᔑ ᐋᐸᑎᔒᔥᑕᐦᐧᑳᐤ ᐁ ᒋᔅᑕᒫᐅᐧᐁᔨᐦᑕᒪᐦᐄᑯᐧᑖᐤ ᐊᓂᒌ  

ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᑖᓐ ᒉ ᐄᔑ ᐋᐸᑎᔒᔥᑕᒧᐧᐋᑯᐸᓀ ᑯᔨᐦ ᐊᓂᒌ 

ᑳᒫᒨᐊᐱᔥᑕᐦᐧᑳᐤ ᒥᓯᐧᐁ ᒉ ᒌ ᐃᐦᑖᐧᑖᐤ ᑲᔦᐦ ᒥᓯᐧᐁ ᐊᐧᐁᓐ ᒉ ᒌ ᐧᐄᒋᐦᐄᐧᐁᑦ ᑖᓐ ᐁ ᐄᔑ ᐋᐸᑎᔒᔥᑖᑲᓄᐧᔨᒡ ᒉᐧᑳᔫ᙮

6.4	 ᒉ ᒌ ᐃᐦᑕᑯᐦᒡ ᒉ ᐄᔑ ᐋᐸᑎᔒᔥᑖᑲᓄᐧᐃᐦᒡ ᐁ ᐄᔑ ᓂᑕᐧᐁᔨᐦᑖᑯᐦᒡ.

ᐅᔮ 2005 ᐁᑯᑦ ᓃᔥᑕᒻ ᑳ ᐅᔦᔨᐦᑕᐦᐧᑳᐤ ᐊᓂᒌ  ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᒉ 

ᐄᔑ ᐋᐸᑎᔒᔥᑖᑲᓄᐧᐃᐦᒡ ᐁ ᐄᔑ ᓂᑕᐧᐁᔨᐦᑖᑯᐦᒡ᙮ ᐊᓂᔫ ᑳ ᐄᔑ ᐧᐊᔦᔨᐦᑖᑯᓂᔨᒡ ᐊᓂᑦᐦ ᑳᒫᒨᐊᐱᔥᑖᑲᓄᐧᐃᔨᒡ ᐁᑯᑦᐦ ᒉ ᐅᐦᑖᐸᒋᐦᐅᐧᑖᐤ, 

ᐊᓐ ᐁ ᐃᐦᑕᑯᐦᒡ ᐊᓂᒌ  ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᒉ ᒌ ᑲᓇᐧᐋᐸᐦᑕᒧᐧᐋᑯᐸᓀ 

ᑲᔦᐦ ᒉ ᒌ ᐧᐄᒋᔥᑖᐧᑖᐤ ᐁᑎᑑ ᒉ ᒌ ᒥᔫᐸᔨᓂᔨᒡ᙮ 

ᐅᔮ ᒫᒃ 2008ᐧ¬2009 ᐊᓂᒌ ᑳᒫᒨᐊᐱᔥᑕᐦᐧᑳᐤ ᒌ ᒪᓯᓇᐦᐊᒧᒡ ᒉ ᐊᑕ ᐄᔑ ᑲᓇᐧᐋᐸᐦᑖᑲᓄᐧᐃᔨᒡ ᒉ ᐄᔑ ᐧᐄᒋᔥᑖᑲᓄᐧᐃᐦᒡ ᑖᓐ ᐁ ᐄᔑ 

ᐅᔦᔨᐦᑖᑯᐦᒡ᙮ ᐊᓐ ᓃᔥᑕᒻ ᒉ ᒌ ᓂᑕᐧᐋᐦᑖᑲᓄᐧᐃᐦᐧᑳᐤᐦ ᒉᐧᑳᔫᐦ ᑖᓂᔫᐦ ᔖᔥ ᑳ ᐃᐦᑕᑯᐦᐧᑳᐤᐦ ᐅᔮ 2005 ᐁ ᐄᔑ ᒋᔅᑕᐅᒫᐅᐦᐦᐧᑳᐤ ᒉ ᒌ ᐄᔑ 

ᐋᐸᑎᓰᐦᑲᐦᑖᑲᓄᐧᐃᐦᐧᑳᐤᐦ, ᐧᒣᐦᒋ ᐆ ᓈᔥᒡ ᐋᐦᔫᐦ ᐁ ᐃᑌᔨᐦᑖᑯᐦᒡ ᐁ ᐊᑕ ᐃᔅᐸᐦᑖᔮᒡ᙮ ᐊᓂᒌ ᑯᐦᐯᒃ ᑲᔦᐦ ᐅᑕᐧᐋᐦ ᑎᐯᔨᐦᒋᒉᓰᓈᐦᒡ ᑖᓐ ᑳ 

ᐄᔑ ᐸᑯᐦᓭᔨᐦᑕᐦᐧᑳᐤ ᑳ ᐧᐄᔥᑖᐧᑖᐤ ᐁᐄᔫ ᒉ ᐊᔑᑎᓂᑲᓄᐧᐃᔨᒡ᙮ ᐊᓂᒌ ᑎᐯᔨᐦᒋᒉᓰᓈᐦᒡ ᐸᑯᐦᓭᔨᐦᑖᑯᐦᓲ ᒉ ᒌ ᐧᐄᔖᒫᐧᑖᐤ ᐅᔫᐦ ᐊᓂᒌ  ᒉᐄᒥᔅ 

ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᒉ ᒌ ᐧᐄᒋᐦᐄᐧᐁᔨᐦᒡ, ᒧᒄ ᒫᒃ ᓇᒧᐃ ᒨᔥ ᒣᔐᑯᒡ ᐧᐄᔖᒣᐅᒡ, 

ᐧᐁᓴ ᐊᓂᒌ  ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᒨᔥ ᒋᐸᐦ ᐧᐄ ᒋᔅᒉᔨᐦᑕᒧᒡ ᐃᔥᑯᑕᒃ 

6 ᐊᓐ 13 ᐁ ᐃᐦᑖᑦ ᐊᓐ ᐁ ᒫᒨᐊᐱᔥᑕᐦᐧᑳᐤ ᐅᒌ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ 
(JBACE) ᐁᐅᒄ ᑳ ᐅᔨᔦᒫᑲᓄᐧᐃᑦ ᐊᓂᑦᐦ ᐅᐦᒋ ᐊᓂᑦᐦ ᐁ ᓂᑑᐦᐅᓈᓄᐧᐃᔨᒡ ᑲᔦᐦ ᐁ ᓅᑕᒣᓵᓄᐧᐃᔨᒡ ᐁᑯᐦ ᒫᒃ ᐁ 
ᓂᑑᐦᔫᓈᓄᐧᐃᔨᒡ ᐊᓂᑦᐦ ᒦᔮᒨᐊᐱᔥᑕᒥᔨᒡᐦ᙮ 

ᐊᓂᑦᐦ ᐁ ᒪᓯᓈᑌᒡ  1

ᑳ ᐄᔑ ᐅᔦᔨᐦᑖᐦᒡ ᑲᔦᐦ ᑳ ᓂᔥᑐᐧᐄᔥᐧᑖᐤ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ 
ᐊᔅᒌ ᐧᐄᔔᐧᐁᐧᐄᓂᔫ (JBACE)

1.1	 ᑳ ᐄᔑ ᐅᔦᔨᐦᑕᐦᐧᑳᐤ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ 		
	 ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE)
	 ᐊᓂᒌ ᒉ ᐊᔑᑕᐱᐧᑖᐤ ᑳ ᐅᔦᔨᒥᑯᐧᑖᐤ ᐅᔫ ᐄᓅᐤ ᑎᐯᔨᐦᒋᒉᓰᓈᐦᒡ
	 ᑲᓓᓐ ᑯᐦᐸᕐ, ᐄᓅᐤ ᑎᐯᔨᐦᒋᒉᓰᓈᐦᒡ
	 ᐋᔥᓖ ᐋᐄᓯᐧᕌᐦᕐ, ᐄᓅᐤ ᑎᐯᔨᐦᒋᒉᓰᓈᐦᒡ ᑳ ᒋᔥᑕᐱᔥᑕᐦᒃ
	 ᒌᓀᑦ ᓛᐧᒑᐄᐄᓅᐤ ᑎᐯᔨᐦᒋᒉᓰᓈᐦᒡ,
	 ᔖᔥᑖᓪ ᐅᑕᕐ ᑏᑎᐧᕋᑦ,ᐄᓅᐤ ᑎᐯᔨᐦᒋᒉᓰᓈᐦᒡ 

	 ᐊᓂᒌ ᒉ ᐊᔑᑕᐱᐧᑖᐤ ᑳ ᐅᔦᔨᒥᑯᐧᑖᐤ ᑳᓇᑖ ᑎᐯᔨᐦᒋᒉᓲ

    	 ᐋᓃ ᑌᓭᓪ, ᑳᓇᑖ ᐊᔅᒌᔫ ᐁ ᓈᓂᑑ ᑲᒉᔅᒉᔨᐦᑖᑲᓄᐧᐃᔨᒡ ᐋᐸᑎᓰᓲ
    	  ᒣᕇᔅ ᓓᒥᕐ, ᐁ ᓅᑕᒣᓵᓄᐧᐃᔨᒡ ᑲᔦᐦ ᓂᐱᔫ ᐅᑕᐦ ᑳᓇᑖ
    	  ᑎᓃᔅ ᐧᒑᕌᓰ, ᒋᓭᐅᒋᒫᐤ ᐄᓅᐤ ᑳ ᐱᒥᐸᔨᐦᐋᑦ ᒌᐧᐁᑕᓅᑖᐦᒡ ᑳᓇᑖ (ᐅᔮ ᐧᐄᐧᐄᒪᑲᓅᐲᓯᒻ 2009)
   	   ᓭᕌ ᓯᕐᑎᔅ, ᒋᓭᐅᒋᒫᐤ ᐄᓅᐤ ᑳ ᐱᒥᐸᔨᐦᐋᑦ ᒌᐧᐁᑕᓅᑖᐦᒡ ᑳᓇᑖ(ᐅᔮ ᐧᐲᐦᒉᒪᑲᓅᐲᓯᒻ 2008)

	 ᐊᓂᒌ ᒉ ᐊᔑᑕᐱᐧᑖᐤ ᑳ ᐅᔦᔨᒥᑯᐧᑖᐤ ᑳᓇᑖ ᑎᐯᔨᐦᒋᒉᓲ
	 ᐧᒑᐅᓰ ᐸᕌᐧᓵᐅ, ᐊᔅᒌᔫ ᑳ ᑲᓇᐧᐋᒋᔥᑖᑲᓄᐧᐃᔨᒡᐦ
	 ᑮᔨ ᑏᒥᕈᔅ, (ᑳᒌᑯᔅᐱᓈᓄᐧᐃᒋᐲᓯᒻ 2008)
	 ᐧᒑᐅᐋᓐ ᓛᐯᕐᔅ, ᐁ ᐱᒥᐸᔨᐦᐧᑳᐤ ᐅᑖᐹᓐ ᑳ ᓇᓈᑲᑕᐧᐁᔨᐦᑕᐦᒃ ᑎᐯᔨᐦᒋᒉᓲ
	 ᐱᑫᕐ ᐧᒫᐅᓯᔅ, ᒉᐄᒥᔅ ᐯᐄ ᐁ ᐊᑕ ᐃᐦᑖᓄᐧᐃᔨᒡ

Presentation from the Chief Forester, 
Mr. Pierre Levac, to the JBACE 

on June 6, 2008.

1.2 ᑳ ᐄᔑ ᐅᔦᔨᐦᑕᐦᐧᑳᐤ ᐊᓂᒌ ᑳ ᐊᔑᑕᐱᐧᑖᐤ

1.2.1 ᐋᐸᑎᓰᓲᒡ ᑳᒫᒨᐊᐱᔥᑕᐦᐧᑳᐤ

	 ᐧᒑᐅᓰ ᐸᕌᐧᓵᐅ, ᑯᐦᐯᒃ
	 ᒌᓀᑦ ᓛᐧᒑᐄ, ᐄᓅᐤ ᑎᐯᔨᐦᒋᒉᓰᓈᐦᒡ
	 ᒣᕇᔅ ᓓᒥᕐ, ᑳᓇᑖ

1.2.2 ᑳ ᒫᒨᐋᐸᑎᔒᔥᑕᐦᐧᑳᐤ ᐊᓂᑦᐦ ᐁ ᒌᐧᐁᑲᓇᐧᐋᐸᐦᑖᑲᓄᐧᐃᔨᒡ ᒣᓯᓈᑌᔨᒡ 1 ᑲᔦᐦ 2 ᐊᓂᑦᐦ ᐧᐄᔓᐧᐁᐧᐃᓂᐦᒡ 22

	
	 ᑮᔨ ᑏᒥᕈᔅ, ᑯᐦᐯᒃ
	 ᒌᓀᑦ ᓛᐧᒑᐄ, ᐄᓅᐤ ᑎᐯᔨᐦᒋᒉᓰᓈᐦᒡ
	 ᐋᓃ ᑌᓭᓪ, ᑳᓇᑖ ᐊᔅᒌᔫ ᐁ ᓈᓂᑑ ᑲᒉᔅᒉᔨᐦᑖᑲᓄᐧᐃᔨᒡ ᐋᐸᑎᓰᓲ
	 ᒣᕇᔅ ᓓᒥᕐ, ᐁ ᓅᑕᒣᓵᓄᐧᐃᔨᒡ ᑲᔦᐦ ᓂᐱᔫ ᐅᑕᐦ ᑳᓇᑖ 

1.2.3 ᑳ ᒫᒨᐋᐱᑎᔒᔥᑕᐦᐧᑳᐤ ᐧᐁᐱᓈᓱᓐ ᒉ ᐄᔑ ᐱᒥᐸᔨᐦᑖᑲᓄᐧᐃᐧᑳᐤ

	 ᒌᓀᑦ ᓛᐧᒑᐄ, ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE 
	 ᑲᔦᐦ ᐄᓅᐤ ᑎᐯᔨᐦᒋᒉᓰᓈᐦᒡ

	 ᑳᕐᒥᓐ ᒪᑲᓖᓐ, ᐄᓅᐤ ᑎᐯᔨᐦᒋᒉᓰᓈᐦᒡ
	 ᐧᒑᐅᓰ ᐸᕌᐧᓵᐅ, ᐄᓅᐤ ᑎᐯᔨᐦᒋᒉᓰᓈᐦᒡ

	 ᒫᕐᕧ ᐧᑳᐅᑌᔨ, ᐅᔫ ᐧᐁᐦᒋ ᑖᐦᒋᔥᑲᐧᐋᑦ ᒋᓭᐅᒋᒫᐤᐦ ᐁ ᐋᐸᑎᓰᓈᓄᐧᐃᐦᒡ ᐁ ᐃᐦᑕᑯᐦᒡ ᒉ ᒌ ᐄᔑ 
	 ᐱᒥᐸᔩᐦᑖᑲᓄᐧᐃᐦᒡ ᐊᔅᒌᐦᒡ MDDEP

	 ᕕᓕᑉ ᔐᓈᕐᑦ, ᐧᐁᐱᓈᓱᐦ ᐅᑕᐦ ᑯᐦᐯᒃ
	 ᕙᕌᓂᔅ ᐳᕉᓓᔨ ᒉᐄᒥᔅ ᐯᐄ ᐃᔥᑯᑌᐅᔮᐲ ᐁ ᐅᐦᒋ ᐅᔓᐦᐅᒪᑲᐦᒡ

June 5, 2008 meeting. From left to right: 
Ginette Lajoie, Maryse Lemire, Chantal 
Otter-Tétreault, Joanne Laberge, Sarah 

Szirtes, Ashley Iserhoff.

1.3 ᐁ ᒪᓯᓈᑌᐦᐧᑳᐤᐦ ᐊᓂᑦᐦ ᐁ ᐅᐦᒋ ᐋᐸᑎᔒᔥᑖᑲᓄᐧᐃᐦᒡ
	
	 ᒫᕐᒃ ᒉᑎᓐ ᑳ ᒪᓯᓇᐦᐄᒉᔥᑕᒫᒉᑦ
	 ᑲᐧᓛᐅᑦ ᐯᐧᓛᑯᐧᐃᓐ ᐊᔅᒌᔫ ᑳ ᓂᑕᐧᐋᐦᑖᑦ
	 ᓘᐧᐄᔅ ᐱᐧᓛᓂᔐᐄ, ᐁ ᒪᓯᓈᑌᐦᐧᑳᐤᐦ ᐊᓂᑦᐦ ᐁ ᐅᐦᒋ ᐋᐸᑎᔒᔥᑖᑲᓄᐧᐃᐦᒡ ᑳ ᒋᔥᑕᐱᔥᑕᐦᒃ

1.4 	ᑳ ᓂᔥᑐᐧᐄᐧᑖᐤ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ 		
	 ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE)
	 ᓂᔮᔨᐧᓈ ᒌ ᓂᔥᑐᐧᐄᐅᒡ ᐊᓂᒌ ᑳᒫᒨᐊᐱᔥᑕᐦᐧᑳᐤ ᐅᔮ 2008ᐧ2009
	 153 ᐃᐦᑕᐦᐧᑖᐤ ᑳ ᓂᔥᑐᐧᐄᐧᑖᐤ 		  ᐧᒫᓐᑕᕇᐧᔮᓪ ᓂᔅᑲᐲᓯᒻ 16, 2008
	 154 ᐃᐦᑕᐦᐧᑖᐤ ᑳ ᓂᔥᑐᐧᐄᐧᑖᐤ		  ᐧᒫᓐᑕᕇᐧᔮᓪ ᐧᐋᐱᑯᓅᐲᓯᒻ 05, 2008
	 155 ᐃᐦᑕᐦᐧᑖᐤ ᑳ ᓂᔥᑐᐧᐄᐧᑖᐤ		  ᒥᔅᑎᓯᓃ, ᐱᓈᔅᒌᐅᐲᓯᒻ 18, 2008
	 156 ᐃᐦᑕᐦᐧᑖᐤ ᑳ ᓂᔥᑐᐧᐄᐧᑖᐤ		  ᑖᐦᑳᐱᐦᒉᓂᑲᓂᐦᒡ ᐧᐄᔖᑯᐲᓯᒻ 28, 2009
	 157 ᐃᐦᑕᐦᐧᑖᐤ ᑳ ᓂᔥᑐᐧᐄᐧᑖᐤ		  ᑯᐦᐯᒃ ᓯᑏ ᐧᐄᐧᐄᒪᑲᓅᐲᓯᒡ 15, 2009
  

The JBACE met in Mistissini on Sept. 18, 
2008

